
iᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᐊᐅᓱᐃᑦᑐᖅ ᓄᓇᓕᖕᓂ ᐊᑐᖅᑕᐅᓂᑯᓂ

ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ
ᓄᓇᓖᑦ ᖃᓄᐃᓕᖓᓚᐅᕐᓂᖏᑦ 1950–1975

ᐊᐅᓱᐃᑦᑐᖅ



ᑎᑎᕋᖅᑕᐅᔪᖅ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ 

200-922 ᓯᕗᒧᒋᐊᓐ ᐊᖅᑯᑖᓂ, ᐃᖃᓗᐃᑦ, X0A 3H0

ᖃᕋᓴᐅᔭᑎᒍᑦ ᑎᑎᕋᕐᕕᒃᓴᖅ: info@qia.ca

ᓴᓇᔭᐅᓂᖓ ᐊᒻᒪ ᐋᖅᑭᒃᓱᖅᑕᐅᓯᒪᓂᖓᑕ ᐊᔾᔪᐊᖅᑕᐅᔾᔭᐃᒃᑯᑦ © 2024 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ

ᑎᑎᕋᖅᓯᒪᓂᖓᓂ ᐊᔾᔪᐊᖅᑕᐅᔾᔭᐃᒃᑯᑦ © 2024 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ

ᓯᕗᓪᓕᕐᒥ ᑎᑎᕋᖅᑕᐅᓚᐅᖅᑐᖅ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑏᑦ: ᓄᓇᓕᖕᓂ ᐊᑐᖅᑕᐅᕙᓚᐅᖅᑐᓂ 1950–1975 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ, ᐊᐃᑉᕆᓕ 2013.

ᑕᒪᕐᒥᒃ ᐱᔪᓐᓇᐅᑎᑕᐅᔪᑦ ᐸᐸᑕᐅᕗᑦ. ᐊᑐᖅᑕᐅᓂᕐᒥ ᓇᓕᐊᑐᐃᓐᓇᖅ ᐃᓚᖓᓐᓂ ᐆᒥᖓ ᑎᑎᕋᖅᑕᐅᓯᒪᓂᐅᔪᒥ 
ᓴᖅᑭᑎᑕᐅᒃᑲᓐᓂᕐᓂᖓᓂ, ᓇᒃᓯᐅᔾᔭᐅᓗᓂ ᖃᓄᑐᐃᓐᓇᖅ ᐋᖅᑭᒃᓯᒪᓗᓂ ᐅᕝᕙᓘᓐᓃᑦ ᖃᓄᐃᑦᑐᑐᐃᓐᓇᒃᑯᑦ, 
ᖃᕋᓴᐅᔭᑎᒍᑦ, ᐊᐅᓚᓂᐅᔪᒥ, ᐊᔾᔨᓕᐅᖅᑕᐅᓂᖓᓂ, ᓂᐱᓕᐅᖅᑕᐅᓂᖓᓂ, ᐅᕝᕙᓘᓐᓃᑦ ᐊᓯᐊᒎᖅᑐᒥ, ᐅᕝᕙᓘᓐᓃᑦ 
ᑐᖅᑯᖅᑕᐅᓗᓂ ᐅᑎᖅᑎᒐᒃᓴᐅᔪᒥ ᐱᓕᕆᔾᔪᓯᐅᔪᒥ, ᑎᑎᕋᖅᓯᒪᔪᒥ ᐊᖏᖅᑕᐅᓯᒪᓇᓂ ᑎᑎᕋᖅᑎᐅᔪᒥ, ᓱᕋᐃᓂᐅᕗᖅ 
ᐊᔾᔪᐊᖅᑕᐅᔾᔭᐃᒃᑯᒻᒥ ᒪᓕᒐᖓᓐᓂ.

ᑐᕌᖅᑎᑕᐅᔪᖅ
ᑖᓐᓇ ᐅᖃᓕᒫᒐᖅ ᑐᕌᖅᑎᑕᐅᕗᖅ ᕿᑭᖅᑕᓂ ᐃᓄᖏᓐᓄᑦ. ᐳᐃᒍᖅᑕᐅᓚᐅᖅᓯᒪᖁᙱᓚᕗᑦ ᑕᐃᔅᓱᒪᓂᑕᐃᑦ ᓂᐱᕗᓪᓗ 
ᓴᙱᔫᒃᑲᓐᓂᖁᓪᓗᒍ.

ᐆᒥᖓ ᐅᓂᒃᑳᓕᐊᒥ ᒥᒃᓵᓄᑦ  
(2024−ᒥ ᑎᑎᕋᖅᑕᐅᓂᐅᔪᖅ)
ᐅᓇ ᐅᓂᒃᑳᓕᐊᖅ ᓯᕗᓪᓕᕐᒥ ᓴᖅᑭᑎᑕᐅᓚᐅᖅᐳᖅ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ (QIA)  ᐅᓂᒃᑳᓕᐊᓂᑦ 
ᑎᑎᕋᖅᑕᐅᒋᐊᙵᖅᑐᓂ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᓂᑦ (QTC) 2010−ᒥ ᐊᒻᒪ ᓴᖅᑭᑎᑕᐅᓪᓗᓂ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᓐᓂᑦ 2013−ᒥ. 2024−ᒥ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᓄᑖᙳᕆᐊᖅᑎᑦᑎᓚᐅᖅᐳᑦ ᐅᓂᒃᑳᓕᐊᓂᑦ 
ᐃᓕᓯᒃᑲᓐᓂᖅᖢᑎᒃ ᐊᑖᓂ ᓇᓗᓇᐃᖅᓯᔾᔪᑕᐅᔪᓂ, ᐋᖅᑭᒋᐊᖅᓯᓪᓗᑎᒃ ᑕᒻᒪᖅᓯᒪᔪᓂ ᐃᓂᐅᔪᓂ ᐊᑎᓪᓚᕆᖏᓐᓂ, ᒥᑭᑦᑐᓂ 
ᐋᖅᑭᒋᐊᖅᓯᓪᓗᑎᒃ ᑕᒻᒪᖅᓯᒪᔪᓂ ᐅᖃᐅᓯᐅᔪᒥ ᐊᒻᒪ ᐅᖃᐅᓯᕐᓂ ᐋᖅᑭᒃᓯᒪᓂᖏᓐᓂ, ᑕᒻᒪᖅᓯᒪᔪᓂ ᐋᖅᑭᒃᓱᐃᓪᓗᑎᒃ ᓄᓇᙳᐊᓂ, 
ᐊᒻᒪ ᐊᓯᔾᔨᖅᓯᓪᓗᑎᒃ ᐃᓚᖏᓐᓂ ᐊᔾᔨᙳᐊᓂ. ᐃᓄᒃᑎᑐᑦ ᑎᑎᕋᖅᓯᒪᓂᐅᔪᓂ ᐃᓕᓯᓚᐅᖅᐳᑦ ᐊᑖᓂ ᓇᓗᓇᐃᖅᓯᔾᔪᑕᐅᔪᓂ. 

ᓇᐃᑦᑐᒥᒃ ᐱᒋᐊᕈᑎᖓ ᐊᒻᒪ ᐱᒋᐊᕈᑎᖓᑕ ᑎᑎᕋᖅᓯᒪᓂᖏᑦ 2013−ᒥ ᑎᑎᕋᖅᑕᐅᓯᒪᓂᐅᔪᒥ ᓇᓂᔭᐅᔪᓐᓇᖅᐳᑦ ᐃᓱᐊᓂ 
ᐅᓂᒃᑳᓕᐊᒥ ᑐᓂᓯᓂᕐᒥ ᖄᒃᑲᓐᓂᐊᒍᑦ ᑎᑎᕋᖅᓯᒪᓂᐅᔪᒥ.

• Arctic Bay
 (Pivalliajuliriniq)

• Grise Fiord
     (Ausuittuq)
 ᐊᐅᓱᐃᑦᑐᖅ

• Resolute 
 (Qausuittuq)
ᖃᐅᓱᐃᑦᑐᖅ

    Igloolik
      (Iglulik)
• ᐃᒡᓗᓕᒃ

• Sanirajak
ᓴᓂᕋᔭᒃ

• Clyde River 
(Kangiqtugaapik)
ᑲᖏᖅᑐᒑᐱᒃ

• Qikiqtarjuak
ᕿᑭᖅᑕᕐᔪᐊᖅ

• Pangnirtung
(Panniqtuuq)
ᐸᓐᓂᖅᑑᖅ

• Iqaluit
ᐃᖃᓗᐃᑦ

Kimmirut • ᑭᒻᒥᕈᑦ     

• Sanikiluaq
ᓴᓂᑭᓗᐊᖅ

• Pond Inlet
(Mittimatalik)
ᒥᑦᑎᒪᑕᓕᒃ

• Kinngait
ᑭᓐᖓᐃᑦ

ᓴᖅᑭᑎᑦᑎᓂᕐᒥ ᐊᐅᓱᐃᑦᑐᕐᒥ
ᐊᐅᓱᐃᑦᑐᖅ, ᓄᓇᐅᓪᓗᓂ ᓂᒡᒋᕐᐸᓯᖓᑕ ᓯᒡᔭᕆᔭᑉ ᑕᐃᔭᕐᒥᒃ Ellesmere Island ᕿᑭᕐᑕᖓᓂ, ᐅᑭᐅᕐᑕᕐᑐᒥᐅᑕᐅᕙᓯᒃᑐᖅ 
ᓄᓇᒋᔭᖅ ᐅᑭᐅᕐᑕᕐᑐᒥ ᐊᒥᐊᓕᒐᓕᒫᕐᒥᒃ. ᐊᑎᖓ “ᒍᕇᔅ” ᑐᓂᔭᐅᓚᐅᕐᑐᖅ ᑲᖏᕐᓱᖓᓄᑦ ᓄᓇᖃᕐᑐᕕᓂᕐᒥᒃ ᑕᐃᑲᓂ 
Norwegian ᕿᓂᕐᑎᐅᓚᐅᕐᑑᑉ ᐋᑑ ᔅᕘᕐᑦᕋᑉ Otto Sverdrup ᕿᓂᕐᓂᖃᓚᐅᕐᓂᖓᓂᒃ ᐅᐊᔭᕐᑕᕐᖢᓂ ᐅᑭᐅᓂᑦ 
1898-1902. ᐊᑎᖓ ᑐᑭᓕᐊᖅ “ᑰᒃᑰᓯ ᖃᖏᑦᓱᒃ” ᐅᖃᐅᑦᓯᖓᑐᑦ Norwegian, ᐃᓕᖅᑯᓯᖓᑕ ᑕᐅᑦᑐᒋᔭᑉ ᐊᐃᕖᑦ 
ᑕᐃᔅᓱᒪ ᔅᕘᕐᑦᕋᑉ ᑕᐃᔭᕕᓂᖓᑕ ᑲᖏᕐᓲᔪᑉ. ᐃᓄᒃᑎᑐᑦ ᐊᑎᖓ ᓄᓇᓕᒋᔭᖅ ᑕᐃᔭᖅ ᐊᐅᓱᐃᑦᑐᖅ ᑐᑭᖃᕐᓂᖓ “ᓄᓇ 
ᐊᐅᒍᓐᓇᖏᑦᑐᖅ.”

ᑐᓃᑦ ᐊᒻᒪ ᑑᓪᓖᑦ ᐃᓄᐃᑦ ᐊᖏᕐᕋᖃᓚᐅᕐᑐᑦ ᓄᓇᐅᔪᒥ ᑕᐃᑲᓐᖓᑦ 2000 ᑕᐃᑯᖓ 500 ᐅᑭᐅᖑᓚᐅᖅᓯᒪᔪᓂᑦ, ᑭᓯᐊᓂ 
ᐊᐅᓪᓛᓚᐅᕐᓂᑯᑦ ᐅᑭᐅᕆᔭᕐᒥᒃ 100 ᐅᑭᐅᑦ ᐱᐊᓂᖕᓂᖏᑦᑎᒍᑦ. ᐅᑭᐅᑐᖃᕐᓂᑦ, ᐊᕙᒻᒧᒐᕐᓂᖅ ᓴᕿᑦᑎᓂᖃᓚᐅᕐᐳᖅ 
ᐊᒃᑑᑕᐅᓂᖃᕐᓂᐅᓚᐅᑐᓂ ᑭᓯᐊᓂ ᓇᐃᑦᑐᒃᑯᑦ ᐃᓄᖃᕐᕕᐅᓚᐅᕐᓂᖓᑕ ᐃᓂᒋᔭᕐᓂᑦ ᑕᐃᑲᓂ Ellesmere. 
ᐅᑭᐅᕆᓵᓚᐅᕐᑎᓪᓗᒍ 100 ᐅᑭᐅᑦ ᐱᐊᓂᖕᓂᖏᑦᑎᒍᑦ, ᐃᓱᒪᒋᔭᐅᓚᐅᕐᑐᒥ ᐊᖑᓇᓱᒃᐸᖕᓂᐊᕐᑎᓪᓗᒋᑦ ᐃᓄᖏᔭᖏᑦ 
ᑕᐃᑲᓐᖓᑦ ᖃᓛᓪᖠᑦ ᓄᓈᓐᓂ ᐅᕙᓘᓐᓃᑦ ᖁᑦᑎᒃᐸᓯᖕᓂᖓᑕ ᕿᑭᕐᑖᓗᐃᑦ ᕿᑭᕐᑕᖓᓂᒃ, ᑕᐃᔭᖅ ᒡᕆᐃᒡ ᑲᖏᓱᖅ 
ᐃᓂᖃᕐᕕᖓ ᓱᓕ ᐃᓄᒃᑕᖃᓐᑦᑐᖅ. ᒥᑭᔪᖅ ᐃᓐᓄᖃᖅᑐᖅ ᐅᑭᐅᓗᒃᑖᕐᒧᑦ ᑐᕌᖓᓂᓕᒃ ᐊᖏᕐᕋᓕᒃ ᓴᕿᑕᐅᓚᐅᕐᓱᖅ 
ᓴᕿᑦᑎᓯᒪᑎᓪᓗᒋᑦ ᖃᑉᓰᓐᓇ ᐳᑭᕐᑕᓕᑦ ᑎᑎᕋᕐᕕᖃᕐᓂᖓ ᑕᐃᔭᕐᒥ Craig Harbour, ᐃᒻᒪᖄ 55 km ᐅᖓᓯᖕᓂᒃᓕᒃ 
ᐱᖓᖕᓇᕐᐸᓯᐊᓂᒃ ᒡᕆᐃᔅ ᑲᖏᕐᓱᖃᖁᑉ Grise Fiord. ᐅᑭᐅᓐᖑᕐᑎᓪᓗᒍ, ᑐᒡᓕᖅ ᓇᑉᐸᕐᑕᐅᓚᐅᕐᐳᒻ ᑕᐃᑲᓂ 
ᑕᐃᔭᕐᒥ Bache Peninsula, ᑭᓯᐊᓂ ᕿᒪᒃᑕᐅᑐᐃᓐᓇᓚᐅᕐᑐᖅ ᐅᑭᐅᕐᒥ 1933. ᐱᒪᔭᓐᖓᐅᑎᒋᔭᖏᑦ ᑎᑎᕋᕐᕕᑦ 
ᐱᓕᕆᐊᖃᕆᐊᖃᕐᓂᑦ ᑳᓇᑕᒥᐅᑦ ᑎᒍᒻᒥᔭᖓᑦᑎᒍᑦ ᑳᓇᑕᑉ ᐅᑭᐅᕐᑕᕐᑐᖓᓂᒃ ᕿᑭᕐᑕᕆᔭᖏᓐᓂᒃ Archipelago.

ᐃᓚᒋᔭᐅᑎᓪᓗᒍ ᒐᕙᒪᒃᑯᓐᓄᑦ ᐃᑲᔪᕈᓯᕆᓂᖓ ᐊᓯᐊᓄᑦ ᓅᑎᕆᓂᕐᓄᑦ ᐱᓕᕆᐊᒃᓴᑦ ᐅᑭᐅᖑᓚᐅᕐᑐᓂ 1950-ᖏᓐᓂᑦ 
ᐊᑐᕋᔭᕐᑕᖓᑦ ᐃᓄᐃᑦ ᓄᓇᒋᔭᕆᓕᕐᓗᓂᑦᔪᒃ ᐸᕐᓇᒃᑕᐅᓚᐅᕐᐳᖅ ᑐᕌᖓᑉᓗᓂ Ellesmere.1 ᐅᑭᐅᖓᓐᓂ 1953, ᐃᓚᒌᑦ 
ᒥᑦᑎᒪᑕᓕᖕᒥᐅᑦ, ᓄᓇᕗᒻᒥ, ᑕᐃᓂᖃᕐᖢᑎᒃ ᒥᑦᑎᒪᑕᓕᖕᒥᐅᑦ ᐅᕝᕙᓘᕝᕙ ᑐᓄᓂᕐᒥᐅᑦ, ᐊᒻᒪ ᐃᓚᒌᑦ ᐃᓄᒃᔪᐊᖅ, ᑯᐹᖕᒥ 
QC, ᖃᐅᔨᒪᔭᕆᔭᐅᑉᓗᑎᒃ ᐃᑎᕕᒥᐅᑦ, ᓅᑕᐅᓚᐅᕐᐳᑦ ᑕᐃᑯᖓ. ᓄᓇᒋᓕᕐᑕᖅ ᓇᓂᔭᕕᓂᑦ ᑕᐃᑲᓂ ᑕᐃᔭᕐᒥ Lindstrom 
Peninsula ᓄᓇᒋᔭᕐᒧᑦ ᐊᒃᑐᐊᓂᖃᕐᖢᓂ, 70 km ᐅᐊᖕᓇᒃᐸᓯᖓᑕ ᐳᑭᕐᑕᓕᒃᑯᑦ ᑎᑎᕋᕐᕕᖓᓐᓄᑦ, ᐊᒻᒪ 8 km 
ᐅᖓᓯᖕᓂᖓᑕ ᐅᐊᖕᓇᕐᐸᓯᖓᑕ ᐊᐅᓱᐃᑦᑐᑉ. ᐅᑭᐅᒥ 1956, ᐳᑭᕐᑕᓕᑦ ᑎᑎᕋᕐᕕᑎᒃ ᐊᓯᐊᓄᑦ ᓅᓚᐅᕐᐸᖓᑦ ᐊᐅᓱᐃᑦᑐᒧᑦ, 
ᐃᓄᐃᑦ ᓄᓇᒋᔭᖓ ᓅᑕᐅᑉᓗᓂ ᐅᑭᐅᕐᒥ 1961 ᐃᓕᓐᓂᐊᕐᕕ ᒪᑐᐃᓕᓚᐅᕐᓂᖓᓂᒃ. ᐅᑭᐅᖑᓚᐅᕐᑎᓪᓗᒋᑦ 1960-
ᖏᓐᓂᒃ- , ᐃᓚᖏᑦ ᐊᖏᕐᕋᓕᑦ, ᐱᓗᐊᕐᑐᒥ ᐃᓚᒌᖑᔪᑦ ᑕᐃᑲᓐᖓᑦ ᐃᓄᒃᔪᐊᕐᒥᑦ, ᕿᒪᐃᓚᐅᕐᐳᑦ ᓄᓇᐅᔪᒥᒃ ᐅᑎᕐᓂᐊᕐᓗᓂ 
ᐊᖏᕐᕋᕆᔭᕕᓂᕐᒥᓐᓄᑦ. ᐊᓯᖏᑦ ᓅᑦᓱᑎᒃ ᐊᐅᓱᐃᑦᑐᒧᑦ ᑕᐃᑲᓐᖓᑦ ᒥᑦᑎᒪᑕᓕᖕᒥᑦ ᐊᒻᒪ ᐃᓄᒃᔪᐊᕐᒥᑦ ᖃᓂᒋᔭᖃᕈᒪᒧᑦ 
ᐃᓚᒋᔭᕐᒥᓐᓄᑦ ᐊᒻᒪ ᐱᓐᓇᕆᔭᕐᒥᓐᓄᑦ. ᐅᑭᐅᖑᓕᕐᑐᒥ 2011, ᐊᐅᓱᐃᑦᑐᑉ ᖃᑉᓯᐅᓂᖏᑦ ᐃᓄᖃᕐᓂᖏᑦ ᑎᑭᓚᐅᕐᐳᑦ 
130-ᐅᑉᓗᑎᒃ, ᓄᓇᒋᔭᖅ ᐱᒪᔭᖃᕐᕕᐅᑉᓗᓂ ᒥᑦᑕᕐᕕᖓᒍᑦ, ᓯᓂᒃᑕᕐᕕᐅᔪᒥ, ᐊᐅᓱᐃᑦᑐᑉ ᑯᐊᐸᒋᔭᖓᓂᒃ, ᐃᓕᓐᓂᐊᕐᕕᖕᒥ 
ᐊᒻᒪ ᐊᔪᕆᖅᓱᐃᔨᑦ.2

Craig Harbour ᑕᐅᑦᑐᐊ [1920].
ᓇᑭᙶᕐᓂᖓ: ᐅᖃᓕᒫᒐᖃᕐᕕᖕᒥᑦ ᐊᒻᒪ ᑐᖅᑯᖅᑕᐅᓯᒪᕝᕕᖕᒥ ᑲᓇᑕᒥ, PA-061670.



4ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᐊᐅᓱᐃᑦᑐᖅ ᓄᓇᓕᖕᓂ ᐊᑐᖅᑕᐅᓂᑯᓂ

ᐃᓄᐊᓗᒃ ᐃᓚᒌᑦ (ᒥᐊᕆ ᐸᓂᒃᐸᑯᑦᑐᒃ, ᒫᑯᓯ, ᐊᒻᒪ ᐳᐊᓯ) ᓇᖏᖅᐳᑦ ᐊᕐᕌᒎᑉ 
ᐃᓚᖓᓐᓂ ᐊᒥᕐᓂᑦ ᓯᕗᓂᐊᓂ ᐊᐅᓱᐃᑦᑐᖅ ᑯᐊᐸᒃᑯᖏᓐᓂ, [1967].
ᓇᑭᙶᕐᓂᖓ: ᓄᓇᑦᓯᐊᕐᒥ ᐃᑦᑕᕐᓂᓴᓕᕆᔨᒃᑯᑦ / ᓄᓇᑦᓯᐊᖅ. ᑐᓴᒐᒃᓴᓕᕆᔨᒃᑯᑦ 
ᑕᒪᒃᑭᐅᒪᔪᒥ ᑲᑎᙵᓂᐅᔪᒥ / G-1979-023: 1565.

ᐅᑉᓗᒥ, ᐊᖏᕋᖃᓕᕐᓂᖃᕐᑎᓪᓗᒍ 50ᑦ ᐅᑭᐅᓂᒃ, ᐃᓄᐃᑦ 
ᑕᐃᔭᕆᔭᐅᔪᑦ ᐊᐅᓱᐃᑦᑐᕐᒥᐅᑦ. ᐱᒋᐊᓐᖓᐅᑖᓂ ᐅᑭᐅᑦ, 
ᑭᓯᐊᓂ, ᓇᓗᓇᐃᕆᕙᓚᐅᕐᑐᑦ ᐃᖕᒥᓐᓂᒃ ᓄᓇᒋᔭᕆᔭᕐᒥᓐᓂᒃ 
ᓅᕝᕕᒋᒋᐊᖃᓚᐅᕐᑕᒥᓐᓂᒃ. ᐅᑭᐅᕐᒥ 1969, ᓲᕐᓗ, ᖃᐅᔨᓴᐃᔨ 
ᒥᐅᓪᑕᓐ ᕗᕆᒪᓐ Milton Freeman ᑐᓴᒐᒃᓴᖃᓚᐅᕐᑐᖅ 
ᐃᓄᐃᑦ ᐃᓄᒃᔪᐊᕐᒥᑦ ᐅᕝᕚᕐᑕᐅᓚᐅᕐᑐᑦ ᒥᑦᑎᒪᑕᓕᖕᒥ 
ᐃᓚᒌᖑᔪᑦ ᑕᐃᔭᐅᑉᓗᑎᒃ ᒫᓂᕐᒥᐅᑦ3 (ᓄᓇᒋᔭᕐᒥ ᐃᓄᒋᔭᑦ) 
ᐊᒻᒪ ᐃᖕᒥᒍᑦ ᑕᐃᑉᓗᑎᒃ ᐃᓄᒡᔪᐊᕐᒥᐅᑦ (ᐃᓄᒃᔪᐊᑉ ᐃᓄᖏᑦ). 
ᐊᓯᒻᒪᕆᐅᓂᒃᑯᑦ ᐊᓯᑦᔨᕐᓂᖃᓐᖏᓐᓂᒃᑯᑦ ᐊᒻᒪ ᑐᕌᖓᓂᒃᑯᑦ 
ᐱᒡᒍᓂᖃᕐᓂᖃᕐᓂᖏᑦ ᐃᓚᒌᖑᔪᑦ ᖃᓂᖕᓂᖃᕐᓂᖏᑦ 
ᐅᑭᐅᒐᓴᐅᓂᒃᑯᑦ ᐊᑉᓯᒪᓂᖃᓚᐅᕋᓗᐊᕐᓗᑎᒃ, ᐊᒻᒪᓗᑦᑕᐅᖅ 
ᐊᑦᔨᖃᓐᖏᓐᓂᒃᑯᑦ ᐃᓕᖁᓯᖃᓕᕐᓂᖓᒍᑦ ᑕᐃᒃᑯᓇᓐᖓᐅᖓᓂᒃ 
ᐊᓯᐊᓄᑦ ᓅᑕᐅᓚᐅᕐᑐᕕᓂᕐᓂᒃ. ᓄᑖᖅ ᐊᑎᖅ, ᐊᐅᓱᐃᑦᑐᕐᒥᐅᑦ, 
ᑐᕌᖓᔪᖅ ᖃᐃᓐᓂᕆᓚᐅᕐᓯᒪᔭᖓᒍᑦ ᑭᑐᑦ ᓴᕿᑦᑎᔪᓐᓇᓚᐅᕐᓂᖏᑦ 
ᐃᓅᓯᖃᕈᓐᓇᕐᓂᕐᒥᒃ ᓄᓇᐅᔪᒥᒃ ᐊᐅᓱᐃᑦᑐᒥ, ᑳᓇᑕᑉ ᖁᑦᑎᒃᑐᒥᒃ.

ᑕᐃᔅᓱᒪᓂ 
ᓄᓇᒥᐅᑕᐅᑎᓪᓗᑕ
ᐃᓚᒌᑦ ᓄᓇᒋᕙᒃᑕᖏᑦ
ᐅᑉᓗᒥᐅᔪᖅ ᓄᓇᒋᔭᖅ ᐊᐅᓱᐃᑦᑐᒥ ᐃᓂᓕᒃ ᐱᖓᖕᓇᕐᐸᓯᐊᓂ 
ᓯᒡᔭᖓᑕ ᑕᐃᔭᑉ ᔫᐅᓐᔅ ᓄᓇᖓ Jones Sound, ᓂᒡᒋᕐᐸᓯᖓᑕ 
Ellesmere ᕿᑭᕐᑕᖅ, ᕿᑭᕐᑕᐅᓂᕐᐹᖃᕐᓂᓕᒃ ᕿᑭᕐᑕᖅ 
ᐅᑭᐅᕐᑕᕐᑐᖓᓂᒃ ᕿᑭᕐᑕᕆᔭᖏᓐᓂᒃ. ᐃᓄᓐᖓᐅᑎᑦ 
ᓄᓇᒋᔭᖓ ᑕᐃᑲᓂ ᓕᓐᑦᔅᑦᕋᒻ ᓄᓇᒋᔭᕐᒥ ᓱᑉᓗᕋᐅᔭᖅ 
Lindstrom Peninsula, ᐊᒻᒪ ᓅᓐᓂᖅ ᐅᑭᐅᕐᒥ 1961 8 
km ᐅᖓᓯᖕᓂᖓᑕ ᑲᓇᖕᓇᕐᐸᓯᐊᓂ ᐅᑉᓗᒥᐅᔪᖅ ᓄᓇᖓᑕ 
ᐊᐅᓱᐃᑦᑐᑉ. ᑕᐃᔭᖅ ᔪᐅᓐᔅ ᓄᓇᒋᔭᖓ Jones Sound 
ᐃᓂᐅᔪᖅ ᓴᕿᑦᑎᓯᒪᔪᖅ ᑐᕌᖓᓂᖃᕐᖢᓂ ᐊᖑᓇᓱᒡᕕᐅᓂᕐᓄᑦ 
ᐊᐅᓱᐃᑦᑐᕐᒥᐅᓄᑦ, ᑕᒪᐃᓐᓅᓕᖓᓂᒃᑯ ᐅᖓᑖᓄᑦ 97,000 
square kilometres ᐊᒃᑎᒋᓂᓕᖕᒥᒃ.4 ᓄᓇᑐᐃᓐᓇᖅ ᐊᒻᒪ 
ᐊᕙᓗᒋᔭᕐᒥ, ᑕᐅᒃᑐᒃᑯᑦ, ᐊᔪᕐᓇᕐᕕᖃᐅᕐᓂᓕᒃ ᓄᓇᒋᓂᐊᕐᓗᓂᒍ. 
ᑕᕆᐅᖓ ᖁᐊᕐᓯᒪᑦᑕᕐᖢᓂ ᖁᓕᑦ ᑕᕿᓂᒃ ᐅᑭᐅᑉ ᐃᓗᐊᓂ, 
ᓯᑯᐃᓕᕐᑕᕐᓗᓂ ᐊᑯᓐᓂᖓᓂ ᑕᕿᐅᔪᑉ ᐊᑯᓪᓕᕈᕐᕕᒃ. 
ᐊᕙᑎᖃᕐᖢᓂ ᖃᖃᓂᒃ ᐊᔪᕐᓇᕈᓯᖃᕐᓯᒪᑉᓗᓂ ᓂᕐᔪᑎᓂᒃ 
ᐊᒻᒪ ᐅᐊᔭᕐᓂᐊᕐᓗᓂ ᐊᔪᕐᓇᕈᑕᐅᒋᕗᖅ ᐊᑯᓐᓂᕈᓯᒃᑯᑦ ᐊᒻᒪ 
ᐃᒪᕆᔭᐅᒪᔪᑦ ᐊᓄᕆᑐᓂᖃᕐᑐᑎᒃ ᐊᑯᓐᓂᖏᑦᑕ ᖃᖃᕐᔪᐊᑦ. 
ᑕᐃᑲᓐᖓᑦ ᑕᕿᖅ ᓄᕐᕋᐃᑦ ᑕᐃᑯᖓ ᑕᕿᖅ ᐊᑯᓪᓕᕈᕐᕕᒃ, 
ᓯᕿᓂᖅ ᓂᐱᒍᓐᓇᓐᖏᑦᑐᖅ, ᐊᒻᒪ ᑕᕿᖅ ᐅᑭᐅᓖᑦ ᑕᐃᑯᖓ 
ᐊᑯᓐᓂᐊᓄᑦ ᑕᕿᑉ ᐊᕗᓐᓂᕕᒃ, ᓴᕿᑦᑐᓐᓇᕋᓂ. ᐊᐅᓱᐃᑦᑐᖅ 
ᐃᓱᒪᒋᔭᐅᔪᖅ ᓂᒡᓕᓇᕐᓂᐹᖅ ᓄᓇᒋᔭᖅ ᓄᓇᕐᔪᐊᕐᒥᐅᓗᒃᑖᕐᒥ 
ᐊᕐᕌᒍᑕᒫᓕᖓᓂᒃᑯᑦ ᓂᒡᓕᓇᕐᓂᖓ. -16 degrees Celsius.

ᓴᒡᒐᕐᑕᐅᓂᖃᕐᓂᒃᑯᑦ ᐃᓕᖁᓯᑕᖃᓕᕆᓂᒃᑯᑦ ᑎᑎᖃᐅᑎᓂᒃ 
ᑕᑯᑎᑦᓯᒪᕗᖅ ᑐᓃᑦ ᐃᓄᐃᑦ ᓄᓇᖃᓚᐅᕐᓂᖓᓂᒃ ᑕᐃᑲᓂ 
Ellesmere ᕿᑭᕐᑕᖓᓂ ᑕᐃᒪᓐᖓᑦ ᐱᐊᓂᒃᑐᑦ 2000 ᐅᑭᐅᑦ. 
ᑐᐅᓕᑦ ᐃᓄᐃᑦ ᑕᐃᑯᓐᖓᓕᓵᓕᕐᖢᑎᒃ, ᑭᓯᐊᓂ ᓅᓚᐅᕐᖢᑎᒃ 
16 ᒋᔭᕐᒥ 100 ᐅᑭᐅᑦ ᐱᐊᓂᒃᑐᓂ. ᕿᒪᒃᑕᕕᓂᑦ ᑐᐅᓕ 
ᓄᓇᖃᕐᑐᕕᓂᕐᓄᑦ ᓱᓕ ᓇᓂᔭᐅᑦᑕᕐᑐᑦ ᐊᒥᓱᓂᑦ ᑲᖏᕐᓱᒐᓚᖕᓂᑦ 

ᐊᒻᒪ ᑲᖏᕐᓱᒐᓚᖏᓐᓂᒃ Ellesmere ᕿᑭᕐᑕᐅᔪᑉ. ᐅᖓᑎᖓᓄᑦ 
100 ᒪᕐᕉᓕᖓᔪᒃ ᐅᑭᐅᑦ, ᐃᓄᒋᔭᑐᐊᖑᓚᐅᕐᑎᑐᑦ ᕿᑭᕐᑕᕆᔭᕐᒥ 
ᕿᓚᒥ ᑕᐃᑲᓃᑦᑕᕐᓂᒃᑯᑦ ᐊᒻᒪ ᖃᑉᓰᓐᓇᐅᓂᐅᕙᒃᖢᑎᒃ 
ᐃᓄᐃᑦ ᐃᑳᕐᑕᕐᑐᕕᓂᐅᕙᒃᖢᑎᒃ, ᐅᕝᕙ ᐊᖑᓇᓱᒃᑎᑦ ᑲᓛᔅᖡᑦ 
ᓄᓈᓐᓂᒃ ᐅᕝᕙ ᖁᒃᑎᖕᓂᕐᓴᒥ ᕿᑭᕐᑖᓗᐃᑦ ᕿᑭᕐᑕᖓᓐᓂᒃ. 
ᐅᑭᐅᖑᓚᐅᒥ 1856, 40 ᐃᓄᐃᑦ ᓯᕗᓕᐅᕐᑎᖃᕐᖢᓂᑎᒃ 
ᐊᖑᑎᒥᒃ ᑕᐃᔭᕐᒥᒃ ᕿᑦᓚᒃ ᐅᐊᔭᓚᐅᕐᑐᑦ ᐱᖓᖕᓇᕐᐸᓯᖓᓄᑦ 
ᕿᑭᕐᑖᓗᐃᑦ ᕿᑭᕐᑕᖓᓐᓂᒃ ᕿᓂᕐᖢᑎᒃ ᑕᐃᔭᕐᒥᒃ ‘ᓯᖁᐃᓐᓇᕐᒥᐅᑦ 
ᐃᓄᖏᓐᓂᒃ’ ᑐᓴᕐᑕᕕᓂᕐᒥᓐᓂᒃ ᑕᐃᒃᑯᓇᓐᖓᑦ ᑕᕆᐅᕐᔪᐊᑉ 
ᐊᑭᐊᓂᕐᒥᐅᑕᕐᓂᑦ ᕿᓂᕐᑎᕕᓂᕐᓂᑦ. ᐊᒥᓲᓂᕐᓴᑦ ᐅᑎᓚᐅᕐᑎᓪᓗᒋᑦ 
ᐅᑭᐅᒃ ᒪᕐᕉᔪᒃᓴᐅᔪᓂᑦ ᑕᐃᑲᓐᖓᑦ Devon, ᐃᓚᖏᑦ 
ᓅᓕᓚᐅᕐᑐᑦ ᐱᖓᖕᓇᕐᐸᓯᖓᓂᒃ ᐊᑯᓐᓂᕈᑎᖃᐅᒪᓂᒃᑯᑦ 
Ellesmere ᕿᑭᕐᑕᖓᓂ ᑕᐃᑯᖓ Smith Sound 
ᓄᓇᒋᔭᕐᒧᑦ. ᐅᑭᐅᖑᕐᑎᓪᓗᒍ 1860, ᑭᓯᐊᓂ, ᓅᒋᐊᖃᓚᐅᕐᑐᑦ 
ᑲᓛᔅᖡᑦ ᓄᓈᓐᓄᑦ. ᑕᐃᑲᓐᖓᑦ, Ellesmere ᕿᑭᕐᑕᖓᓂ 
ᑕᒪᐃᓐᓅᓕᖓᓂᒃᑯᑦ ᐃᓄᖃᕈᓐᓇᓚᐅᓐᖏᓚᖅ ᑭᓯᐊᓂ 
ᐅᑭᐅᖑᓕᕐᑎᓪᓗᒍ 1920-.5

ᐃᓄᐃᑦ ᓅᑕᐅᓯᒪᔪᕕᓂᑦ ᐊᐅᓱᐃᑦᑐᕐᒧᓄᑦ ᐅᑭᐅᓂᑦ 1950-
ᖏᓐᓂᒃ ᒥᑦᑎᒪᑕᓕᖕᒥᐅᑕᕕᓂᑦ ᐅᑭᐅᕐᑕᕐᑐᑉ ᖁᑦᑎᖕᓂᕐᐸᓯᖓᓂᒃ 
ᕿᑭᕐᑕᓗᐃᑦ ᕿᑭᕐᑕᖏᓐᓂᒃ, ᐊᒻᒪ ᑕᐃᑲᓐᖓᑦ ᐃᓄᒃᔪᐊᒃ 
ᖁᑦᑎᖕᓂᕐᐸᓯᖓᓂᒃ ᑯᐸᐊᖕᒥᐅᑦ Quebec. ᐃᓚᖏᑦ ᐃᓚᒌᑦ 
ᓅᓯᒫᓂᒃᐳᑦ ᒐᕙᒪᒃᑯᓐᓂ-ᐊᐅᓚᑕᐅᔪᓂ ᓄᓇᓕᐅᔪᓄᑦ, 
ᐊᓯᖏᑦ ᓱᓕ ᓄᓇᖃᖅᖢᑎᒃ ᐃᓚᒌᑦ ᓄᓇᒋᕙᒃᑕᖏᓐᓂᑦ 
ᐊᕐᕌᒍᓕᒫᒥ ᐅᕝᕙᓘᓐᓃᑦ ᐅᑎᖅᐸᒃᖢᑎᒃ ᓄᓇᓕᖕᓄᑦ ᐊᕐᕌᒎᑉ 
ᐃᓚᖓᓐᓂ. ᑕᒪᐃᑕ ᑕᒡᕙᓐᖓᑦᑕᐃᓐᓇ ᖃᓄᐃᓐᓂᕆᔭᖓᓂᒃ 
ᐊᑐᕆᐊᑲᑎᒋᒋᐊᖃᓚᐅᕐᑐᖅ ᓄᑖᕐᒥᒃ ᓄᓇᐅᔪᒥᒃ ᐊᒻᒪ 
ᐊᕙᑎᒋᔭᖓᑕ Ellesmere ᕿᑭᕐᑕᖓᓂ. ᐊᑐᕐᓂᐊᓚᐅᕐᑐᖅ 
ᓄᓇ ᐊᑐᒐᒃᓴᖅ ᓄᑖᕐᓄᑦ ᑎᑭᑉᐸᓪᓕᐊᔪᓄᑦ ᐊᒥᒐᓚᐅᕐᑐᖅ 
ᑕᐅᑯᖓ ᑕᐃᔭᕐᒧᑦ ᔫᐅᓐᔅ ᓄᓇᒋᔭᖃᕐᓂᖓᓄᑦ Jones Sound. 
ᖃᖓᖑᓕᕐᑎᓪᓗᒍ, ᐊᖑᓇᓱᒃᑎᑦ ᐊᒥᓱᓐᖑᓕᕐᖢᑎᒃ ᐊᒻᒪ 
ᐃᓚᒌᒪᐅᔭᑦ ᐊᒥᓱᓐᖑᓕᕐᑎᓪᓗᒋᑦ ᐊᕙᓗᒋᔭᖃᕐᓂᕐᒥᓐᓄᑦ ᓄᓇᒥᒃ, 
ᐅᐊᔭᕐᐸᓪᓕᐊᓚᐅᕐᑐᑦ ᐅᖓᓯᒃᑐᒧᑦ. ᐅᑭᐅᖑᖠᕐᑎᓪᓗᒋᑦ 1960- , 
ᐊᕐᕌᒍᑕᒫᖓᒍᑦ ᐅᐱᕐᖔᒃᑯᑦ ᐊᖑᓇᖕᓂᕐᔪᐊᖅ ᐱᒋᐊᕐᑕᓚᐅᕐᑐᑦ 
ᓄᓐᖑᐊᓂ ᑕᕿᐅᔪᑉ ᓇᑦᓯᐊᑦ, ᐃᓚᖏᑦ ᐊᖑᓇᓱᒃᑎᑦ ᐅᐊᔭᕐᐸᒃᓱᑎᒃ 

ᐅᖓᓯᒃᑐᒧᑦ ᑕᐃᔭᕐᓄᑦ Norwegian Bay ᐊᒻᒪ ᑕᐃᔭᖅ 
Bjorne Peninsula. ᐊᓯᖏᑦ ᐃᑳᕐᖢᑎᒃ ᔫᐅᓐᔅ ᓄᓇᒋᔭᖓᓄᑦ 
Jones Sound ᐊᒻᒪ ᐊᖑᓇᓱᒃᓱᑎᒃ ᐱᖓᖕᓇᒃᐸᓯᐊᓂ 
ᓯᒃᔭᕆᔭᑉ ᑕᐃᔭᑉ Devon ᕿᑭᕐᑕᖓᓂ. ᐃᓚᐅᒐᑎᒃ ᖃᖓᒃᑯᑦ 
ᐊᖑᓇᓱᒃᑎᑦ ᑎᑭᑉᐸᓚᐅᕐᑐᑦ ᑲᓛᔅᖡᑦ ᓄᓈᓐᓂ ᐅᕝᕙᓘᓐᓃᑦ 
ᖃᐅᓱᐃᑦᑐᒥᑦ, ᐊᖑᓇᓱᒃᑎᑦ ᐊᐅᓱᐃᑦᑐᒥᑦ ᐊᑐᓗᐊᕐᓂᖃᓚᐅᕐᑐᑦ 
ᑕᒪᐃᑕ ᔫᐅᓐᔅ ᓄᓇᒋᔭᖓᓂᒃ. ᐊᖑᓇᓱᒃᑎᑦ ᑕᐅᑐᓗᐊᓚᐅᕐᑐᑦ 
ᐳᐃᔨᕕᓂᓕᕆᓂᕐᓂᒃ ᐃᒪᕐᒥᐅᑕᓕᕆᓂᕐᓂᒃ ᓂᕐᔪᑎᓂᒃ. ᐃᓚᖏᑦ 
ᓄᓇᒥᐅᑕᐅᓂᒃᑯᑦ ᓂᕐᔪᑎᑦ ᑲᑎᕐᓱᕐᑕᐅᔪᓕᕆᓂᒃᑯᑦ ᐊᑦᑎᖕᓂᐅᓂᒃᑯᑦ 
ᓄᓇᓂᑦ ᐊᒻᒪ ᑭᓐᖓᕆᔭᖓᓂ Ellesmere ᕿᑭᕐᑕᖓᑕ, ᑭᓯᐊᓂ 
ᖃᖃᕆᖕᓂᖃᕐᓂᒃᑯᑦ ᐊᔪᕐᓇᕈᑎᐅᓂᖃᕐᖢᑎᒃ.6

ᐊᐅᓱᐃᑦᑐᖅ ᐃᒪᐃᑦᑐᖅ, ᓇᑦᑎᖃᐅᕐᓂᓕᒃ. ᓇᑎᑦ ᐊᑐᐃᓐᓇᐅᑉᓗᑎᒃ 
ᐅᑭᐅᓗᒃᑖᖑᓂᒃᑯᑦ, ᐊᒻᒪ ᑐᕌᖓᓗᐊᕐᓂᖓ ᑕᐅᑐᒃᑕᐅᓂᒃᑯᑦ 
ᐊᐅᔪᐃᑐᕐᒥᐅᓄᑦ ᐊᖑᓇᓱᕐᓂᖃᕐᓂᖏᑦ. ᐅᑭᐅᒃᑯᑦ ᐊᖑᓇᓱᖕᓂᖅ, 
ᐊᑯᓐᓂᖏᓐᓂᒃ ᑕᕿᑦ ᑲᑕᒑᕆᕝᕕᒃ ᐊᒻᒪ ᓄᓐᖑᐊᓂ ᑎᕆᒡᓗᐃᑦ, 
ᓇᑎᑦ ᐱᑕᕐᑕᐅᕙᒃᖢᑎᒃ ᓂᓯᒃᑎᓪᓗᒋᑦ ᓯᑯᑦ ᖄᖓᓂ, ᐅᕝᕙ 
ᐅᓈᑦ ᐊᑐᕐᑕᐅᑉᓗᑎᒃ ᓂᐸᑉᓗᑎᒃ. ᑕᒪᐃᓐᓅᓕᖓᓂᒃᑯᑦ, ᓇᑎᑦ 
ᐊᖑᓇᓱᒃᑕᐅᕙᓇᑎᒃ ᓯᓈᓕᐊᕐᓂᒃᑯᑦ ᐱᑦᔪᑎᒋᑉᓗᒍ ᐅᖓᓯᖕᓂᖓᑕ 
ᓯᓵᑉ. ᑕᒪᕐᒥᒃ ᐅᒡᔪᒃ ᐊᒻᒪ ᖃᐃᕈᓕᑦ ᐅᐊᔭᕐᑕᕆᑉᓗᑎᒃ ᖃᓂᑦᑐᓂ, 
ᑭᓯᐊᓂ ᐊᓯᖏᑦ ᓇᑦᑎᑦ ᖃᖓᑯᑦ ᑭᓯᐊᓂ ᓴᕿᑦᑕᕐᖢᑎᒃ. 
ᓂᐅᕕᐊᒃᓴᖃᕐᓂᑦ ᐊᓯᐊᒍᑦ, ᐊᐅᓱᐃᑦᑐᕐᒥᐅᑦ ᐊᑐᕐᑕᓚᐅᕐᑕᖓᑦ 
ᕿᓯᑦ ᐊᒃᖢᓈᓕᐅᕐᓂᕐᓂᒃ, ᐊᓐᓄᕌᓕᐅᕐᓂᕐᓄᑦ, ᑲᒥᓕᐅᕐᓂᕐᓄᑦ 
ᐊᒻᒪ ᒥᕐᓱᒐᒃᑯᑦ ᖁᑭᐅᑎᓄᑦ ᐴᓕᐅᕐᓂᕐᓂᒃ, ᓇᑎᕋᓕᐅᕈᕐᓄᑦ 
ᐊᒻᒪ ᐱᓐᖑᐊᓕᐅᕐᓂᕐᓄᑦ. ᓇᑎᑦ ᕿᓯᖏᑦ ᐊᑐᕐᑐᒻᒪᕆᐅᖃᕐᖢᑎᒃ 
ᐊᒃᓱᓈᓕᐅᕈᑕᐅᓗᑎᒃ ᐊᒻᒪ.

ᑕᕿᐅᓂᖓᓂ ᓴᒡᒐᕈᑦ, ᐊᒥᓱᑲᓪᓚᑦ ᕿᓇᓗᒐᑦ ᐅᐊᔭᕐᐸᓚᐅᕐᑐᑦ 
ᑕᐃᑲᓂ. ᐅᑭᐅᖑᔪᒥ 1963, ᐃᒻᒪᖄᒃᑯᑦ 3,000 ᕿᓇᓗᒐᑦ 
ᑎᑎᕋᕐᑕᐅᔪᕕᓂᑦ, ᐊᒻᒪ ᐅᑭᐅᕐᒥ 1966, ᑲᑎᕐᒪᔪᑦ ᑕᐃᒪᓐᓇᖃᔭᖅ 
1.6 km ᐅᖓᓯᖕᓂᓕᑦ ᐊᒻᒪ 25-35 m ᐅᖓᓯᖕᓂᖓᑕ 
ᓴᓂᒧᑦ ᑕᖁᔭᕕᓂᑦ ᓄᓇᖃᕐᑐᑦ ᖃᓂᖓᓂ.7 ᕿᓇᓗᒐᑦ 
ᓂᕿᖏᑦ ᐊᑐᕐᑕᐅᕙᒃᓱᑎᒃ ᕿᒥᖁᑎᒃᓴᑦ ᕿᒥᕐᓄᑦ, ᑭᓯᐊᓂ 
ᐊᐅᓱᐃᑦᑐᕐᒥᐅᑦ ᒪᒪᕐᓴᕐᐸᒃᓱᑎᒃ ᒪᒃᑖᖓᓂᒃ. ᑑᒑᓕᑦ ᐊᒻᒪ ᐊᐃᕕᑦ 
ᐊᖑᓇᓱᒃᑕᐅᕙᓚᐅᕆᕗᑦ ᐃᒪᖃᓕᕐᑎᓪᓗᒍ ᐅᕝᕙ ᓯᑯᐃᓕᕐᑎᓪᓗᒍ, 
ᐊᐃᕕᑦ ᐃᓱᒪᒋᔭᐅᑉᓗᑎᒃ ᕿᒻᒥᓄᑦ.

ᑕᕆᐅᕐᒪᐅᑕᑦ ᐃᖃᓗᑦ ᐃᖃᓗᒃᐱᑦ ᐊᑑᑎᖃᒻᒪᕆᒃᑐᑦ 
ᒪᒪᕐᓂᖓᓄᑐᐃᓐᓇᐅᓐᖏᑦᑐᖅ, ᑭᓯᐊᓂ ᐃᓕᖁᓯᐅᓂᒃᑯᑦ 
ᖁᕕᐊᒋᔭᐅᖕᒪᑕ ᒥᑦᑎᒪᑕᓕᖕᒥᐅᓄᑦ ᐊᒻᒪ ᐃᓄᒃᔪᐊᕐᒥᐅᓄᑦ 
ᓅᑕᐅᓚᐅᖄᕋᑎᒃ ᓄᓇᒥᓐᓂᒃ. ᑕᐃᒪᓕᒐᓗᐊᖅ, ᖃᑉᓰᓐᓇᐅᖕᒪᑕ 
ᑕᓯᓂᑦ ᓄᓇᐅᔪᒥ ᐊᒻᒪ ᓅᑕᖑᔪᓄᑦ ᐊᖑᓇᓱᒃᑎᓄᑦ ᓇᓂᓯᓕᑕ 
ᐅᕝᕚᕐᑕᐅᓕᑕᐃᓐᓇᓚᐅᕐᑐᑦ ᓇᓃᓐᓂᖏᓐᓂᒃ. ᑎᑭᓵᓚᐅᕐᑎᓪᓗᒋᑦ 
ᐅᑭᐅᖓᓐᓂ 1970- , ᐃᒻᒪᖄ ᐊᕙᑎᑦ 20 ᓴᓯᑦ ᐃᑲᔪᕐᓱᐃᒧᑦ 
ᐃᖃᓗᒃᐱᖕᓂᒃ ᓇᓂᔭᐅᓚᐅᕐᐳᑦ, ᑭᓯᐊᓂ ᐱᖓᓱᐃᓐᓴᑦ 
ᐊᑐᐃᓐᓇᐅᕝᕕᖓ ᐅᕐᓂᖕᓂᐊᕐᓗᒍ ᐃᖃᓗᒃᓯᐅᕐᕕᒋᓂᐊᕐᓗᒋᑦ. 
ᐃᓗᓕᓕᑦ ᑕᓯᑦ ᓂᒡᒋᕐᐸᓯᐊᓐᓂᒃ ᑕᐃᔭᑉ Makinson ᒪᑭᓐᓴᓐ 
ᑲᖏᕐᓱᖓᓂᒃ, ᑕᓯᖅ ᑕᐃᑲᓂ Baad Fiord ᑲᖏᕐᓱᒐᖓᓂ, 
ᐊᒻᒪ ᑕᓯᖅ ᑕᐃᑲᓂ ᑕᐃᔭᕐᒥᒃ Truelove ᐊᑦᑎᖕᓂᖃᕐᓂᕐᒥ 
ᑕᐃᑲᓂ Devon.

ᖃᑉᓰᓐᓇᐅᓂᑦ ᓄᓇᒥ ᓂᕐᔪᑎᑦ, ᐃᓚᖃᕐᖢᑎᒃ ᒥᑭᔪᑦ Peary 
ᑐᒃᑐᑦ, ᐊᑐᐃᓐᓇᐅᓂᓕᑦ ᐊᑐᒐᒃᓴᐅᓂᐊᕐᓗᑎᒃ ᓂᕆᔭᐅᑦᑕᕐᑐᑦ 
ᐊᐅᓱᐃᑦᑐᕐᒥᐅᓄᑦ. ᑎᑭᓵᕐᑎᓪᓗᒋᑦ, ᓅᑕᐅᓵᕐᓂᑯᑦ ᐊᖑᓇᓱᖕᓂᕐᓂᒃ 

ᑐᒃᑐᓂᒃ ᐊᒃᑎᖕᓂᕐᐸᓯᖓᓂ ᐊᑯᓂᖏᑦᑕ ᐅᑯᐊ Craig Harbour 
ᐊᒻᒪ Harbour Fiord. ᐅᐊᑦᒥᐊᕈᖓᓕ. ᑐᒃᑐᓂᒃ ᐊᖑᓇᓱᒡᕕᑦ 
ᓇᓂᔭᐅᓚᐅᕐᑐᑦ ᑕᐃᑲᓂ Bjorne Peninsula, Svendsen 
Peninsula, ᑕᐃᔭᖅ Makinson Inlet, Graham Island, 
ᓂᒡᒋᕐᐸᓯᒻᒪᕆᐊᓂ Ellesmere Island ᐊᒻᒪ ᐅᐊᖕᓇᕐᐸᓯᐊᓂ 
Devon Island. ᖃᖓᓵᖅ, ᐊᒥᓱᒻᒪᕆᑦ ᓇᓂᔭᐅᓚᐅᕐᑐᑦ 
ᑕᐃᑲᓂ ᖃᓂᒋᔭᖓᓂ Blind Fiord ᑲᖏᕐᓱᖓᓂ ᑕᐃᑲᓂ 
Raanes Peninsula ᓄᓇᒋᔭᕐᒧᑦ ᐊᒃᑐᐊᓂᖃᕐᖢᓂ. ᑐᒃᑐᑦ 
ᐊᒥᖏᑦ ᐊᑐᐃᓐᓇᐅᓚᐅᕐᐳᑦ ᐊᓐᓄᕌᓕᐅᓂᕐᓄᑦ ᐊᖑᓇᓱᒃᑎᑦ 
ᐊᑐᒐᒃᓴᖏᓐᓂᒃ ᐊᒻᒪ ᐃᒡᓕᕆᔭᕐᓄᑦ ᐊᑐᕐᑕᐅᕙᒃᓱᑎᒃ. ᑭᓯᐊᓂ, 
ᐊᒥᕐᕋᑦ ᐅᖓᓯᒃᓯᒋᐊᓚᐅᕐᑐᑦ, ᐊᒻᒪ ᓯᓚ ᐱᑦᔪᑎᐅᓂᖓ 
ᐊᔪᕈᑕᐅᕙᓚᐅᕐᖢᑎᒃ ᐊᖑᓇᓱᐃᓐᓇᒐᒃᓴᓂᒃ. ᐊᐅᓱᐃᑦᑐᕐᒥᐅᑦ 
ᐊᓯᖏᓐᓄᑦ ᐊᑐᕆᐊᓕᖕᓂᒃ ᑐᕌᒐᖃᕆᐊᖃᓕᓚᐅᕐᐳᑦ 
ᐊᓐᓄᕌᒃᓴᓂᒃ ᐊᒻᒪ ᐃᒡᓕᕐᓄᑦ ᐊᑐᒐᒃᓴᓂᒃ. ᐅᑉᓗᒥᐅᔪᖅ, 
ᑐᒃᑐᑦ ᑲᑎᕐᓱᕈᓯᕆᓂᖃᕐᓂᖏᑦ ᐱᓗᐊᕐᑐᓂ ᓂᕿᖏᑦ, 
ᐊᑐᐃᓐᓇᐅᑎᑦᑎᓂᓕᒃ ᐳᐃᔨᕕᓂᕐᑐᓗᐊᓐᖏᑦᔪᑕᐅᓕᕐᓱᑎᒃ.8

ᓇᓄᑦ ᐊᒥᓲᖕᒥᔪᑦ, ᓇᓂᔭᐅᓂᖃᕐᓯᒪᑉᓗᓂ ᖃᑉᓯᐅᓂᖏᑦ 
ᑕᐃᑲᓂ Bear Bay. ᓇᓂᓯᓯᒪᓂᖃᕐᒥᔪᖅ ᐊᒥᓱᒻᒪᕆᖕᓂᒃ 
ᑕᐃᑲᓂ Coburg Island ᖃᓂᒋᔭᖓᓂᓗ ᑕᐃᑲᓂ Hell 
Gate, ᐊᑐᕈᒥᓇᓐᖏᓂᓕᒃ ᓯᖁᖃᕐᓂᖅ ᐊᔪᕐᓇᕈᑕᐅᕙᒃᑭᕗᖅ 
ᐊᐅᓱᐃᑦᑐᕐᒥᐅᑦ ᐊᖑᓇᓱᒃᑎᖏᓐᓄᑦ. ᐅᑭᐅᖑᔪᓂ, ᐊᑭᒋᔭᖏᑦ 
ᓇᓄᕋᑦ ᖁᑦᑎᒃᓯᓕᓚᐅᕐᑐᑦ, ᑎᑭᓕᕐᖢᑎᒃ 55% ᐃᓚᒌᑦ 
ᑮᓇᐅᔭᓕᐊᕆᕙᒃᑕᖏᓐᓂᒃ ᓄᓐᖑᐊᓐᓂ ᐅᑭᐅᑦ 1960- . ᐅᑭᐅᕐᒥ 
1967, ᖃᑉᓯᐅᒋᐊᖃᕐᓂᖏᑦ ᐊᖑᑕᐅᔪᒃᓴᑦ ᐃᒪᓐᓇᐅᓚᐅᕐᑐᑦ 27 
ᓇᓄᑦ ᐅᑭᐅᑉ ᐃᓗᐊᓂ ᐋᕿᒃᑕᐅᓯᒪᓕᓚᐅᕐᑐᑦ ᐊᐅᓱᐃᑦᑐᕐᒥᐅᑦ 
ᐊᖑᓇᓱᒃᑎᖏᓐᓄᑦ, ᐊᑕᐅᓯᖅ ᑕᑕᑎᕆᓂᖃᕐᓂᖃᕐᖢᓂ.

ᐅᑭᐅᕐᑕᕐᑐᒥ ᑎᕆᒐᓂᐊᑦ ᑮᔭᖃᑦᑕᕐᑕᐅᕙᓚᐅᕆᕗᑦ 
ᑮᓇᐅᔭᓕᐅᕈᑕᐅᓂᐊᕐᓗᑎᒃ; ᑭᓯᐊᓂ, ᖃᑉᓯᐅᓂᖏᑦ 
ᐊᒃᑑᑎᖃᓚᐅᕐᑐᖅ ᐊᕐᕌᒍᑕᒫᖓᒍᑦ. ᑕᐃᒪᓐᖓᑦ ᐅᑭᐅᒥᑦ 
1953, ᐊᐅᓱᐃᑦᑐᕐᒥᐅᑦ ᐊᖑᓇᓱᒃᑎᑦ ᑮᔭᖃᕐᑕᕐᑐᓚᐅᕐᑐᑦ 
ᓂᒡᒋᕐᐸᓯᖓᑕ ᓯᔭᖓᑕ Ellesmere ᕿᑭᕐᑕᖓᓂ. ᑮᔭᖃᑦᑕᕐᓂᖅ 
ᐃᓕᔭᐅᑦᑕᓚᐅᕐᑐᑦ ᑐᕌᖓᑉᓗᑎᒃ ᓇᓄᕐᓄᑦ, ᑐᒃᑐᓄᑦ ᐅᕝᕙᓘᓐᓃᑦ 
(ᐅᐊᑦᑎᐊᕈᖓᓂ) ᐅᒥᖕᒪᖕᓄᑦ ᐊᖑᓇᓱᖕᓂᕐᓄᑦ ᐅᐊᔭᕐᓂᕐᓂᒃ. 
ᐊᒪᕈᑦ ᐊᖑᓇᓱᒃᑕᐅᕙᓚᐅᕐᒥᔪᑦᑕᐅᖅ, ᑭᓯᐊᓂ ᖃᑉᓯᐅᓂᖃᕐᓂᒃᑯᑦ. 
ᒥᑭᓂᕐᓴᑦ ᓂᕐᔪᑎᑦ, ᓲᕐᓗ ᐊᕿᒡᒋᑦ, ᑲᖑᑦ, ᒥᑎᑦ, ᐊᒻᒪ ᐅᑭᐅᕐᑕᕐᑐᒥ 
ᐅᖃᓕᐊᕐᔪᑦ, ᐊᖑᓇᓱᒃᑕᐅᕙᓚᐅᕆᕗᑦ ᐃᓚᐅᖃᑕᐅᓂᒃᑯᑦ 
ᑲᑎᕐᓱᐃᑦᔪᓯᕆᓂᕐᓄᑦ ᐃᒪᕐᒥᐅᑕᕐᓂᒃ ᐊᒻᒪ ᓄᓇᒥᐅᑕᕐᓂᒃ.

ᓯᕗᓪᓕᐅᔪᕕᓂᕐᓂᑦ ᑕᑯᔭᕕᓂᑦ
ᓯᕗᓪᓕᐅᓚᐅᕐᑐᑦ ᑕᕆᐅᕐᔪᐊᑉ ᐊᑭᐊᓂᕐᒥᐅᑕᑦ ᑕᐃᔭᖃᕐᑐᑦ 
Ellesmere ᕿᑭᕐᑕᖓᓂᒃ ᑕᐃᑲᓐᖔᕐᓂᑯᑦ ᕕᓕᐊᒻ ᐸᐊᕝᕕᓐ 
William Baffin, ᐊᖓᔪᖄᕐᔪᐊᖅ, Discovery, ᐳᓚᕋᕐᓯᒪᑎᓪᓗᒋᑦ 
ᔫᐅᓐᔅ Sound ᓄᓇᖓᓂ ᐊᐅᔭᖓᓂᒃ ᐅᑭᐅᑉ 1616. ᕿᑭᕐᑕᐅᔪᖅ 
ᑕᐃᔭᓕᐅᓚᐅᕐᑐᖅ ᓯᕗᓪᓕᐅᔪᕕᓂᕐᒥᒃ ᐃᐊᕐᓪ Earl ᑕᐃᑲᓐᖓᑦ 
Ellesmere ᐊᒥᐊᕐᒥ ᐊᖓᔪᖄᕐᔪᐊᖓᓂᑦ E. A. Inglefield 
ᐅᐊᔭᕐᓂᖃᕐᑎᓪᓗᒍ ᓇᓂᓯᒐᓱᐊᕐᓂᕐᒧᑦ ᐊᓯᐅᔭᕕᓂᕐᒥᒃ Franklin 
ᑲᑎᒪᑉᓗᑎᒃ ᕿᓂᕈᒪᓂᕐᒧᑦ ᐅᐊᔭᕐᑎᓂᑦ ᐅᑭᐅᕐᒥ 1852. ᐅᑭᐅᖑᔪᓂ 
100, ᐊᑦᔨᒌᖏᑦᑐᑦ ᕿᓂᕐᑐᓕᕆᔨᑦ ᐊᒻᒪ ᕿᓇᓗᒐᕐᓯᐅᕐᑎᑦ 
ᐳᓚᕋᓚᐅᕐᒥᔪᑦ ᔫᐅᓐᔅ Jones Sound ᓄᓇᒋᔭᖓᓂ, ᑭᓯᐊᓂ 
ᑕᒪᐃᓐᓅᓕᖓᓂᒃᑯᑦ ᕿᓂᕐᕕᐅᓚᐅᕋᓂ ᐅᑭᐅᖑᓕᕐᑎᓪᓗᒍ 



6ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᐊᐅᓱᐃᑦᑐᖅ ᓄᓇᓕᖕᓂ ᐊᑐᖅᑕᐅᓂᑯᓂ

ᕿᓂᓕᓚᐅᕐᑐᑦ ᐅᑭᐅᖓᓂ 1899, ᑕᐃᒻᓇ ᐊᑐ ᔅᕗᕐᑦᕋᑉ Otto 
Sverdrup ᑎᑎᕋᐅᔭᓕᕐᓂᖓᑕ ᓄᓇᐅᔪᒥ ᐊᔪᕐᓯᓯᒪᓚᐅᖄᕐᖢᓂ 
ᓯᑯᒥ.9 ᐅᑭᐅᓄᑦ ᐱᖓᓱᓄᑦ, ᐃᖕᒥᓂᒃ ᐊᒻᒪ ᐊᖑᑎᑦ ᕿᓂᕐᓴᓚᐅᕐᑐᑦ 
ᐊᒻᒪ ᓄᓇᓐᖑᐊᓕᐅᕐᓱᑎᒃ ᐊᖏᔪᑲᓪᓚᖕᓂ ᐃᓂᐅᔪᓂᒃ 
ᓂᒡᒋᕐᐸᓯᖓᓂᒃ ᐊᒻᒪ ᐅᐊᖕᓇᕐᐸᓯᖓᓂᒃ ᑖᑉᓱᒪ Ellesmere 
ᕿᑭᕐᑕᖓᓂ, ᐊᒻᒪ ᐱᖓᖕᓇᕐᐸᓯᖓᓂ ᑖᑉᓱᒪ Devon Island. 
ᑕᐃᒪᐃᑎᓪᓗᒋᑦ, ᔅᕗᕐᑦᕋᑉ Sverdrup ᑎᒍᓯᓚᐅᕐᐳᑦ ᐃᓚᖓᓐᓂᒃ 
Ellesmere ᕿᑭᕐᑕᐅᔪᑉ ᑕᐃᓂᖃᕐᖢᒍ ᓄᐅᕐᕕᐊ Norway. 
ᐃᒪᓐᓇᐃᓕᓚᐅᕐᐳᖅ ᑳᓇᑕᒥ ᑕᐅᑐᒍᓐᓇᕐᓯᓕᕐᓂᖓᓐᓂᒃ 
ᐅᑭᐅᕐᑕᕐᑐᒥ ᓯᕗᓪᓕᕐᐸᐅᓂᒃᑯᑦ ᐊᐅᓪᓚᕐᑎᑦᑎᑉᓗᑎᒃ 
ᕿᓂᕐᑐᓕᕆᔨᓂᒃ, ᐊᒻᒪ ᐅᐊᑦᑎᐊᕈ.

ᐅᑭᐅᕐᒥ 1922, ᑳᓇᑕᒥ ᒐᕙᒪᒃᑯᑦ ᓅᑦᑎᓚᐅᕐᑐᑦ ᓴᕿᑦᑎᒍᒪᓂᕐᒧᑦ 
ᐳᑭᕐᑕᓕᑦ ᑎᑎᕋᕐᕕᐊᓐᓂ ᑕᐃᑲᓂ Ellesmere ᕿᑭᑕᖓᓂ 
ᓄᓇᒋᔭᒥᓂᒃ ᑕᐃᔪᒪᓂᖃᕈᒪᓂᕐᒧᑦ.10 ᑕᐃᑲᓂ, ᐊᑕᐅᓯᑐᐊᕐᒥᒃ 
ᐊᓯᖏᓐᓂᒃ ᐳᑭᕐᑕᓕᖃᓚᐅᕐᑐᖅ ᐱᖓᖕᓇᕐᐸᓯᐊᓂ ᓄᓇᒋᔭᐅᔪᑉ, 
ᑕᐃᑲᓂ ᓄᓇᒥ Herschel ᕿᑭᕐᑕᖓᓂ, ᐅᐊᖕᓇᖓᓂ 
Mackenzie ᑰᖓᑕ ᐃᕿᓕᕐᒥᐅᑦ delta. ᑖᒃᑯᐊᒃ ᑎᑎᕋᕐᕕᒃ 
ᑐᕌᖓᓚᐅᕐᒥᔪᑦ ᐱᒪᔭᐅᔪᒃᓴᐅᓗᑎᒃ “ᐊᓯᖏᓐᓂᒃ ᓄᓇᖃᕐᑐᓄᑦ”, 
ᐱᓕᕆᐊᖃᕐᓂᒃᑯᑦ ᑳᓇᑕᒥᐅᑕᑦ ᐊᑐᕐᐸᒃᑕᖏᑦ ᐊᑐᕐᑕᐅᒋᐊᖁᑉᓗᒍ 
ᐅᑭᐅᕐᑕᕐᑐᒥ. ᓯᕗᓪᓕᑦ ᑎᑎᕋᕐᕕᑦ ᐅᑯᓇᓂᓛᐅᕐᑐᑦ Craig 
Harbour.11 ᐅᑭᐅᒥ 1926, ᑐᒡᓕᕐᒥ ᑎᑎᕋᕐᕕᒃ ᓴᕿᑕᐅᓚᐅᕆᕗᖅ 
ᑕᐃᑲᓂ Bache Peninsula ᓄᓇᒋᔭᕐᒧᑦ ᐊᒃᑐᐊᓂᖃᕐᖢᓂ, 
ᑭᓯᐊᓂ ᕿᒪᒃᑕᐅᓚᐅᕐᑐᖅ ᐅᑭᐅᕐᒥ 1933. ᑕᐃᑲᓂ, ᓄᐅᕐᕕᐃ 
Norway ᓴᒃᑯᐃᓕᓚᐅᕐᐳᑦ ᓄᓇᖃᕈᒪᓂᕐᓂᒃ ᑐᓂᑉᓗᒍ 
ᑳᓇᑕᒥᐅᑦ ᐅᑭᐅᕐᑕᕐᑐᖏᓐᓄᑦ. ᐱᒋᐊᓕᓚᐅᕐᓂᖓᓄᑦ ᑐᒡᓕᕐᒥ 
ᓄᓇᕐᔪᐊᕐᒥ ᐅᓇᑕᕐᓂᖅ ᐊᒻᒪ ᑳᓇᑕᒥᐅᑦ ᒐᕙᒪᒃᑯᖏᑦ ᐊᓯᐊᓄᑦ 
ᑕᐅᑐᓕᓚᐅᕐᑎᓪᓗᒋᑦ, ᑕᐃᔭᖅ Craig Harbour ᐳᑭᕐᑕᓕᑦ 
ᑎᑎᕋᕐᕕᖓ ᒪᑐᔭᐅᓕᓚᐅᕆᕗᖅ.

ᐳᕿᕐᑕᓕᑦ ᓴᓇᔨᑖᕐᑕᓚᐅᕐᑐᑦ ᐃᓄᖕᓂᒃ ᐃᓚᒌᓂᑦ ᑎᑎᕋᕐᕕᖕᒥᓐᓂᒃ 
ᐃᑲᔪᐃᔨᐅᑉᓗᑎᒃ ᐳᑭᕐᑕᓕᖕᓄᑦ ᐃᑲᔪᐃᓂᐊᕐᓂᕐᒧᑦ 
ᐊᖑᓇᓱᖕᓂᕐᓂᒃ, ᐱᒪᔨᐅᓂᕐᒧᑦ ᐅᑦᔨᕐᑐᕐᑎᐅᓂᕐᓄᑦ, ᐊᒻᒪ 
ᐃᑲᔪᑉᓗᑎᒃ ᐱᒪᓂᕐᒥᒃ ᑎᑎᕋᕐᕕᖕᒥᒃ. ᓯᕗᓪᓕᐅᓚᐅᕐᑐᑦ ᐃᓄᖕᓂ 
ᐱᒪᔨᐅᓂᕐᒧᑦ ᐳᑭᕐᑕᓕᐅᓂᕐᒧᑦ ᑕᐃᑲᓂ Craig Harbour 
ᑖᒻᓇᐅᓚᐅᕐᑐᖅ ᑲᒃᑐ, ᒥᑦᑎᒪᑕᓕᖕᒥᐅᑕᖅ. ᑲᒃᑐ ᐊᐃᑉᐸᓂ 
ᓇᒃᓴᓚᐅᕐᐸᖓ, ᐊᒻᒪ ᒪᕐᕉᒃ ᓄᑕᕋᖏᒃ. ᑭᓯᐊᓂ, ᖃᑉᓯᑦ 
ᑕᕿᑦ ᐱᐊᓂᒃᑎᓪᓗᒋᑦ, ᒪᕐᕉᒃ ᓄᑕᕋᖏᑦ ᐃᓅᔪᓐᓃᓚᐅᕐᑐᑦ 
ᓄᕙᓗᐊᕐᓂᕐᒧᑦ ᐱᑦᔪᑎᖃᕐᖢᑎᒃ. ᑕᐃᒪᒧᑦ ᑲᒃᑐ ᐊᒻᒪᓗ 
ᐅᑎᓕᓚᐅᕐᐳᒃ ᐊᖏᕐᕋᕐᒥᓐᓄᑦ ᒥᑦᑎᒪᑕᓕᖕᒧᑦ. ᑕᐃᒪᓐᖓᑦ, ᑕᒪᐃᑕ 
ᐱᒪᔨᐅᔪᑦ ᐳᑭᕐᑕᓕᑦ ᓴᓇᓕᕐᑎᑕᐅᓂᑯᑦ ᑎᑭᑉᐸᓚᐅᕐᑐᑦ ᑲᓛᔅᖡᑦ 
ᓄᓈᓐᓂᕐᒥᐅᑕᑦ ᑭᓯᒥᑦ ᑭᓯᐊᓂ ᑎᑎᕋᕐᕕᒃ ᐅᒃᑯᐊᓕᓚᐅᕆᕗᖅ 
ᐅᑭᐅᕐᒥ 1940. ᑕᐃᑲᓕ. ᐊᑕᐅᓯᐅᒪᔪᖅ ᐅᕝᕙ ᐅᖓᑖᓄᑦ 
ᐃᓚᒌᖑᔪᑦ ᐊᖏᕐᕋᖃᓚᐅᕐᑐᑦ ᑎᑎᕋᕐᕕᖃᕐᕕᖕᒥ, ᑭᓯᐊᓂ 
ᑲᑎᕐᓱᕐᕕᐅᓚᐅᓐᖏᒪᑦ ᓄᓇᓕᑖᖑᓂᐊᕐᓂᕐᒧᑦ.12 ᑎᑎᕋᕐᕕᖃᕐᕕᒃ 
ᒪᑐᐃᕐᑕᐅᒃᑲᓐᓂᕐᑎᓪᓗᒍ ᐊᑯᓪᓕᕈᕐᕕᒃ August 1951, ᑳᓇᑕᒥ 
ᒐᕙᒪᒃᑯᑦ ᐃᓱᒪᓕᐅᓚᐅᕐᐳᑦ ᑭᓯᒥ ᒥᑦᑎᒪᑕᓕᖕᒥᐅᑦ ᐃᓚᒌᑦ 
ᓴᓇᔨᒋᔭᐅᓗᑎᒃ ᐱᑦᔪᑎᖃᕐᓂᕐᒧᑦ ᐊᓯᕙᐅᓂᖃᕐᓂᕐᒥᒃ ᐃᓄᖕᓂᒃ 
ᑲᓛᔅᖡᓂᒃ ᑎᑭᑦᑕᖁᔨᓇᑎᒃ ᐊᖑᓇᓱᖕᓂᕐᓄᑦ. ᐅᑭᐅᕐᒥ 1953, 
ᑎᑎᕋᕐᕕᖃᖁᒃ ᑕᐃᑲᓂ Craig Harbour ᐊᖏᕐᕋᕆᔭᐅᑉᓗᓂ 
ᐊᑕᐅᓯᕐᒧᑦ ᐳᑭᕐᑕᓕᑦ ᐱᒪᔨᐅᔪᒧᑦ ᐳᑭᕐᑕᐅᓕᐅᓂᕐᒧᑦ ᐊᒻᒪ 
ᐃᓚᒋᔭᖏᑦ ᑕᐃᑲᓐᖔᕐᑐᑎᒃ ᒥᒃᑎᒪᑕᓕᖕᒥᑦ, ᐊᒻᒪ ᒪᕐᕉᒃ 
ᐊᐃᑉᐸᖃᓐᖏᑦᑐᒃ ᐳᑭᕐᑕᓕᑦ ᐱᒪᔨᐅᔪᒧᑦ.13

ᐊᓯᑦᔨᓕᕐᓂᖏᑦ ᖃᓄᐃᓐᓂᕆᔭᖏᑦᑕ 
ᐃᓅᓯᕆᔭᑦ
ᐃᓅᓯᐅᓚᐅᕐᑐᖅ ᐊᓯᐊᓄᑦ ᓅᑎᕆᓚᐅᕐᑎᓐᓇᒋᑦ 
ᐃᓂᓪᓚᐃᓚᐅᕐᐳᖅ ᖃᐅᔨᒪᔭᖃᕐᓂᕐᓂᒃ ᐃᓄᐃᑦ 
ᐋᕿᒃᓯᓚᐅᕐᓂᖏᓐᓂᒃ ᐊᐅᓱᐃᑦᑐᒥᒃ ᐊᖏᕐᕋᖃᓕᕐᑎᔅᓱᑎᒃ. 
ᐊᓯᖏᑦ ᓅᑎᑕᕕᓂᑦ ᖃᐅᔨᓴᕐᓂᖃᓚᐅᕐᑐᑦ ᖃᓪᓗᓈᑦ ᐊᖏᔫᑉᓗᑎᒃ 
ᑎᒥᒋᔭᐅᓂᖏᓐᓂᒃ ᐊᒻᒪ ᐃᓕᖁᓯᖏᓐᓂᒃ, ᐊᒃᑎᒋᓂᑦ 
ᐊᒃᑑᑕᐅᕙᓚᐅᕐᑐᑦ ᐊᓯᐅᓯᓚᐅᕐᐳᑦ ᐃᓕᖁᓯᐅᔪᒃᓴᐅᔪᒥᒃ ᐃᓄᐃᑦ 
ᐊᖏᕐᕋᖃᕈᑎᖏᓐᓂᒃ ᐊᒻᒪ ᖃᐅᔨᒪᓕᕐᓴᖏᑦᑕ ᐊᑦᔨᒌᖏᑦᑐᓂᒃ. 
ᐱᖓᖕᓇᕐᐸᓯᖓᓂ ᑯᐹᖕᒥᐅᑦ Quebec, ᐃᑎᕕᒥᐅᑦ 
ᖃᐅᔨᒪᔭᖃᑦᑎᐊᓕᓚᐅᕐᑐᑦ ᐊᖏᔫᑉᓗᑎᒃ ᑎᒥᒋᔭᐅᓂᖏᓐᓂᒃ 
ᐱᓕᕆᐊᖃᓐᒪᕆᖕᓂᖃᓚᐅᕐᑐᑦ ᐊᓯᑦᔨᕆᓂᕐᔪᐊᕐᓂᒃ ᐃᓄᐃᑦ 
ᐃᓅᓯᕆᔭᖏᓐᓂᒃ – ᓂᐅᕕᐊᒃᓴᖃᕐᑎᑦ ᓂᐅᕕᕐᑎᑦ, ᑐᒃᓯᐊᕐᑎᑦ 
ᐊᒻᒪ ᐳᑭᕐᑕᓕᑦ. ᓂᐅᕕᐊᒃᓴᖃᕐᑎᑦ ᓂᐅᕕᕐᑎᑦ ᐊᑐᕐᑕᐅᒐᔪᓚᐅᕐᑐᑦ 
ᐱᖓᖕᓇᕐᐸᓯᖓᓂ ᑯᐹᖕᒥᐅᑕᕐᓄᑦ Quebec ᑕᐃᒪᓐᖓᑦ ᐅᑭᐅᓂᒃ 
100. ᐱᑦᔪᑕᐅᑉᓗᓂ ᐊᖏᓂᕐᓴᑦ ᐱᔫᒥᒍᓱᖕᓂᓕᑦ ᐃᒻᒥᓅᕈᑎᓂᕐᓄᑦ 
ᓂᐅᕕᐊᒃᓴᖃᕐᑎᑦ ᓂᐅᕕᕐᑎᑦ ᑲᑉᐸᓂᐅᔪᑦ ᑕᐃᑲᓂ, ᓂᐅᕕᐊᒃᓴᖃᕐᑎᑦ 
ᓂᐅᕕᕐᑎᑦ ᐃᓂᓪᓚᒻᒪᕆᓚᐅᕐᐳᑦ ᐃᖕᒥᓐᓂᑦ ᐱᔨᑐᐊᖑᓂᕐᒥᒃ 
ᓄᓇᖃᕐᓗᑎᒃ ᐃᑎᕕᒥᐅᑕᑦ ᐱᕙᓪᓕᐊᓂᖏᓐᓂᒃ. ᐱᑦᔪᑕᐅᑎᓪᓗᒍ, 
ᐅᐊᔭᕈᓐᓇᕐᓂᖃᕐᓂᒃᑯᑦ ᐊᓯᑦᔨᕆᓚᐅᕐᑐᖅ ᐃᓄᖕᓂᒃ 
ᐃᖕᒥᓐᓂᒃ ᐱᒪᔪᒪᓂᖃᕐᓂᕐᓄᑦ ᓂᐅᕕᐊᒃᓴᖃᕐᑎᑦ ᓂᐅᕕᕐᑎᑦ 
ᐱᓕᕆᕝᕕᖃᓕᕐᓗᑎᒃ, ᐊᑐᕐᓗᐊᕐᓗᑎᒃ ᓂᕐᔪᑎᑦ ᐊᒥᖏᓐᓂᒃ 
ᐊᒻᒪ ᐊᑮᑦᑐᖃᕐᓂᕐᓄᑦ ᑐᕌᖓᔪᓂᒃ ᐊᖑᓇᓱᖕᓂᕆᓚᐅᕐᑕᖏᑦᑕ 
ᐱᖃᐃᔭᕈᓐᓃᕐᓗᑎᒃ. ᑕᐃᑲᓂᑦᑕᐅᖅ, ᑐᒃᓯᐊᕐᑎᑦ 
ᐊᑐᕐᑕᐅᖔᕈᒪᓂᖃᓚᐅᕐᐳᑦ ᐅᒃᐱᕐᓂᕐᒥᓐᓂᒃ ᐱᑦᔪᑎᖃᕐᖢᑎᒃ 
ᑐᒃᓯᐊᕐᕕᖕᓂ ᐊᒻᒪ ᐃᓕᓐᓂᐊᖁᖕᓂ. ᐳᑭᕐᑕᓕᑦ ᒐᕙᒪᑐᐊᖑᓚᐅᕐᑐᑦ 
ᑭᒡᒐᕐᑐᐃᔨᐅᓂᕐᓂᒃ ᑕᐃᑲᓂ ᐱᒪᔭᖃᕐᖢᑎᒃ ᓄᓇᓕᑉ ᐃᓗᐊᓂ 
ᐃᓄᖕᓂᒃ, ᐊᒥᓲᓐᖏᒃᑲᓗᐊᕐᑎᓪᓗᒋᑦ, ᐊᒥᓲᓐᖏᒃᑲᓗᐊᕐᑎᓪᓗᒋᑦ 
ᐃᓄᓕᕆᓂᑦ ᐊᒻᒪ ᒪᓕᒐᒃᓴᓕᕆᓂᑦ.14 ᐅᑭᐅᖑᓕᕐᑎᓪᓗᒍ 
1950- , ᐊᒻᒪ ᑕᐃᑲᓂ ᓅᑎᕆᓂᐅᓚᐅᕐᑐᓂ, ᐊᒥᓱᑦ ᐃᑎᕕᒥᐅᑕᑦ 
ᐊᐅᓪᓚᐃᕙᓚᐅᕐᑐᑦ ᓄᑕᖃᒥᓐᓂᒃ ᐃᓕᓐᓂᐊᕐᕕᖕᓄᑦ (39 
ᓄᑕᕋᑦ ᑎᑎᕋᕐᓯᒪᔪᑦ ᐃᓚᐅᓂᖃᓚᐅᕐᑐᑦ ᐅᑭᐅᕐᒥ 1953) ᐊᒻᒪᓗ 
ᓴᖁᒥᓕᕐᓂᖃᕐᖢᑎᒃ ᐊᑐᒐᒃᓴᐅᔪᒥᓇᕐᑐᓂᒃ ᖃᓪᓗᓈᑦ.

ᐃᓄᐃᑦ ᒥᑦᑎᒪᑕᓕᖕᒥᑦ, ᐱᖓᖕᓇᕐᐸᓯᖓᓂ ᕿᑭᕐᑕᓗᐃᑦ 
ᕿᑭᕐᑕᖓᑕ ᐊᒃᑐᕐᑕᐅᓕᖃᓗᐊᓚᐅᓐᖏᓚᑦ ᒐᕙᒪᑦ ᐊᑐᕐᑕᖏᓐᓂᒃ 
ᐃᓅᓯᖏᓐᓄᑦ, ᑕᐃᒪᐃᑲᓗᐊᕐᑎᓪᓗᒍ ᖃᖓᑐᖃᖅ ᓂᐅᕕᐊᒃᓴᖃᕐᑎᑦ 
ᓂᐅᕕᕐᑎᑦ ᒥᒃᓵᓄᑦ ᐊᑐᕐᓂᑰᓚᐅᕐᑎᓪᓗᒍ. ᕿᓇᓗᒐᕐᓯᐅᕐᑎᑦ 
ᑕᐃᑲᓐᖓᑦ ᔅᑳᐊᑦᓚᑦ Scotland, ᐃᖕᓚᑦ England ᐊᒻᒪ ᐊᒥᐊᓕᒐᑦ 
America ᐊᐅᓚᑦᑎᓂᖃᓚᐅᕐᑐᑦ ᑕᐃᑲᓂ ᑕᐃᒪᓐᖓᑦ ᐊᕐᒐᒍᒋᔭᕐᒥ 
100 ᐅᑭᐅᑦ ᐱᐊᓂᒃᑐᓂ ᐊᒻᒪ ᓂᐅᕕᕐᑎᑦ Hudson’s Bay 
Company (HBC) ᓴᕿᑕᐅᓕᕐᖢᑎᒃ ᑎᑎᕋᕐᕕᖃᕐᕕᖃᕐᓗᑎᒃ 
ᒥᑦᑎᒪᑕᓕᖕᓂᒃ ᐅᑭᐅᒥ 1921. ᐱᓕᕆᐊᖃᕐᑎᓪᓗᒋᑦ 
ᓂᐅᕕᐊᒃᓴᖃᕐᑎᑦ ᓂᐅᕕᕐᑎᑦ ᖃᐅᑕᒫᓕᖓᓂᒃᑯᑦ ᐃᓅᓯᐅᔪᓂᒃ, 
ᑐᓄᓂᕐᒥᐅᑕᑦ ᓱᓕ ᐃᕿᑦᑎᒋᐊᖃᕐᓂᖃᓚᐅᕐᑐᑦ ᓄᓇᓕᖃᕐᓂᕐᒥᒃ 
ᐃᓅᓯᖃᓕᕐᓂᕐᒥᒃ. ᑕᐃᑲᓂ ᓅᑎᕆᓂᐅᓚᐅᕐᑐᒥ, ᒥᑦᑎᒪᑕᓕᒃ 
ᐃᓕᓐᓂᐊᕐᕕᖃᓚᐅᓐᖏᑦᑐᖅ. ᑕᐃᒪᓘᓐᓃᑦ, ᐱᖃᓚᐅᓐᖏᓚᖅ 
ᑭᓯᐊᓂ ᐅᑭᐅᖑᔪᒥ 1959, ᐊᕐᕕᓂᓕᑦ ᐅᑭᐅᑦ ᐱᐊᓂᒃᑎᓪᓗᒍ 
ᓯᕗᓪᓕᕐᐹᑦ ᐃᓚᖐᑦ ᓅᑕᐅᓚᐅᕐᑐᑦ ᐊᐅᓱᐃᑦᑐᕐᒧᑦ ᐃᓕᓐᓂᐊᕐᕕᒃ.

ᐊᑕᐅᓰᕐᓂᒃᑯᑦ ᐊᐅᓱᐃᑦᑐᒥᒃ, ᑭᓯᐊᓂ, ᑕᒪᕐᒥᒃ ᑲᑎᓯᒪᔪᒃ 
ᓇᓂᓯᓂᖃᓚᐅᕐᑐᒃ ᓄᑖᕐᒥᒃ ᓄᓇᒋᔭᒃᓴᒥᒃ ᐊᖏᕐᕋᕆᔭᒃᓴᐅᔪᒥᒃ 
ᖃᓂᖃᕐᓗᓂ ᐊᓯᐊᕐᒥᐅᓂᒃ ᐊᑦᔨᒋᖏᑕᕐᒥᒃ ᐃᓕᖁᓯᓕᖕᓂᒃ 
ᐊᒻᒪ ᐃᒪᓐᓈᕐᑐᒃᓴᐅᓂᕐᓂᒃ. ᑕᐃᒪᓗᑦᑕᐅᖅ, ᐃᓄᐃᑦ 
ᐅᐸᓗᐃᑎᑕᐅᓕᓚᐅᕐᑐᑦ ᐊᔪᕈᑎᒃᓴᐅᓂᕐᓂᒃ ᐊᑐᐊᒐᒃᓴᓂᒃ 
ᐊᖑᓱᓇᕐᓂᕐᓄᑦ.

ᖃᓄᐃᓐᓂᕆᓚᐅᕐᑕᖓ ᐊᖑᓇᓱᖕᓂᕐᒧᑦ ᒪᓕᒐᕋᓛᑦ 
ᐊᑐᐃᓐᓴᐅᑎᑦᑎᓂᑦ ᐱᒻᒪᕆᐅᔪᓂᒃ ᑎᑎᕋᕐᓯᒪᔪᓂᒃ 
ᑐᑭᓯᐅᒪᖁᔨᓗᕐᓂᒃ ᖃᓄᐃᓐᓂᐅᓚᐅᕐᑐᓂᒃ ᓅᑎᕆᓂᐅᓚᐅᕐᑐᓂᒃ 
ᐊᒻᒪ ᐊᓯᑦᔨᕆᓂᕐᓂᒃ ᓄᓇᓕᐅᔪᒥ. ᐃᓄᐃᑦ ᓅᑎᕐᑕᐅᓯᒪᓚᐅᕐᑐᑦ 
ᐊᐅᓱᐃᑦᑐᕐᒧᑦ ᐊᒃᑐᕐᑕᐅᓂᖃᓚᐅᕐᑐᑦ ᐊᖑᓇᓱᖕᓂᕐᒧᑦ ᒪᓕᒐᕋᓛᓄᑦ 
ᑕᐃᑯᖓ ᐱᓕᕆᐊᕆᓚᐅᓐᖏᑕᕐᒥᓐᓂᒃ ᐊᖏᕐᕋᕆᓚᐅᕐᓯᒪᔭᕐᒥᓐᓂᒃ. 
ᓂᕐᔪᑎᓂᒃ ᐊᓐᓂᐅᒪᔪᓕᕆᓂᖅ, ᐊᖏᓂᕐᓴᐅᓂᒃᑯᑦ ᐊᐅᓚᑦᑎᓂᖅ, 
ᐱᓐᖑᕐᑎᕆᓂᐅᓚᐅᕐᑐᖅ ᑳᓇᑕᒥ ᐊᒻᒪ ᐊᒥᐊᓕᒐᑦ ᐅᐊᑦᑎᐊᕈᖓᓂ 
ᓇᑉᐸᖓᑕ ᐅᑭᐅᑦ 19 ᒋᔭᕐᒥ 100. ᐱᒋᐊᕐᑎᑕᐅᒋᐊᓚᐅᕐᑐᖅ 
ᖃᓂᖓᓂ ᐊᓯᐅᔨᓂᑦ ᐅᒥᖕᒪᖕᓂᑦ bison ᑕᐃᑲᓂ ᑳᓇᑕᒥᐅᑦ ᐊᒻᒪ 
ᐊᒥᐊᓕᒐᒥᐅᑦ ᓄᓇᖁᑎᒋᔭᖏᓐᓂᒃ, ᐊᒻᒪ ᐅᒥᖕᒪᑦ ᐅᑭᐅᕐᑕᕐᑐᑉ 
ᓄᓇᓐᖓᑦ. ᑭᓇᓘᓐᓃᑦ ᐊᖏᕐᕋᖃᒻᒪᕆᒐᑎᒃ ᖁᑦᑎᒃᑐᒥᒃ 
ᐅᑭᐅᕐᑕᕐᑐᒥ ᓅᑎᕆᓂᐅᓚᐅᕐᑎᓐᓇᒍ, ᐊᔪᕐᓇᕈᑎᑦ ᓴᖁᒥᓚᐅᕐᑐᑦ 
ᖃᓪᓗᓈᕐᓄᑦ ᐊᖑᓇᓱᖕᓂᕐᓂᒃ ᑕᐃᑲᓂ ᐃᓕᔭᐅᑉᓗᑎᒃ 
ᑕᐃᒪᓐᖓᑦ 1887. ᑕᐃᑲᓂᓕ ᓴᒡᒐᕈᑦ 1917, ᐊᖑᓇᓱᖕᓂᖅ 
ᐊᔪᕐᓇᕐᓯᑎᑕᐅᓯᒪᓚᐅᕐᑐᖅ ᑕᐃᒃᑯᓄᓐᖓ ᐱᖓᖕᓇᕐᐸᓯᕐᒥ 
ᐅᐊᖕᓇᕐᐸᓯᐊᓂ ᐊᖑᓇᓱᖕᓂᕐᒧᑦ ᐱᖁᔭᕐᒧᑦ ᐃᓕᔭᐅᑉᓗᑎᒃ 
ᑕᒪᐃᓐᓄᑦ ᓄᓇᖃᑎᒌᖑᔪᓄᑦ, ᐃᓚᐅᑉᓗᑎᒃ ᐃᓄᐃᑦ. ᐱᖁᔭᖅ 
ᓴᕿᑕᐅᓚᐅᖅᑐᖅ ᐊᓐᓂᐅᒪᖁᑉᓗᒋᑦ ᐅᒥᒃᒪᑦ ᐅᑭᐅᕐᑕᕐᑐᒥ 
ᐊᒻᒪ ᓱᓕ ᐊᔪᕐᓂᖃᕐᑎᑦᑎᓂᖅ ᑐᒃᑐᓂᒃ ᐊᖑᓇᓱᒡᕕᐅᔪᒃᓴᓂᒃ 
ᖃᖓᓐᖑᕐᑎᓪᓗᒍ ᑕᒪᐃᓐᓄᑦ ᓄᓇᑦᓯᐊᕐᒥᐅᓄᑦ. ᓇᓂᓯᓇᓱᐊᕐᓱᓂ 
ᑐᑭᒧᐊᒍᑎᒃᓴᓂᒃ ᓇᓕᐊᖕᓄᑦ “ᐃᕿᓕᕐᓄᑦ ᐅᕝᕙᓘᓐᓃᑦ [ ] 
ᐱᒻᒪᕆᐅᓂᓕᑦ ᐃᓄᒋᔭᐅᑉᓗᑎᒃ ᓄᓇᑦᑎᐊᕐᒥ” ᐊᒻᒪᓗᑦᑕᐅᖅ… 
ᓇᓕᐊᑦ ᕿᓂᕐᑐᓕᕆᔨᑦ ᐅᕝᕙ ᖃᐅᔨᓴᐃᔨᑦ ᐱᒪᔭᖃᕐᑐᑦ 
ᕿᓂᕐᑐᓕᕆᓂᕐᓂᒃ, ᑎᑎᕋᐅᔭᕐᑎᑦ ᓄᓇᓐᖑᐊᓂᒃ ᐅᕝᕙ 
ᐊᓯᖏᑦ ᖃᐅᔨᓴᕈᓯᕆᓂᖃᕐᓂᑦ ᓄᓇᒋᔭᕐᔪᐊᕐᒥ.” ᐃᓄᒋᔭᐅᔪᑦ, 
ᑕᐃᔭᐅᓯᒪᑎᓪᓗᒋᑦ, ᐊᔪᓐᖏᑎᑕᐅᑉᓗᑎᒃ ᑐᒃᑐᓂᒃ, ᐅᒥᖕᒪᖕᓂᒃ 
ᐅᑭᐅᕐᑕᕐᑐᒥᐅᑕᕐᓂᒃ ᐊᒻᒪ ᑎᖕᒥᐊᑦ ᒪᓐᓂᖏᓐᓂᒃ” ᑭᓯᐊᓂ ᑭᑐᑦ 
[ ] ᐊᑐᕆᐊᖃᒻᒪᕆᖕᓂᓕᑦ ᐊᖑᓇᓱᒃᑕᕐᓂᒃ ᐅᕝᕙ ᒪᓐᓂᖕᓂᒃ 
ᐊᓐᓂᐅᒪᓂᖃᕐᓂᐊᓗᓂ ᐱᕐᓕᕈᓯᕆᓂᕐᓂᒃ.”15 ᐊᑐᕐᓗᓂ ᐱᖁᔭᕐᒥᒃ, 
ᑐᒃᑐᓂᒃ ᐊᖑᓇᓱᖕᓂᖅ ᖃᖓᒃᑯᑦ ᐊᑯᓂᐅᓗᐊᕐᓇᓐᖏᓐᓂᓕᑦ 
ᐅᑭᐅᑉ ᐃᓗᐊᓂ ᑭᖑᓪᓕᕐᐹᖓᓄᑦ ᐊᐅᔭᑉ ᐊᒻᒪ ᐊᑯᓐᓂᖓᑕ 
ᐅᑭᐅᑉ, ᐊᒻᒪ ᑕᒪᐃᑕ ᐊᖑᓇᓱᖕᓂᑦ ᐅᒥᖕᒪᕐᓂᒃ ᐅᑭᐅᕐᑕᕐᑐᒥ 
ᐊᔪᕐᓇᕐᑎᑕᐅᓯᒪᑉᓗᓂ ᓄᓇᑉ ᐅᕝᕚᕐᑕᐅᓯᒪᓂᖏᑦᑎᒍᑦ 
ᐋᕿᒃᑕᐅᓯᒪᒧᑦ ᒐᕙᒪᒃᑯᓐᓂᑦ.

ᓴᕿᑎᕆᓂᖅ ᐅᑭᐅᕐᑕᕐᑐᒥ ᕿᑭᕐᑕᕆᔭᕐᓂᑦ ᐊᖑᓇᓱᖕᓂᕐᒧᑦ 
ᐊᓐᓂᐅᒪᔪᓕᕆᓂᖅ (AIGP) ᐅᑭᐅᕐᒥᑦ 1926 ᐊᑐᕐᓂᒃᑯᑦ 
ᓴᕿᑕᐅᓂᑯᑦ ᖃᖓᓗᒃᑖᖅ ᓄᓇᐅᓂᕐᓂᒃ ᐅᕝᕚᕐᓯᒪᓂᒃᑯᑦ 
ᐊᓐᓂᐅᒪᓂᐊᕐᓗᓂ ᓄᓇᐅᔪᒥᒃ. ᐊᒻᒪᓗ ᑐᕌᖓᑉᓗᓂ 
ᓴᕿᑦᑎᕆᓂᒃᓴᖓᓂᒃ ᑳᓇᑕᒥᐅᑦ ᑎᒍᒻᒥᓂᖃᕐᓂᖏᓐᓄᑦ 
ᑳᓇᑕᒥᐅᑦ ᐅᑭᐅᕐᑕᕐᑐᖓᓂ ᕿᑭᕐᑕᕆᔭᐅᒪᔪᓂᒃ ᐊᑐᕐᓂᖃᕐᖢᑎᒃ 

ᓴᕿᑦᑎᓂᕐᓂᒃ ᐊᐅᓚᑦᑎᔨᖃᕐᓂᒃᑯᑦ ᑎᑎᕋᕐᕕᓕᕆᓂᕐᓂᒃ. 
ᐊᓐᓂᐅᒪᓂᖃᕐᓂᖅ ᒪᒃᑯᐊᖑᕗᑦ ᖁᑦᑎᒃᑐᒥ ᐅᑭᐅᕐᑕᕐᑐᒥ ᕿᑭᕐᑕᓂᒃ, 
ᐱᖓᖕᓇᕐᐸᓯᒃ ᐅᐊᖕᓇᕐᐸᓯᖓᓂ ᕿᑭᕐᑖᓗᐃᑦ ᕿᑭᕐᑕᖏᓐᓂᒃ, 
ᕿᑭᕐᑕᓂᒃ ᑕᕗᖓᑲᓪᓚᑦ Banks ᕿᑭᕐᑕᖓᓄᑦ, ᐊᒻᒪ ᐃᓚᖓᑕ 
ᓄᓇᐅᓂᐅᔪᑉ. ᑖᒃᑯᐊ AIGP ᐊᒻᒪᓗᑦᑕᐅᖅ ᓱᓕ ᐊᔪᕐᓇᕈᑎᖃᕐᓂᖅ 
ᑲᓪᓗᓇᑦ ᐊᖑᓇᓱᒃᑎᓄᑦ, ᓄᓗᐊᕐᓂᕐᒥᒃ ᑮᔭᖃᑦᑕᕐᑐᓂᑦ, 
ᓂᐅᕕᐊᒃᓴᖃᕈᓯᕆᓂᕐᓂᒃ ᐊᒻᒪ ᓄᓇᓯᐅᑎᓕᕆᑦᑕᐃᓕᑦᒧᑎᓂᒃ 
ᓄᓇᒋᔭᐅᓂᖃᕐᑐᒃᑯᑦ. ᖃᓪᓗᓈᑦ ᐊᔪᕐᑎᑕᐅᔪᑦ ᐊᖑᓇᓱᖕᓂᕐᓂᒃ 
ᓚᐃᓴᖃᓐᖏᑐᐊᕐᐸᑕ.

ᑕᒪᐃᓐᓅᓕᖓᓂᒃᑯᑦ, ᑐᑭᒧᐊᒍᓯᕆᓂᑦ ᐃᓂᓪᓚᒃᑕᐅᔪᕕᓂᑦ 
ᐱᖓᖕᓇᕐᐸᓯᕐᒥ ᐅᐊᖕᓇᕐᐸᓯᐊᓂ ᐊᖑᓇᓱᖕᓂᕐᒧᑦ ᐱᖁᔭᖅ 
ᓱᓕ ᐊᑐᕐᑐᖅ ᓄᓇᓕᖕᓂᕐᒥᐅᓄᑦ ᐃᓄᖕᓄᑦ, ᓅᑕᕕᓂᑦ 
ᐃᓱᒪᖏᔭᐅᓚᐅᕐᑐᑦ ᒪᓕᖕᓂᐊᕐᓂᖏᓐᓂᒃ ᒪᓕᒐᒃᓴᐅᔪᓂᒃ 
ᑕᒪᒃᑯᓂᓐᖓ AIGP. ᑕᐃᒪᓐᖓᑦ 1932, ᐳᕿᕐᑕᓕᑦ 
ᑐᓂᔭᐅᓯᒪᓂᖃᕐᑐᑦ ᐱᒋᐊᕈᑎᓂᒃ ᑐᑭᒧᐊᒍᓯᐅᕐᑕᐅᓚᐅᕐᑐᓂᒃ, 
ᑭᓯᐊᓂ ᐊᑐᓗᐊᓚᐅᓐᖏᓐᓂᓕᑦ, ᑐᕌᖓᓗᐊᓚᐅᕐᒪᑦ ᖃᓄᖅ 
ᐱᓕᕆᔨᐅᔪᖅ ᐱᒪᔭᖃᕆᐊᖃᕐᓂᖓᑕ ᒪᓕᒐᓕᕆᓂᒃᑯᑦ 
“ᐊᑐᕋᔭᕐᓂᖓ” ᖃᓄᐃᑦᑑᓕᕌᖓᑦ ᖃᐅᔨᒪᓐᓇᓐᖏᒻᒧᑦ.16 ᐃᖕᒥᒍᑦ, 
ᐊᐅᓱᐃᑦᑐᕐᒥᐅᑦ ᒪᓕᑦᑎᐊᕋᔭᕐᓂᖏᑦᑎᒍᑦ ᑐᑭᒧᐊᒐᒃᓴᐅᔪᓂᒃ. 
ᑭᓯᐊᓂ, ᐅᑭᐅᒃᑯᑦ 1960- , ᐊᒥᓱᓐᖑᕐᑎᕆᓂᖃᕐᖢᑎᒃ 
ᐊᐱᖁᑎᐅᓂᕐᓂᒃ ᒪᓕᒐᓕᕆᓂᒃᑯᑦ ᐊᑐᕐᓂᖃᕐᓂᒃᓴᖏᓐᓂᒃ 
ᓴᕿᑕᐅᑉᓗᑎᒃ ᐃᓄᖕᓄᑦ ᓂᐱᖃᕐᑎᑕᐅᓚᐅᓐᖏᑐᓄᑦ 
ᓴᕿᑦᑎᕆᓂᐅᓚᐅᕐᑎᓪᓗᒍ. ᐊᑐᓚᐅᑲᕐᑐᒃᑯᑦ ᓄᓇᑦᑎᐊᕐᒥ ᒐᕙᒪᑦ 
ᐅᑭᐅᕐᒥ 1967, ᐊᐅᓱᐃᑦᑐᕐᒥᐅᑦ:

ᐊᑯᓂ ᒪᓕᑦᑎᐊᕐᓂᖃᓚᐅᕐᐳᒍᑦ ᒪᓕᒐᕐᒥᒃ 
ᐊᒻᒪ ᐊᖑᑦᑕᐃᓕᕙᒃᓱᑕ ᐅᒥᖕᒪᖕᓂᒃ, 
ᐊᖑᒋᐊᖃᒻᒪᕆᒃᑲᓗᐊᓕᕐᓗᑕ. ᐱᑦᔪᑎᒋᑉᓗᒍ 
ᑐᑭᓯᐅᒪᒐᑉᑕ ᖃᑉᓰᓐᓇᐅᓂᖏᓐᓂᒃ 
ᐊᒻᒪ ᐊᖏᕐᓚᐅᕐᖢᑕ ᖃᑉᓯᐅᓂᖏᑦ 
ᖁᑦᑎᒃᓯᒋᐊᕆᐊᖃᕐᓂᖏᓐᓂᒃ ᐊᖑᓇᓱᖕᓂᖅ 
ᐱᒋᐊᖄᕐᑎᓐᓇᒍ. ᐊᑲᐅᓂᕐᓴᐅᓚᐅᕐᒪᑦ 
ᒪᓕᒋᐊᖃᕐᓂᖅ ᒪᓕᒐᖅ ᐅᒃᐱᕆᓂᖃᕐᖢᑕ 
ᖃᖓᒍ ᐊᔪᕐᓇᕈᓐᓃᕈᒫᕐᓂᖓ ᐅᑕᕿᑉᓗᒍ 
ᐊᖑᓇᓱᒍᓐᓇᕐᓯᓂᖅ… ᑐᑭᓯᐅᒪᔪᑎᑦ 
ᐊᖑᓇᓱᖕᓂᖅ ᐃᓅᓯᕆᒐᑉᑎᒍ; ᐊᓯᐊᒍᑦ 
ᓂᕿᑖᕈᓐᓇᓐᖏᓐᓇᑉᑕ ᑭᓯᐊᓂ ᓂᕐᔪᑎᓂᒃ 
ᐊᖑᓇᓱᒡᓗᓂ… ᖃᖓᓕᒫᖅ ᐅᒥᖕᒪᑦ 
ᓂᕐᔪᑎᑐᐊᖑᕙᒃᑐᑦ ᑕᑯᔪᓐᓇᕐᓯᒪᔭᑐᐊᕗᑦ 
ᐅᐊᔭᓕᕌᖓᑉᑕ. ᐅᖁᒪᐃᓐᓂᖃᕐᑎᑦᑎᕗᖅ 
ᐅᕙᑉᑎᓐᓂᒃ ᒪᓕᒐᒃᓴᖃᕐᓂᖃᕐᓂᖅ 
ᐅᖁᒪᐃᓗᐊᕐᑐᖅ, ᑭᓯᐊᓂ ᐅᑦᔨᕐᑐᕐᓂᖃᕐᐳᒍᑦ 
ᐅᑦᔨᕈᓱᖕᓂᑉᑎᒍᑦ ᐊᑐᕆᐊᖃᕐᓂᖓᑕ.17



8ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᐊᐅᓱᐃᑦᑐᖅ ᓄᓇᓕᖕᓂ ᐊᑐᖅᑕᐅᓂᑯᓂ

ᑖᒃᑯᐊ AIGP ᖃᖓᓐᖑᕐᒪᑦ ᓄᖃᕐᑕᐅᓚᐅᕐᐳᖅ ᐅᑭᐅᕐᒥ 
1966, ᐊᒻᒪ ᐅᑭᐅᕐᒥ 1969, ᐊᔪᕈᓯᕆᓂᖅ ᐊᖑᓇᓱᖕᓂᕐᓂᒃ 
ᐅᒥᖕᒪᖕᓂᒃ ᓄᓇᑦᑎᐊᕐᒥ ᓄᖃᕐᑎᑕᐅᓚᐅᕐᐳᖅ ᐊᒻᒪ ᖃᑉᓯᐅᔪᓂᒃ 
ᐊᖑᒋᐊᖃᕐᓂᖅ.18 

ᓴᖑᓴᖅᑕᐅᕙᓪᓕᐊᓕᖅᑎᓪᓗᑕ,  
1950–1960
ᖁᑦᑎᒃᑐᒥ ᐅᑭᐅᖅᑕᖅᑐᒥ ᓅᑎᑕᐅᓂᐅᔪᑦ
ᐊᖑᓇᓱᖕᓂᕐᒧᑦ ᒪᓕᒐᕋᓛᑦ ᐃᓚᐅᓂᖃᓚᐅᕐᐳᑦ ᖁᑦᑎᒃᓯᓕᕐᓂᕐᓄᑦ 
ᒐᕙᒪᒃᑯᑦ ᐃᓚᐅᖃᑕᓂᕆᓂᒃᓴᖏᓐᓄᑦ ᑳᓇᑕᒥᐅᑦ 
ᐅᑭᐅᕐᑕᕐᑐᖓᓂ. ᐱᒋᐊᕐᓂᖓᓂᒃ ᑐᒡᓕᖓᓂ ᓄᓇᕐᔪᐊᕐᒥ 
ᐅᓇᑕᕐᓂᕐᒥᒃ, ᐊᒻᒪ ᑕᑯᒃᓴᕈᕐᐸᓪᓕᐊᓂᑦ ᖃᓄᐃᓐᓂᐅᓚᐅᕐᑐᑦ 
-ᐅᓇᑕᕐᓂᐅᓚᐅᕐᑐᒥ, ᑳᓇᑕᒥᐅᑦ ᒐᕙᒪᖓᑦ ᖁᑦᑎᒃᓯᕆᓕᓚᐅᕐᑐᑦ 
ᑕᐃᑲᓃᑦᑐᒃᓴᓂᒃ ᐅᑭᐅᕐᑕᕐᑐᒥ ᐊᒻᒪ ᐱᓕᕆᐊᖃᕐᓂᕐᓴᐅᓕᕐᖢᑎᒃ 
ᐃᓅᓯᓕᕆᓂᖏᓐᓂᒃ ᐃᓄᐃᑦ. ᓯᕗᓪᓕᕐᒥ ᐅᑦᔨᕐᑐᓂᖃᒪᐅᕐᖢᓂᒃ 
ᐊᒃᑐᐃᓂᖃᕐᓂᕐᒥᓐᓂᒃ ᐃᓄᐃᑦ ᓂᐅᕕᐊᒃᓴᖃᕈᓯᕆᓂᕐᓂᒃ 
ᓂᐅᕕᕐᑐᓕᕆᓂᕐᓂᒃ ᐊᒻᒪ ᐊᓐᓂᐅᒪᑦᔪᓯᕆᓂᖏᓐᓂᒃ, ᒐᕙᒪᑦ 
ᐱᒡᒍᒃᑎᕐᐸᓪᓕᐊᑉᓗᑎᒃ ᑲᓪᓗᓈᑦ ᐊᒻᒪ ᒐᕙᒪᒃᑯᑦ ᐱᓕᕆᕝᕕᖓᑦ 
ᓴᕿᑉᐊᓪᓚᐊᓂᖏᓐᓂᒃ ᕿᑭᕐᑖᓗᖕᓂ ᐊᒻᒪ ᐊᓯᖏᓐᓂᒃ ᓄᓇᐅᔪᓂᒃ 
ᐅᑭᐅᕐᑕᕐᑐᒥ. ᐊᒥᓱᓄᑦ ᐊᐅᓚᑦᑎᔨᐅᔪᓄᑦ ᐊᒻᒪ ᑳᓇᑕᒥᐅᑕᕐᓄᑦ 
ᑕᒪᐃᓐᓅᓕᖓᓂᕐᓄᑦ, ᐊᓯᑦᔨᕐᓂᖅ ᓴᕿᒋᐊᖃᓕᓚᐅᕐᑐᖅ ᐊᒻᒪ 
ᐊᑐᕐᑕᐅᔭᕆᐊᖃᓕᕐᖢᓂ, ᑭᓯᐊᓂ, ᑐᑭᒧᐊᒍᒪᓂᖃᕐᓂᖓ 
ᐊᒻᒪ ᐊᐅᓪᓛᕐᓂᖓ ᐊᓯᑦᔨᕐᓂᑦ ᓴᕿᑕᐅᓚᐅᓐᖏᑦᑐᑦ 
ᐱᒻᒪᕆᐅᓂᐊᕐᒪᖔᑕ. ᐊᔪᕐᓇᕈᑎᖃᓕᕐᖢᓂ -ᐃᓄᐃᑦ, ᐳᑭᕐᑕᓕᑦ, 
ᒪᓕᒐᓕᕆᔨᕐᔪᐊᑦ, ᓇᖕᒥᓂᖃᐅᒪᔪᑦ, -ᐸᕐᓇᐃᓂᐊᕐᓗᑎᒃ.

ᐃᓚᖏᓐᓂᒃ, ᐃᓱᒪᒋᔭᖏᑦᑕ ᐃᓄᐃᑦ ᐊᔪᕐᓴᕐᓂᖅ ᐊᒻᒪ 
ᐊᒃᑐᐊᓂᖃᓗᐊᕐᓗᓂ ᐱᕐᓕᕐᓴᓂᕐᒧᑦ ᐊᐅᓪᓚᐃᕗᑦ ᒐᕙᒪᒃᑯᑦ 
ᐱᒋᐊᕆᐊᖃᕐᑕᖏᓐᓂᒃ, ᑭᓯᐊᓂ ᐊᔪᕐᓴᕐᓂᖃᐅᒪᑉᓗᑎᒃ 
ᑐᓴᐅᒪᑦᔪᓯᕆᓂᕐᓂᒃ ᐊᒻᒪ ᐊᐅᓚᑕᐅᓂᖓ ᐊᓯᐊᕐᒥᐅᓄᑦ 
ᐃᓱᒪᒋᔭᐅᓂᖃᕐᓂᖅ ᐋᓐᓂᕐᓇᕐᓂᒃᑯᑦ ᐃᓱᒪᓕᐊᑦ. ᑲᑕᖕᓂᖓ ᐊᒥᑦ 
ᐊᑭᖏᑦ ᐅᑭᐅᕐᒥ 1949 ᐱᒻᒪᕆᐅᓂᖃᓕᓚᐅᕐᑐᖅ ᐊᔭᐅᕆᓂᕐᓂᒃ 
ᓅᑎᕆᓂᕐᓂᒃ ᐃᓄᖕᓂᒃ. ᑲᑕᖕᓂᑦ ᐊᑭᓂᒃ ᒥᒃᓯᓕᕐᑎᑦᑎᓚᐅᕐᑐᑦ 
ᐃᓄᐃᑦ ᑮᓇᐅᔭᓕᐊᖏᓐᓂᒃ ᐊᒥᕐᓂᑦ ᐃᒪᓐᓇ 85%, ᐊᑭᑦ 
ᓂᐅᕕᐊᖑᕙᒃᑐᓂᒃ ᖁᑦᑎᒃᓯᓂᖃᕐᑐᑎᒃ ᒪᕐᕈᐃᓕᖓᓂᒃᑯᑦ. 
ᒐᕙᒪᑦ ᑕᑯᕙᖓᑦ ᐊᒃᑐᕐᑕᐅᓂᑦ ᐃᑲᔪᐃᑦᔪᑎᒃᓴᓂᒃ ᐊᑭᓂᒃ 
ᓂᕐᔪᑎᑦ ᓂᕿᖏᓐᓄᑦ ᐊᔪᕐᓇᕐᓯᓯᒪᖕᒪᑦ ᐊᒻᒪ ᐃᓄᐃᑦ ᐊᑐᓕᕐᑐᑎᒃ 
ᓂᐅᕕᐊᓂᑦ ᓂᐅᕕᕐᕕᖕᒥᑦ. ᒐᕙᒪᑦ ᐊᐅᓚᑦᑎᔨᑦ ᐃᓱᒫᓗᒃᑐᑦ 
ᐱᕙᓪᓕᐊᔪᓕᕆᓂᖅ ᑲᑕᒃᓯᓯᒪᓚᐅᕐᑐᑦ ᐊᒥᑦ ᐊᑭᖏᓐᓂᒃ 
ᐊᔭᐅᕐᓂᖃᕋᔭᕐᓂᖏᓐᓂᒃ ᓂᐅᕕᕐᑕᕐᑐᓂᒃ ᓂᐅᕕᐊᒃᓴᓕᖕᓂᒃ, 
ᐱᓗᐊᕐᑐᒥᒃ ᓂᐅᕕᕐᕕᓕᕆᔨᒃᑯᑦ HBC, ᐊᓂᓗᑎᒃ ᐅᑭᐅᕐᑕᕐᑐᒥᑦ. 
ᕿᒪᐃᓇᔭᕐᒪᑦ ᒐᕙᒪᒃᑯᑐᐃᓐᓇᕐᓂᒃ ᐱᒪᔭᒃᓴᓕᕆᔨᐅᓗᑎᒃ ᐃᓄᐃᑦ 

ᐊᑐᕆᐊᖃᕐᑕᖏᓐᓂᒃ ᑐᐊᕕᕐᓇᕐᑐᓕᕆᓂᕐᒧᑦ ᐃᑲᔪᕈᑎᓂᒃ 
ᐊᔪᕐᓇᕐᓯᓗᐊᕐᓂᐊᕐᑎᓪᓗᒍ ᐊᒻᒪ ᐊᑐᐃᓐᓇᐅᑎᑦᑎᓗᑎᒃ ᐃᖕᒥᓐᓂᒃ 
ᐊᑐᕈᓐᓇᕐᓂᕐᓂᒃ ᓂᕿᓕᐅᕈᑎᒐᓚᖕᓂᒃ, ᐃᓚᐅᓗᑎᒃ.

ᐃᓗᓕᕆᔨᑐᖃᒃᑯᑦ ᒐᕙᒪᓕᕆᔨᑐᖃᒃᑯᑦ ᕿᓂᓕᓚᐅᕐᐳᑦ ᑎᑎᕋᕐᕕᑉ 
ᐃᓗᐊᓂ ᒪᓕᒐᕋᓛᕐᒥᒃ ᑐᕌᖓᑉᓗᓂ “ᓴᕿᑎᕆᓂᐅᔪᒃᓴᓂᒃ” 
ᐃᓄᐃᑦ ᓄᓇᓕᑦ “ᐅᖓᑕᐅᖁᓐᓂᒃᑯᑦ ᖃᑉᓯᐅᓂᖃᕐᓂᖏᑦᑎᒍᑦ” 
ᓅᑎᑕᐅᓗᑎᒃ ᓂᕐᔪᑎᖃᐅᕐᑐᒃᓴᓄᑦ ᐊᒥᓲᓂᖃᐅᓂᖃᕋᓱᒋᔭᕐᓄᑦ. 
ᐱᓐᖑᕐᑎᒃᑲᓐᓂᕐᓂᐊᕐᓗᒍ ᒪᓕᒐᕋᓛᖅ ᐅᖃᐅᑦᔨᓂᖅ ᐃᓄᖕᓂᒃ 
ᓱᓇ ᐱᐅᓂᕐᐹᖑᓇᔭᕐᓂᖏᓐᓂᒃ ᐃᓱᓕᐅᕈᑎᒃᓴᐅᓂᒃᑯᑦ ᐃᓄᖕᓄᑦ 
ᐊᒃᑐᕐᑕᐅᓗᐊᓐᖏᓂᕐᓴᑦ ᖃᓪᓗᓈᑦ ᓱᓇᕐᔪᐊᒐᓚᖏᓐᓂᒃ 
ᐊᒻᒪ ᐃᓅᓯᐅᓂᕐᓂᒃ ᖃᓄᐃᓐᖏᓐᓇᕐᓴᐅᓇᔭᕐᑐᒃᓴᖅ 
ᐅᖓᓯᒃᓯᒪᒃᐸᑕ ᑲᓪᓗᓈᑦ ᐱᖁᓯᖏᓐᓂᒃ. ᓅᑎᕆᓂᖅ ᐃᓄᖕᓂᒃ 
ᐃᖕᒥᒎᕈᓐᓇᕈᑎᖃᖁᓪᓗᒋᑦ ᐊᑐᐃᓐᓇᐅᕝᕕᐅᓇᔭᕐᑐᒃᓴᐅᔪᑦ 
ᐊᖑᓇᓱᒃᑕᐅᔪᒃᓴᓄᑦ ᐃᑲᔪᐃᓗᑎᒃ ᒐᕙᒪᒃᑯᓐᓂᒃ 
ᓄᖃᖓᑎᑦᑎᓇᓱᐊᕐᓂᕐᓂᒃ ᐊᑭᑦᑐᕐᐸᓪᓕᐊᔪᓂᒃ ᐊᑭᓂᒃ ᑐᕌᖓᓗᑎᒃ 
ᐃᓄᖕᓄᑦ “ᐃᑲᔪᕐᑕᐅᔪᑦᑎᒃᓴᓄᑦ” ᒐᕙᒪᒃᑯᓐᓂᑦ ᐃᑲᔪᕈᓯᕆᓂᕐᓄᑦ 
ᐱᓕᕆᕝᕕᖕᓂᑦ.19 ᒐᕙᒪᒃᑯᑦ ᐊᐅᓚᑦᑎᔨᑦ, ᒡᕋᕼᐊᒻ ᕈᐅᓕ Graham 
Rowley ᐅᖃᓚᐅᕐᑐᕕᓂᖅ ᑐᓴᒐᒃᓴᐅᓂᒃᑯᑦ ᐱᑦᔪᑎᖃᕐᑐᓂ 
ᓅᑕᐅᔪᓕᕆᓂᑉ ᐸᕐᓇᐅᑎᖓᓂᒃ ᑕᐃᑯᖓ ᐊᕐᕕᐊᓄᑦ ᑕᕆᐅᕐᒥᐅᑦ 
Hudson Bay:

ᑕᐃᒪᓐᖓᑦ ᐃᓱᒪᓕᕐᑐᖓ ᐃᓱᒪᓕᐊᖅ 
ᐊᐅᓪᓚᕐᑎᓪᓗᒋᑦ ᐃᓯᑭᒧᐅᑦ Eskimos 
ᐊᒻᒪ ᐃᓕᓗᒋᑦ ᑭᑐᓗᒃᑖᕐᓄᑦ 

ᐊᑦᑎᖅᑕᐅᓯᒪᙱᑦᑐᒥ ᑲᓇᑕᒥ ᐸᓖᓯᒃᑯᑦ ᐸᓖᓯᐅᔪᖅ ᐊᒻᒪ ᐊᒃᓵᕐᔪᒃ 
ᓇᖏᖃᑎᖃᖅᐳᑦ ᖃᐃᕈᓕᖕᒥ ᑯᐊᐸᒃᑯᑦ ᓂᐅᕕᕐᕕᖓᑕ ᓴᓂᐊᓂ  
ᐊᐅᓱᐃᑦᑐᕐᒥ, [1967].
ᓇᑭᙶᕐᓂᖓ: ᓄᓇᑦᓯᐊᕐᒥ ᐃᑦᑕᕐᓂᓴᓕᕆᔨᒃᑯᑦ / ᓄᓇᑦᓯᐊᖅ. ᓄᓇᑦᓯᐊᖅ. 
ᑐᓴᒐᒃᓴᓕᕆᔨᒃᑯᑦ ᑕᒪᒃᑭᐅᒪᔪᒥ ᑲᑎᙵᓂᐅᔪᒥ / G-1979-023: 0039.

ᑎᑭᑕᐅᔪᓐᓇᓐᖏᓐᓂᕐᓄᑦ, ᓇᓕᐊᒡᓘᓐᓃᑦ 
[Hudson Bay] ᓂᐅᕕᕐᑎᑦ ᑲᑉᐸᓂᑦ, 
ᑐᒃᓯᐊᕐᑎᑦ, ᑭᓯᒥᑐᐊᖅ ᐃᑲᔪᐃᓂᖃᕈᒪᓂᓕᑦ 
ᑎᑎᕋᕐᕕᓕᕆᔨᑦ. ᑕᐃᒪᓐᓇᒧᑦ ᐊᓐᓇᐅᒪᓂᖅ 
ᓴᖁᒥᓇᔭᕐᒪᑦ ᑭᑐᓗᒃᑖᕐᓄᑦ – ᑭᓯᐊᓂ 
ᓲᖃᐃᒪᓐ ᒐᕙᒪᒃᑰᓐᖏᑦᑐᖅ. ᐊᐱᕆᕗᖓ 
ᑭᓇᒧᑦ ᐊᓐᓂᐅᒪᔭᒃᓴᐅᔪᒧᑦ ᐊᒃᑐᕐᑕᐅᖁᓇᒋᑦ 
ᒐᕙᒪᒃᑯᓐᓂᑦ ᑭᓯᐊᓂ.20

ᓴᓂᕋᒃᑯᑦ ᕿᒥᕈᓂᖅ ᑕᐃᒪᑦᑕᐅᖅ ᑎᒍᒻᒥᔪᖅ ᓄᓇ 
ᐃᓄᖃᓕᕈᓐᓇᕈᑎᒃᓴᖓᑦ ᖁᑦᑎᒃᑐᒥ ᐅᑭᐅᕐᑕᕐᒥ ᐃᓄᖕᓄᑦ 
ᐃᑲᔪᐃᓇᔭᕐᓗᑎᒃ ᐅᖃᕐᓗᑎᒃ ᑳᓇᑕᒥᐅᑦ ᐃᖕᒥᒍᑦ 
ᐱᔪᓐᓇᕐᓂᖃᕐᓂᒃᓴᖏᑦ ᑕᒪᒃᑯᓂᓐᖓ. ᐊᒥᐊᓕᒐᑦ US 
ᖁᑦᑎᒃᓯᓕᕆᓚᐅᕐᑐᑦ ᑕᒡᕙᐅᓂᕐᒥᓐᓂᒃ ᑳᓇᑕᒥᐅᑕᑦ 
ᐅᑭᐅᕐᑕᕐᑐᖓᓂᒃ ᑕᐃᒪᐅᓚᐅᕐᑎᓪᓗᒍ ᑐᒡᓕᕐᒥ 
ᐅᓇᑕᕐᔪᐊᕐᓂᖃᓚᐅᕐᓂᕐᒥᒃ. ᑕᐃᑲᓂ -ᐅᓇᑕᕐᓂᐅᓚᐅᕐᑐᒥ, 
ᓇᑉᐸᕐᑎᕆᓕᓚᐅᕐᐳᑦ ᐊᑦᔨᒌᖕᓂᖃᕐᓂᒃᑯᑦ ᐱᒡᒍᓂᕐᓂᒃ 
ᐅᓇᑕᕐᑐᒃᓴᓂᒃ ᐊᒻᒪ ᓱᓇᑐᐃᓐᓇᓕᕆᔨᕐᔪᐊᓂ 
ᐃᓚᐅᖃᑕᐅᑎᑦᑎᓂᕐᓂᒃ.21 ᑐᓴᒐᒃᓴᓕᕆᓂᖃᕐᓂᒃᑯᑦ 
ᐊᐱᖁᑕᐅᓯᒪᔪᕕᓂᕐᓂᒃ ᖃᖓᓕᑕᕐᓂᒃ ᖁᑦᑎᒃᑐᒥ ᐅᑭᐅᕐᑕᕐᒥ 
ᓅᑎᕆᓂᐅᓚᐅᕐᑐᓂᒃ, ᖁᑦᑎᖕᓂᕐᐹᒃᑯᑦ ᐱᓕᕆᐊᖑᓂᑦ 
ᓄᓇᖃᖄᕐᓯᒪᔪᓄᑦ ᐃᓄᖕᓄᑦ (RCAP):

ᐃᒪᐃᓕᓇᑕ ᖁᑦᑎᖕᓂᕐᐹᒃᑯᑦ ᐱᓕᕆᐊᖑᓂᑦ 
ᐊᑐᕆᐊᖃᕐᓂᖃᕐᓂᖏᑦ ᐊᑦᔨᒌᒃᑎᑦᑎᓂᕐᓂᒃ 
ᐱᒡᒍᖃᑎᒌᖕᓂᒃ ᐱᕙᓪᓕᐊᓂᖅ 
ᐃᓱᒫᓘᑕᐅᑎᓪᓗᒍ ᐊᓯᕙᐅᑎᑦᑎᓂᖃᕐᑎᓪᓗᒋᑦ 
ᓅᑎᕐᑕᐅᓯᒪᔪᕕᓂᕐᓂᒃ. ᐅᖃᕐᑐᕐᓕ, 
ᑭᓯᐊᓂ, ᖁᑦᑎᖕᓂᕐᐹᒃᑯᑦ ᐱᓕᕆᐊᖑᓂᑦ 
ᐊᑐᕋᔭᕐᑐᒃᓴᐅᒧᖅ, ᐃᓱᒪᒋᔭᖃᕐᑐᓄᑦ ᑭᑐᓐᓄᑦ 
ᐃᑲᔪᕈᑎᖃᐅᒪᔪᓄᑦ ᐱᓕᕆᐊᒃᓴᐅᔪᒥᒃ, 
ᐱᒋᐊᒃᑲᓐᓂᕈᑎᑦ ᐊᒻᒪ ᐃᑲᔪᕈᑎᑦ 
ᑕᑯᔪᒥᓇᕈᓯᕆᓂᕐᓄᑦ ᐃᓱᒪᒋᔭᖏᑦᑎᒍᑦ 
ᓅᑎᕈᓯᕆᓂᐅᔪᖅ ᓱᓇᖃᓐᖏᑦᑐᒧᑦ ᕿᑭᕐᑕᕐᒧᑦ 
ᖁᑦᑎᒃᑐᒥ.22

ᐱᒻᒪᕆᐅᓂᐅᔪᖅ ᓅᑎᕆᓂᐅᔪᒧᑦ ᐸᕐᓇᐅᑎ ᓴᖁᒥᖃᕐᓂᖅ ᐳᑭᕐᑕᓕᑦ 
ᑎᑎᕋᕐᕕᖃᕐᕕᖏᑦ. ᐳᑭᕐᑕᓕᑦ ᐱᓕᕆᔨᑦ ᐊᑐᐃᓐᓇᐅᑎᑦᑎᓇᔭᕐᒪᑕ 
ᐊᑐᒐᒃᓴᐅᔪᓂᒃ ᐊᒻᒪ ᐃᑲᔪᐃᓗᑎᒃ ᐃᓄᖕᓂᒃ, ᖃᐅᔨᓴᐃᓂᖃᕐᓂᖅ 
ᐱᐊᓂᒃᓴᓇᔭᕐᒪᖔᑦ ᖃᐅᔨᓴᕈᑕᐅᓯᒪᔪᖅ, ᐊᒻᒪ ᑭᒡᒐᕐᑐᐃᓂᖃᕐᓗᓂ 
ᐱᒡᒍᓂᖃᕐᓂᖓᑕ ᑳᓇᑕᒥᐅᑦ.

ᒐᕙᒪᑦ ᓯᕗᓕᓪᕐᒥ ᐆᒃᑐᓚᐅᕐᑐᑦ ᖁᑦᑎᒃᑐᒥ ᐅᑭᐅᕐᑕᕐᒧᑦ ᓅᑎᕆᓂᕐᓂᒃ 
ᐅᑭᐅᒥ 1934 ᖁᓕᐅᔪᑦ ᐃᓚᒌᑦ ᕿᑭᕐᑕᓂᑦ, ᐸᖕᓂᕐᑑᕐᒥᑦ ᐊᒻᒪ 
ᒥᑦᑎᒪᑕᓕᖕᒥᑦ ᓅᑎᕐᑕᐅᓚᐅᕐᒪᑕ ᑕᐃᑯᖓ Dundas Harbour, 
ᑕᐃᑲᓂ Devon ᕿᑭᕐᑕᖓᓂ, ᐊᒻᒪ ᐃᓕᔭᐅᑉᓗᑎᒃ ᐱᒪᔭᐅᓂᐊᕐᒧᑦ 

ᓂᐅᕕᕐᕕᓕᕆᔨᒃᑯᓐᓄᑦ HBC. ᖃᐅᔨᓴᕐᓂᖅ ᐆᒃᑐᕋᐅᓯᕆᓂᖅ 
ᓇᐃᑦᑑᒪᓚᐅᕐᐳᖅ, ᓂᐅᕕᕐᕕᓕᕆᔨᒃᑯᑦ HBC ᐃᓱᒪᓕᓚᐅᕐᒪᑕ 
ᓯᓚᖓ ᐊᔪᕐᓇᕆᓗᐊᕐᒪᑦ ᐊᕙᑎᓕᕆᓂᖓ ᐊᒻᒪ ᓅᑎᕐᑕᐅᓯᒪᔪᕕᓂᑦ 
ᐃᓚᒌᑦ ᖁᕕᐊᓱᓐᖏᓚᐅᕆᑉᓗᑎᒃ ᐊᖏᕐᕋᖃᕐᓂᕐᒥᓐᓂᒃ 
ᑕᐃᑲᓂ. ᓅᑎᑕᕐᕕᓂᑦ ᐊᓯᐊᓄᑦ ᓅᑕᐅᓚᐅᕐᑐᑦ ᐃᒃᐱᐊᕐᔪᖕᒧᑦ 
ᐊᒻᒪ ᑕᐃᑯᖓ Fort Ross. ᐳᑭᕐᑕᓕᑦ ᐆᒃᑐᒃᑲᓐᓂᓚᐅᕐᐳᑦ ᓯᓚᑉ 
ᖃᓄᐃᓐᓂᖓᑦᑎᒍᑦ ᓅᑎᕆᓂᕐᓂᒃ ᐅᑭᐅᖑᓕᓵᖏᓐᓂᒃ 1950-
ᖏᓐᓂᒃ ᖃᓂᖓᓂ ᓄᑕᖃᕐᑐᑦ ᐃᓄᒡᔪᐊᕐᒥ. ᐃᓄᐃᑦ ᐊᖑᓇᓱᒃᑐᑦ 
ᑎᓕᐅᕐᑕᐅᓚᐅᕐᑐᑦ ᓅᒋᐊᖁᔭᐅᑉᓗᑎᒃ ᖃᓂᒋᔭᖓᓄᑦ King 
George ᕿᑭᕐᑕᖏᓐᓄᑦ ᐊᒻᒪ Sleeper ᕿᑭᕐᑕᖏᓐᓄᑦ ᑕᐃᑲᓂ 
Belchers ᕿᑭᕐᑕᕐᔪᐊᖃᐃ ᐅᑭᐊᖓᓵᖓᓂᒃ ᐱᐊᓂᒃᓴᖁᔨᓂᕐᓂᒃ 
ᓄᓇᒋᔭᕐᒥ ᓂᕐᔪᓯᕆᓂᕐᓂᒃ. ᓄᓇᓕᖕᓂ ᐳᕿᒃᑕᓕᑦ 
ᐃᓱᒋᔭᐅᓚᐅᕐᐳᑦ ᖃᓂᑦᑐᒃᑯᑦ ᐋᕿᐅᒪᖁᔭᐅᓂᕐᓂᒃ, ᖃᓂᑦᑐᓄᑦ 
ᓅᑎᕆᓂᕐᓂᒃ ᐱᓕᕆᐊᒃᓴᓂᒃ ᐱᐊᓂᒃᓴᓂᕐᓂᒃ, ᑭᓯᐊᓂ ᒐᕙᒪᑦ 
ᐃᓱᒫᓘᑎᖃᐃᓐᓇᕐᓱᑎᒃ ᐊᑐᒐᒃᓴᐅᔪᒃᓴᐅᔪᓂᒃ ᓂᕐᔪᓯᕿᓂᕐᓂᒃ 
ᐃᓄᒡᔪᐊᑉ.23

ᐅᑭᐅᒥ 1952, ᑳᓇᑕᒥᐅᑦ ᒐᕙᒪᖓᑦ ᐃᓱᒪᓕᐅᓚᐅᕐᑐᑦ 
ᐊᓯᐊᒎᖓᓂᒃᑯᑦ ᐆᒃᑐᒃᑲᓐᕈᒪᑉᓗᑎᒃ ᑕᐃᒪᓐᖓᒧᑦ ᐊᑐᒐᒃᓴᐅᔪᓂᒃ 
ᓅᑎᕆᓂᕐᓂᒃ ᖁᑦᑎᒃᑐᒥ ᐅᑭᐅᕐᑕᕐᒧᑦ. ᖃᐅᓱᐃᑦᑐᖅ ᑕᐃᑲᓂ 
Cornwallis ᕿᑭᕐᑕᖓᓂ, ᐊᒻᒪ Craig Harbour ᐊᒻᒪ Bache 
Peninsula ᑕᐃᑲᓂ Ellesmere ᕿᑭᕐᑕᖓᓂ ᓂᕈᐊᕐᑕᐅᔪᕕᓂᑦ 
ᐊᑐᒐᒃᓴᐅᓂᕐᒧᑦ ᓅᑎᕆᓂᕐᓄᑦ. ᐃᓕᔭᐅᑉᓗᑎᒃ ᓂᕐᔪᑎᖃᐅᕐᑐᒧᑦ, 
ᑭᓯᐊᓂ ᓂᕐᔪᑎᓂᒃ ᖃᐅᔨᓴᕈᓯᕆᓂᖅ ᐱᒪᔭᐅᓚᐅᕐᑐᖅ ᐊᒻᒪ ᓇᓕᐊᑦ 
ᐃᓄᐃᑦ ᐊᖏᕐᕋᖃᐃᓐᓇᓚᐅᓐᖏᓚᑦ ᓄᓇᐅᔪᒥᒃ 100 ᐅᑭᐅᓄᑦ.24 
ᑕᐃᑲᓂ Bache Peninsula ᕿᒪᒃᑕᐅᑐᐃᓐᓇᓕᓚᐅᕐᐳᖅ 
ᐃᓂᒃᓴᐅᓂᐊᑉᓗᓂ ᐱᑦᔪᑎᖃᕐᑐᓂ ᓄᓇ ᐊᔪᕐᓇᕈᑎᖃᓗᐊᕐᓂᖓᓄᑦ 
ᓇᒧᑐᐃᓐᓇᖅ.

ᐃᓄᐃᑦ ᑐᕌᕐᑎᑕᐅᓂᑯᑦ ᓅᑎᕆᓂᖃᕐᓂᕐᒧᑦ ᐅᑯᐊᖑᓚᐅᕐᑐᑦ 
ᐊᖏᕋᖃᕐᑐᑦ ᐱᖓᖕᓇᕐᐸᓯᐊᓂ ᑯᐹᖕᒥᐅᑦ Quebec, 
ᑕᑲᓐᖓᓗᐊᖅ ᐃᒡᔪᐊᕐᒥᐅᑦ. ᐊᐅᓚᑦᑎᔨᑦ ᑐᓴᒐᒃᓴᓕᐊᖏᑦ 
ᐃᓄᐃᑦ ᐃᒡᔪᐊᓂ ᐊᔪᓕᕐᓯᒪᓚᐅᕐᒪᑕ ᐃᖕᒥᓐᓂᒃ 
ᓂᕐᔪᑎᖃᓐᖏᓐᓂᕐᒧᑦ, ᑭᓯᐊᓂ ᐊᔪᕐᓇᕈᑕᐅᓚᐅᕐᑐᑦ 
ᐊᓯᐊᒎᖓᓂᕐᓴᐅᒻᒪᕆᖕᒪᑦ. ᐱᖓᖕᓇᕐᐸᓯᐊᓂ ᑯᐹᖕᒥᐅᑦ 
Quebec ᑕᑯᓯᒪᔪᑦ ᖃᑉᓯᑲᓪᒪᖕᓂᑦ ᓂᐅᕕᐊᒃᓴᖃᕐᑎᑦ ᓂᐅᕕᕐᑎᑦ 
ᑲᑉᐸᓂᐅᔪᓂᒃ ᐊᑦᔨᒌᖏᑦᓱᑎᒃ ᐃᓄᐃᑦ ᓂᐅᕕᕆᐊᕐᑎᖃᕐᓂᖏᑦ 
ᐅᑭᐅᒐᓵᓗᖕᓄᑦ. ᑕᐃᒪᒧᑦ, ᑲᑉᐸᓂᐅᔪᑦ ᐱᒡᒍᕐᓂᖃᖃᑦᑕᓚᐅᕐᑐᑦ 
ᐊᓯᒥᓐᓂᒃ ᖁᑦᑎᖕᓂᕐᓴᐅᕙᖕᓂᒃᑯᑦ ᐊᑭᖏᑦᑕ ᐊᒥᐅᔪᑦ, 
ᐊᑭᓗᖕᓂᕐᓴᐅᕙᒃᓱᑎᒃ ᓂᐅᕕᐊᒃᓴᑦ, ᐊᑮᑦᑐᕐᓱᔪᓐᓇᐅᑎᖃᕐᓱᑎᒃ. 
ᑕᐃᒪᓕ, ᐃᓄᐃᑦ ᑮᔭᖃᑦᑕᕐᑐᕐᓂᕐᓴᐅᓚᐅᕐᐳᑦ ᓂᐅᕕᐊᒃᓴᒥᓐᓂᒃ 
ᐊᖏᒡᓕᕙᓪᓕᐊᓂᖃᕐᓱᑎᒃ ᐃᖕᒥᓂᒃ ᐱᒪᔭᖃᕐᓂᕐᓂᒃ ᓂᐅᕕᕐᕕᖕᓂ 
ᓂᐅᕕᕈᓐᑎᒃᓴᕐᓂᕐᓂᒃ ᓂᕿᓂᒃ ᐊᒻᒪ ᐊᓐᓄᕌᓂᒃ ᐊᑮᑦᑐᕐᓯᓂᒃᑯᑦ 
ᐃᓅᓯᓕᕆᓂᒃᑯᑦ ᐃᑲᔫᑎᐅᕙᒃᑐᓂᑦ, ᐱᓗᐊᕐᑐᒥᑦ ᓄᑕᖃᓅᕈᑎᓂᒃ 
ᐊᑐᕐᖢᑎᒃ.25 ᓄᓇᓕᕋᓛᕐᒦᑦᑕᕐᖢᑎᒃ ᓄᓇᒋᔭᑦ ᖃᓂᖏᓐᓂᒃ, ᐊᒻᒪ 
ᓄᑕᕋᖏᑦ ᐃᓕᓐᓂᐊᕆᐊᕐᑕᕐᓱᑎᒃ. ᑕᐃᒪᒧᑦ, ᐊᒥᑦ ᐊᑭᖏᑦ ᑲᑕᖕᒪᑕ, 
ᖃᑉᓯᑲᓪᓚᑦ ᐃᓄᐃᑦ ᐊᔪᕐᓴᓕᓚᐅᕐᑐᑦ ᐊᑭᓖᒋᐊᒃᓴᖅ ᓂᕿᓂᒃ ᐊᒻᒪ 
ᐊᓯᖏᓐᓂᒃ ᐊᑐᕆᐊᓕᖕᓂᒃ ᑐᕌᖓᑉᓗᑎᒃ.

ᐃᓱᒪᓕᐅᕐᓂᑦ ᓅᑎᕆᓂᕐᓂᒃ ᐃᓄᖕᓂᒃ, ᑭᓯᐊᓂ, ᑕᑯᒃᓴᕈᕐᑐᖅ 
ᑐᕌᖓᑉᓗᑎᒃ ᐃᓄᐃᑦ ᐋᕿᒃᑕᐅᓯᒪᓂᖏᑦ ᐋᕿᐅᒪᓚᐅᓐᖏᑦᑐᑦ 
ᑐᓴᕐᑎᑕᐅᑦᑎᐊᕋᑎᒃ ᐃᓱᒪᓕᐅᕈᑎᒃᓴᖏᓐᓂᒃ ᐅᕝᕙᓘᓐᓃᑦ 



10ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᐊᐅᓱᐃᑦᑐᖅ ᓄᓇᓕᖕᓂ ᐊᑐᖅᑕᐅᓂᑯᓂ

ᐊᑐᕈᒥᓇᕐᓂᓴᕐᑕᖃᕋᔭᕐᓂᕐᓂᒃ. ᐊᐱᕐᓲᑕᐅᓂᖃᐳᖅ 
ᐊᖏᓚᐅᕐᓂᖏᑦ ᖁᑦᑎᒃᑐᒥ ᐅᑭᐅᕐᑕᕐᒧᑦ ᓅᑎᕆᓂᖅ ᑕᐃᒪᓐᖓᒧᑦ 
ᐱᓕᕆᐊᕆᔭᒃᓴᐅᓂᖓ ᐃᓄᐃᑦ ᐃᓚᐅᖃᑕᐅᓂᖃᓚᐅᓐᖏᓐᓂᖏᑦ 
ᓅᑎᑕᐅᓂᕐᒧᑦ ᐊᒥᓱᓄᑦ ᐱᑦᔪᑎᖃᐅᓂᒃᑯᑦ, ᐃᓚᖃᕐᓱᒍ ᐊᓯᐅᔨᓴᒃᓴᑦ 
ᐊᖏᕐᕋᕆᔭᕐᒥᐅᑕᕐᒥᓐᓂᒃ. ᑕᐃᒪᐃᑲᓗᐊᕐᑎᓪᓗᒋᑦ ᒐᕙᒪᑦ 
ᐊᒻᒪ ᐳᑭᕐᑕᓕᑦ ᐱᒋᐊᕐᑎᑦᑎᔪᑦ ᓅᑎᕐᑕᐅᔪᓂᒃ ᑕᐃᑉᓗᓂᑦᔪᒃ 
“ᐃᑲᔪᕈᒪᑐᐃᓐᓇᕐᓂᕐᒧᑦ”, ᓂᕈᐊᕐᓯᕐᓂᖅ ᐃᓚᒌᓂᒃ ᐊᑕᐅᓯᑉ 
ᐃᓱᒪᓕᐊᖓᒍᑦ ᐱᓕᕆᔨᐅᔪᓄᑦ. ᒐᕙᒪᒃᑯᑦ ᐃᓱᒪᓚᐅᕐᒪᑕ 
“ᐊᑐᕈᒥᓇᕐᑐᑦ ᑮᔭᖃᑦᑕᕐᑐᒃᑎᒃᓴᑦ” ᓂᐅᕈᐊᕐᑕᐅᓗᑎᒃ ᐅᕝᕙ 
ᐃᑲᔪᕈᒪᓂᒃᑯᑦ ᓅᑎᕆᓂᖃᕐᑎᑕᐅᓗᑎᒃ. ᑕᑯᒃᓴᕈᓂᖃᕐᐳᖅ, 
ᑭᓯᐊᓂ, ᐃᓚᒌᑦ ᐃᖕᒥᓐᓂᒃ ᐱᒪᔪᓐᓇᕈᑎᖃᓚᐅᕐᑐᑦ ᒐᕙᒪᒃᑯᑦ 
ᐃᑲᔪᕈᑎᖏᓐᓂᒃ ᑕᐃᒃᑯᐊᖑᓚᐅᕐᐳᑦ.

ᐅᖃᐅᓯᒃᑯᑦ ᐊᐱᕐᓱᕐᕕᖕᒥᑦ ᐅᖃᓪᓚᖕᓂᑦ ᑖᒃᓇᓐᖓᑦ RCAP 
ᐊᒻᒪ ᐅᖃᐅᓯᒃᑯᑦ ᐊᐱᕐᓱᕐᕕᖕᒥᑦ ᐅᖃᓪᓚᖕᓂᑦ ᑲᑎᕐᓱᕐᑕᐅᓂᑯᑦ 
ᑕᐃᒃᑯᓇᓐᖓᑦ ᕿᑭᕐᑕᓂ ᐃᓄᐃᑦ ᑲᑐᔾᔨᖃᑎᒌᓂᑦ (QIA) ᐊᒻᒪ 
ᕿᑭᕐᑕᓂ ᓱᓕᓂᖃᕐᓂᒃᑯ ᑲᑐᔾᔨᖃᑎᒌᑦ (QTC) ᑕᑯᒃᓴᐅᓂᖃᕐᑐᑦ 
ᐃᓄᐃᑦ ᖃᑉᐱᐊᓱᖕᓂᖃᓚᐅᕐᒪᑕ ᐳᑭᕐᑕᓕᖕᓂᑦ ᐱᓕᕆᔨᓂᒃ 
ᐊᒻᒪ ᐊᔭᐅᕐᓂᒃᑯᑦ ᓅᑕᐅᓚᐅᕐᓂᕐᒥᓐᓂᒃ. ᔪᐊᑦ ᐃᖃᓗᒃ George 
Eckalook, ᐃᓚᒋᔭᖏᑦ ᓅᑕᐅᓂᑯᑦ ᐃᓄᒡᔪᐊᕐᒥᑦ ᐅᑭᐅᕐᒥ 
1955, ᐅᖃᓚᐅᕐᑐᓂ ᐅᑯᓄᓐᖓ QIA ᐊᖓᔪᖄᖏᑦ ᓯᕗᓪᓕᕐᒥ 
“ᐊᖏᓚᐅᓐᖏᒻᒪᑕ ᓅᑕᐅᔪᒪᓂᕐᒥᒃ ᑭᓯᐊᓂ ᐊᖏᓕᓚᐅᕐᑐᑦ 
ᑭᓯᐊᓂ ᐆᒻᒪᑎᒥᑦᑎᒍᑦ, ᐊᐅᓪᓚᕈᓇᒪᑎᒃ ᓄᓇᒥᓐᓂᒃ… ᕿᒪᐃᑉᓗᑕ 
ᐃᓚᒋᔭᑉᑎᓐᓂᒃ, ᖃᓂᒋᓗᐊᕐᑕᑉᑎᓐᓂᒃ ᐃᓚᑉᑎᓐᓂᒃ.”26 ᐊᒪᕈᐊᓕᒃ 
Simeonie Amagoalik, ᐊᒻᒪᑦᑕᐅᖅ ᐃᓄᒡᔪᐊᕐᒥᐅᑕᖅ, 
ᐅᖃᕐᓱᓂ ᐅᑯᓄᓐᖓ QIA ᐊᔭᐅᕐᑕᐅᓚᐅᕐᓂᕐᒥᓂᒃ ᑕᐃᒪᑐᒧᑦ, 
“ᐃᒪᐃᑦᑑᔭᕐᒪᑦ ᐊᓯᐊᒎᕐᕕᖃᕋᓇᖓ ᑭᓯᐅᓂ ᐊᖏᕐᓗᖓ.”27 
ᐊᒥᓱᑦ ᐃᓄᐃᑦ ᐃᖃᐅᒪᓂᓕᑦ ᒥᑭᔪᒥᒃ ᐅᕝᕙᓘᓐᓃᑦ 
ᖃᓄᐃᓐᓂᐊᕋᓗᐊᕐᑐᒃᓴᓂᒃ ᐅᖃᐅᑦᔭᐅᓇᑎᒃ ᓅᑎᕆᓂᐅᓂᐊᕐᑐᖅ 
ᐱᐊᓂᒃᓴᕐᕕᖃᕐᓂᐊᕐᒪᖔᑦ, ᐱᓗᐊᕐᑐᒥᒃ ᐃᓚᒌᑦ ᓅᑎᕐᑕᐅᔪᕕᓂᑦ 
ᐊᕕᒃᑐᕐᑕᐅᓯᒪᓂᐊᕐᒪᖔᑕ ᐊᑦᔨᒌᖏᑦᑐᓄᑦ ᓄᓇᓕᐅᔪᓄᑦ. ᒪᒃᑯᐊ 
ᑕᒡᕙ ᐱᒡᒍᓂᖃᕐᓂᒃᑯᑦ ᐊᑭᕋᕐᑐᕐᓂᖃᕐᐳᑦ ᐃᓱᒪᓕᐊᒍᔪᒥᒃ ᐃᖕᒥᒍᑦ 
ᐊᖏᕐᑐᕕᓂᐅᓂᖏᓐᓂᒃ.28

ᐃᓚᖏᑦ ᒐᕙᒪᑦ ᐱᓕᕆᕝᕕᑦ ᐃᓱᒫᓘᑎᖃᓚᐅᕐᐳᑦ ᐋᕿᒃᑕᐅᓂᖓᑦᑕ 
ᓅᑎᕆᓂᐅᓚᐅᕐᑐᑦ ᐆᒃᑐᕋᐅᑎᖏᓐᓂᒃ ᖃᐅᔨᓴᕆᐊᕈᑎᖏᓐᓂᒃ 
ᐱᐊᓂᒃᓴᑦᑎᐊᕋᔭᕐᓂᖏᓐᓂᒃ. ᒥᒃᓯᓕᕆᓂᖃᕈᒪᓂᕐᒥᒃ 
ᐃᓱᒫᓘᑎᓂᒃ, ᐋᓕᒃᓴᐊᓐᑐᕐ ᔅᑎᐃᕕᓐᓴᓐ Alexander 
Stevenson, ᐃᓄᓕᕆᔨᑐᖃᒃᑯᓐᓂᑦ ᑎᑎᕋᕐᑎ ᐅᑭᐅᕐᑕᕐᑐᒧᑦ 
ᑐᕌᖓᔪᒧᑦ, ᐅᖃᓚᐅᕐᑐᖅ, ᐅᑭᐅᒃ ᒪᕐᕉᒃ ᐱᐊᓂᒃᐸᑕ 
ᓅᑎᑕᕕᓂᑦ ᐃᒪᑦᑐᕕᓂᐅᒃᐸᑕ “ᓈᒻᒪᒃᓴᒐᑎᒃ ᐅᕝᕙᓘᓐᓃᑦ 
ᖁᕕᐊᓱᖓᑎᒃ ᓄᑖᕐᒥᒃ ᐊᕙᑎᓕᕆᓂᕐᒥᓐᓂᒃ ᐅᑎᕈᓐᓇᕐᓂᐊᕐᑐᑦ 
ᑕᐃᑯᖓ Port Harrison [ ].”29 ᐳᑭᕐᑕᓕᑦ ᐃᓚᐅᓚᐅᕐᑐᑦ 
ᐸᕐᓇᐃᓂᕐᓂᒃ ᐊᒻᒪ ᓴᕿᑦᑎᕆᓂᕐᓂᒃ ᓅᑎᕆᓂᕐᒥᒃ ᑕᐃᒪᓐᓇᑐᑦ 
ᐅᖃᕐᓯᒪᒋᑉᓗᑎᒃ. ᕼᐃᓐᕆ ᓚᐊᕐᓯᓐ Henry Larsen, ᐱᓕᕆᔨ 
ᓯᕗᓕᐅᕐᑎᐅᓂᒃᑯᑦ “G” ᐅᓇᑕᕐᑐᒃᓴᓂᒃ (ᑕᐃᔭᖅ ᐅᑭᐅᕐᑕᕐᑐᒥ), 
ᓱᓕᓂᒃᑯᑦ ᐅᖃᓚᐅᕆᕗᖅ, “ᐃᓚᒌᑦ ᐊᖏᕐᕋᕐᑎᑕᐅᓂᐊᕐᑐᑦ 
ᓄᓐᖑᐊᓂ ᐅᑭᐅᖑᔪᑉ ᑕᐃᒪᐃᑦᑐᒪᒃᐸᑕ.”30 ᑕᒪᒃᑯᐊ ᐅᖃᕐᓂᑦ 
ᓱᓕᓂᖃᕐᓂᒃᑯᑦ ᐱᒪᔭᐅᓚᐅᕋᑎᒃ. ᑭᓯᐊᓂ ᐅᑭᐅᖓᓂ 1996, 
ᒪᓕᖕᓂᖃᕐᓱᒍ ᑕᐃᑯᐊ RCAP ᐱᖁᔭᐅᓕᖁᔭᖏᓐᓂᒃ ᐊᒻᒪ 
ᐊᓯᖏᑦ ᒪᓕᒐᓕᐅᕐᑐᓕᕆᓂᑦ ᐱᒋᐊᕐᑕᐅᓂᑦ ᓅᑎᑕᕕᓂᑦ 
ᐊᑭᓕᕐᑐᕐᑕᐅᓂᑰᕗᑦ ᐊᒻᒪ ᐊᑐᐃᓐᓇᐅᑎᑕᐅᑉᓗᑎᒃ 

ᐊᖏᕐᕋᕆᓚᐅᕐᑕᒥᓄᑦ ᐅᑎᕈᒪᓂᖏᑦ. ᖃᓄᐃᓂᑦ ᐊᕙᓗᓯᒪᓂᖓ 
ᒐᕙᒪᒃᑯᑦ ᑎᓕᐅᕆᓂᐅᔪᕕᓂᖏᑦ ᓅᑦᑎᓂᕐᒥᒃ, ᐊᖏᕐᓂᑦ, ᐊᒻᒪ 
ᐅᖃᕐᓂᑦ ᓱᓂᓕᒃᑯᑦ ᓴᕿᑕᐅᑦᑎᐊᓚᐅᕐᑐᑦ ᑕᐃᑲᓂ ᑕᐃᔭ RCAP 
ᑐᓴᒐᒃᓴᖓᓂ. ᖁᑦᑎᒃᑐᒥ ᐅᑭᐅᕐᑕᕐᑐᒥ ᓅᑎᕆᓂᖅ. ᑐᓴᒐᒃᓴᒥ 
ᑕᐃᑲᓂ ᐅᑭᐅᕐᓂ, 1953-55.

ᑕᕿᖅ ᐊᑯᓪᓕᕈᕐᕕᒃ 29, ᐅᑭᐅᒥ 1953, ᐊᕐᕕᓂᓕᑦ ᐃᓄᐃᑦ ᐃᓚᒌᑦ 
ᑎᑭᓚᐅᕐᐳᑦ ᑕᐃᑯᖓ Craig Harbour ᓄᓇᒋᔭᕐᒧᑦ ᕿᒥᑎᒃ 
ᐃᓚᐅᑉᓗᑎᒃ ᐊᒻᒪ ᐱᖁᑎᒐᓚᖏᑦ, ᐃᓚᖃᕐᑐᑎᒃ ᐳᑭᕐᑕᓕᖕᒥᒃ 
ᐱᓕᕆᔨ G. K. Sargent. Craig Harbour ᓯᕗᓪᓕᐅᑉᓗᓂ 
ᓄᖃᕐᕕᐅᓚᐅᕐᑐᖅ ᐅᒥᐊᕐᔪᐊᕐᒥᑦ ᑕᐃᔭᕐᒥᒃ ᓰᑏᕼᐊᐅ C. D. Howe, 
ᐊᒻᒪ ᓯᕗᓪᓕᕐᐸᐅᖓᓂᒃᑯᑦ ᑕᐃᒪᓐᖓᓕᒫᖓᓂ ᓅᑎᑕᕕᓂᑦ 
ᐅᖃᐅᑦᔭᐅᑉᓗᑎᒃ ᐊᕕᒃᑐᕐᑕᐅᓂᐊᕐᓗᑎᒃ ᔭᐊᓐ ᐊᒪᕈᐊᓕᒃ John 
Amagoalik, ᐅᐊᑦᓯᐊᕈ ᓄᖃᕐᑎᑕᐅᓚᐅᕐᑐᖅ ᖃᐅᓱᐃᑦᑐᕐᒧᑦ, 
ᐃᖃᐅᒪᔪᖅ ᑎᑭᓚᐅᕐᓂᕐᒥᓂᒃ ᑕᐃᑯᖓ Craig Harbour:

ᖃᒡᓕᓕᕋᑉᑕ ᖃᓂᖓᓄᑦ [Craig Harbour] 
ᐳᕿᑕᓕᑦ ᖃᐃᑉᓗᑎᒃ ᐅᕙᑉᑎᓐᓄᑦ ᐊᒻᒪ 
ᐅᖃᐅᑎᔭᐅᑉᓗᑕ; ᐃᓚᓯᒍᑦ ᓄᓇᓕᒋᐊᖃᕐᑐᓯ 
ᑕᒡᕙᓂ. ᐊᒻᒪ ᐅᐸᓗᐃᖓᓂᒃᑯᑦ ᐱᒪᓕᕐᓱᑕ 
ᐱᑦᔪᑎᒋᑉᓗᒍ ᐅᖃᐅᑦᓯᒃᑯᑦ ᓱᓕᓂᖃᓚᐅᕐᒪᑕ 
ᐊᕕᒃᑕᐅᓂᖃᕐᓂᐊᓐᖏᓐᓇᑉᑕ… ᐃᖃᐅᒪᔪᖓ 
ᐅᒥᐊᕐᔪᐊᑉ ᖁᓕᖓᓃᑦᓱᑕ, ᑕᐃᔭᕐᒥ 
C. D. Howe, ᐊᒻᒪ ᑕᒪᐃᑕ ᐊᕐᓇᐃᑦ 
ᕿᐊᓕᕐᓱᑎᒃ. ᐊᒻᒪ ᐊᕐᓇᐃᑦ ᕿᐊᓕᕐᒪᑕ, ᕿᒥᑦ 
ᒥᐅᖃᑕᐅᓕᕐᓱᑎᒃ.31

ᑕᕿᐅᓕᕐᑎᓪᓗᒍ, ᒪᕐᕈᒃᑲᓐᓂᒃ ᐃᓚᒌᑦ ᑐᕌᕐᑎᑕᐅᔪᕕᓂᑦ 
ᑕᐃᑯᖓ Cape Herschel, ᐊᑕᐅᓯᖅ ᐃᒡᔪᐊᕐᒥᑦ ᐊᒻᒪ ᐊᓯᖏᑦ 
ᒥᑦᑎᒪᑕᓕᖕᒥᐅᑦ, ᓄᓇᒧᐊᕐᑎᑕᐅᑉᓗᑎᒃ ᑕᐃᒃᑯᖓ Craig 
Harbour.32 ᑕᐃᑲᓐᖓᑦᓯᐊᖅ, ᑕᒪᐃᑕ ᓅᑕᐅᓚᐅᕐᐳᑦ ᑕᐃᔭᕐᒧᑦ 
Lindstrom Peninsula, ᐃᒻᒪᖄ 70 km ᐅᖓᓯᖕᓂᖓ 
ᐅᐊᖕᓇᕐᐸᓯᐊᓂ ᐳᑭᕐᑕᓕᑦ ᑎᑎᕋᕐᕕᖃᕐᕕᖓᓐᓂᒃ ᐊᒻᒪ 8 km 
ᐅᖓᓯᖕᓂᖓ ᐱᖓᖕᓇᕐᐸᓯᐊᓂ ᐅᑉᓗᒥᐅᔪᖅ ᐊᐅᓱᐃᑦᑐᕐᒥᑦ. 
ᐳᑭᕐᑕᓕᒃ ᐱᓕᕆᓕᔨ Sargent ᐅᖃᕐᓯᒪᑉᓗᓂ ᑕᕿᖅ ᐋᒡᔪᓕᒡᕕᒃ 
1953 ᑐᓴᒐᒃᓴᖓ ᐅᑯᓄᓐᖓ ‘G’ ᐅᓇᑕᕐᑐᒃᓴᓄᑦ ᑕᐃᓐᓇ 
Lindstrom Peninsula ᓄᓇᒋᔭᖅ ᓂᕈᐊᕐᑕᐅᓚᐅᕐᑐᖅ 
ᐱᑦᔪᑎᒋᑉᓗᒍ ᒥᒃᓯᓕᕐᓯᔪᓐᓇᕐᒪᑦ ᐃᓄᖕᓂᒃ ᐳᑭᕐᑕᓕᖕᓄᑦ 
ᐱᒪᔭᐅᔪᓐᓇᕐᓯᓂᕐᓂᒃ, ᑭᓯᐊᓂ ᐊᔪᓐᖏᓂᖃᕈᓐᓇᕐᓱᑎᒃ 
ᑕᑯᔭᕐᑐᕈᓐᓇᕐᓂᕐᓂᒃ. ᐃᓱᒪᒋᑉᓗᓂ ᓄᓇ ᐅᖓᓯᖕᓂᖏᑦ 
ᐋᕿᐅᒪᒐᓱᒋᑉᓗᓂᒋᑦ ᑐᒃᑐᖃᕐᓂᕐᓄᑦ, ᐃᓱᒪᒥᒍᑦ 
ᐊᒃᓱᕈᕐᓇᕋᔭᕐᓂᖓᑦᑕ ᐊᕗᖓᓗᐊᖅ ᐊᖑᓇᓱᒋᐊᒃᓴᖏᓐᓂᒃ 
ᐃᓄᖕᓂᒃ.33

ᐃᓚᒌᑦ ᒥᑦᑎᒪᑕᓕᖕᒥᑦ ᐃᓚᐅᖃᑕᐅᓚᐅᕐᑐᑦ ᓅᑎᕆᓂᐅᔪᒥᒃ 
ᐱᑦᔪᑎᒋᑉᓗᒍ ᒐᕙᒪᒃᑯᑦ ᐃᓱᒪᓚᐅᕐᒪᑕ ᐃᑲᔪᐃᔪᓐᓇᕋᓱᒋᑉᓗᓂᑦᔪᒃ 
ᐃᑎᕕᒥᐅᑦ ᐃᓚᒌᖑᔪᓂᒃ ᐃᓂᓪᓚᖑᑎᒃᓴᖏᓐᓂᒃ 
ᐅᑭᐅᕐᑕᕐᑐᒥᐅᒃᑲᓐᓂᒃᑯᑦ ᐊᕙᑎᓕᕆᓂᕐᓂᒃ. ᐱᒻᒪᕆᐅᕗᖅ 
ᐃᖃᐅᒪᒋᐊᒃᓴᖅ ᖃᓄᖅ ᐊᔪᕐᓇᕐᓂᖃᕐᓂᖓᓂᒃ ᐃᓅᓯᖅ 
ᖁᑦᑎᖕᓂᕐᒥ ᐅᑭᐅᕐᑕᕐᑐᒥ ᑕᐃᑲᓐᖔᕐᓂᖃᕐᓗᓂ ᐱᖓᖕᓇᕐᐸᓯᐊᓂ 

ᑯᐹᖕᒥᐅᑕᓂᐅᖓᓂᒃ Quebec. ᐅᖓᓯᖕᓂᖓ ᐃᓄᒡᔪᐊᑉ 
ᐊᒻᒪ ᐅᐊᔪᐃᑦᑐᑉ ᐅᖓᑖᓃᑦᑐᖅ 2,200 km . ᐊᐅᓱᐃᑦᑐᖅ ᓱᓕ 
ᖃᐅᔨᓯᒪᕗᖅ ᐱᖓᓱᓂᒃ ᑕᕿᓂᒃ ᑖᕐᑐᒥᒃ ᐅᑉᓗᖃᓐᖏᑦᑐᒥᒃ, 
ᓯᓚᖓ ᓂᒡᓕᓇᕐᓂᕐᓴᒻᒪᕆᐅᑉᓗᓂ, ᐊᔪᕐᓇᕐᓂᖃᕐᓱᑎᒃ 
ᓯᑯᖏᑦ ᐊᒻᒪ ᐊᐳᑎᑦ ᐃᓕᖁᓯᖏᑦ, ᐊᒻᒪ ᐊᑦᔨᒋᓇᒋᑦ ᓂᕐᔪᑎᑦ 
ᖃᓄᐃᓐᓂᖏᑦ. ᐱᖓᖕᓇᕐᐸᓯᐊᓂᑦ ᑯᐹᖕᒥᐅᑦ Quebec, 
ᐃᓚᖏᑦ ᕿᔪᑦ ᐊᑐᐃᓐᓇᐅᓚᐅᕐᐳᑦ ᓇᑉᐸᕐᑎᕆᓂᐊᕐᓗᓂ 
ᐊᑐᒐᒃᓴᐅᔪᓂᒃ ᐊᒻᒪ ᐊᑐᕐᓗᒋᑦ ᐅᕐᓱᐊᓗᖕᓄᑦ. ᐃᑎᕕᒥᐅᑦ 
ᐋᕿᒋᐊᖃᓚᐅᕆᕗᑦ ᐊᑐᕐᓂᕐᒥᒃ ᐃᓕᓐᓂᐊᕆᐊᓂᕐᒥᒃ, 
ᓂᕐᑐᐃᓂᕐᒥᒃ, ᓂᐅᕕᐊᒃᓴᖃᕐᓂᕐᓂᒃ ᓂᐅᕕᕆᐊᖃᕐᓂᕐᓂᒃ ᐊᒻᒪ 
ᐋᓐᓂᐊᑐᓕᕆᓂᕐᓄᑦ ᑐᕌᖓᔪᓂᒃ ᐱᒪᔭᐅᓂᕐᓂᒃ ᐋᕿᒃᑕᐅᓯᒪᔪᒥᒃ 
ᓄᓇᓕᓐᖑᕐᓂᑯᒥ. ᒥᑦᑎᒪᑕᓕᒃ, ᐃᒪᓐᓇᑐᐃᓐᓇᖅ 433 km 
ᐅᖓᓯᖕᓂᖃᕐᓱᓂ ᐊᐅᓱᐃᑦᑐᒥᑦ, ᖁᓕᕐᐸᓯᐊᓂᖅᐸᐅᓂᓕᒃ 
ᓇᐹᕐᑐᖃᖁᑐᓄᑦ, ᑕᐃᒪᓐᓇᑎᑐᑦ ᓯᓚᖓ ᐃᓕᖁᓯᖃᕐᓱᓂ 
ᐊᐅᓱᐃᑦᑐᑐᑦ, ᐊᒻᒪ ᑐᓄᓂᕐᒥᐅᑦ ᓱᓕ ᐊᖏᕐᕋᖃᐅᒪᑉᓗᑎᒃ ᑕᐃᑲᓂ 
ᐃᓚᒌᑦ ᓄᓇᒋᕙᒃᑕᖏᑦ. ᑐᓄᓂᕐᒥᐅᑦ ᖃᐅᔨᓯᒪᖕᒥᔪᑦ ᐊᑯᓂ 
ᖃᐅᒪᒍᓐᓇᓐᖏᑦᑐᒥᒃ ᑖᖏᓐᓇᕐᑐᒥᒃ.

ᑕᐃᒪᐃᑲᓗᐊᕐᑎᓪᓗᒍ, ᑕᒪᐃᑕ ᑲᑎᕐᓱᕐᓯᒪᔪᑦ 
ᐊᔪᕐᓴᕐᓂᖃᓚᐅᕐᐳᑦ ᑕᐃᒪᓐᖓᑦ ᑎᑭᓐᓇᒥᒃ. ᐊᒥᓱᑦ ᐃᓄᐃᑦ 
ᐃᖃᐅᒪᔪᑦ ᑕᑯᓐᖓᐅᑎᖃᓚᐅᕐᓂᕐᒥᓐᓂᒃ ᐅᑦᔨᕆᓕᕋᒥᒃ 
ᐊᑐᒐᒃᓴᐅᖃᓐᖏᓐᓂᖏᓐᓂᒃ ᐊᑐᕆᐊᓕᖕᓂᒃ ᐃᑲᔫᑎᒃᓴᓂᒃ 
ᐋᕿᒃᓱᕐᓂᐊᕐᓗᓂ. ᓕᐅᕆ ᐊᐅᑦᓚᓗᒃ Larry Audlaluk 
ᐃᖃᐅᒪᔪᖅ ᑐᕌᖓᑉᓗᓂ RCAP ᑐᓴᒐᒃᓴᖅ ᐊᐃᕙᓂᖃᓚᐅᕐᓂᖏᑦᑕ 
ᐊᒃᑲᓂᓗ/ᐊᖓᓂᓗ ᐊᒻᒪ ᐳᑭᕐᑕᓕᒃ ᐱᓕᕆᔨᓗ 
ᐅᒥᐊᖄᓂᓐᖏᓐᓂᕐᒥᒃ ᐊᑐᐃᓐᓇᐅᔪᒃᓴᒥᒃ ᐊᖑᓇᓱᖕᓂᕐᒧᑦ. 
ᐃᖃᐅᒪᑉᓗᓂ ᐊᑖᑕᓂ ᐅᖃᐅᑦᔭᐅᓚᐅᕐᓂᖓ ᐃᓱᒫᓗᖁᔭᐅᒐᓂ 
ᓱᓇᓂᒃ ᓇᒃᓴᕆᐊᒃᓴᖅ, ᑎᒍᑐᐃᓐᓇᕐᓗᓂᑦᔪᒃ ᑐᐱᑎᒃ ᐊᒻᒪ 
ᐊᑐᕐᐸᒃᑕᑎᒃ.34 ᓴᐊᒥᐅᓪ ᐊᕐᓇᑲᓪᓚᒃ Samuel Arnakallak, 
ᑕᐃᑲᓐᖓᑦ ᒥᑦᑎᒪᑕᓕᖕᒥᑦ, ᑕᐃᒪᓐᓇᑦᑎᐊᖅ ᐃᖃᐅᒪᓂᖃᓚᐅᕐᐳᖅ 
ᓇᐃᓈᕐᓯᒪᓂᒃᑯᑦ ᖃᓄᐃᓐᓂᐅᓚᐅᕐᑐᓂᒃ RCAP:

ᑕᒪᐃᑕ ᐃᓄᐃᑦ ᑕᐃᑯᓐᖓᓛᐅᕐᑐᑦ 
Craig Harbour ᐊᑐᕐᓯᒪᓂᑰᓕᕐᑐᑦ 
ᐊᑐᒐᒃᓴᓂᒃ ᐱᔭᕕᓂᕐᓂᒃ ᖃᓪᓗᓈᕐᓂᑦ 
ᓂᐅᕕᐊᒃᓴᖃᕈᓯᕆᓂᒃᑯᑦ ᓂᐅᕕᐊᒃᓴᓂᒃ 
ᐊᒻᒪ ᓇᒃᓴᓚᐅᕋᑎᒃ ᐊᑐᒐᒃᓴᐅᔪᕕᓂᕐᓂᒃ 
ᐊᖏᕐᕋᕐᒥᓐᓂᒃ. ᐃᓱᒪᓚᐅᕐᒪᑕ 
ᓄᓇᒧᐊᕐᑎᐊᕋᒥᒃ ᓱᓇᖃᐅᒪᔪᓂᒃ 
ᐊᑐᐃᓐᓇᐅᑎᑕᐅᓂᐊᕋᒥᒃ, 
ᐅᖃᐅᑦᔭᐅᓯᒪᔪᕕᓂᐅᒃᐸᑕ ᐅᑉᓗᒥᐅᔪᖅ 
ᐱᒋᔭᕐᒥᓐᓂᒃ ᓇᒃᓴᕐᓯᒐᔭᕐᑐᕕᓂᑦ. 
ᑕᐃᒪᐃᓚᐅᕐᒪᑦ, ᐊᔪᕐᓴᒻᒪᕆᖕᓂᖃᓚᐅᕐᐳᑦ 
ᐊᑐᒐᒃᓴᓂᒃ ᐱᑦᔪᑎᒋᑉᓗᒍ ᓇᓕᐊᒃᑕ 
ᐅᖃᐅᑎᓚᐅᓐᖏᒻᒪᑦᔪᒃ ᐃᖕᒥᓐᓂᒃ 
ᐱᒪᒋᐊᖃᕐᓂᐊᕐᓂᕐᒥᓐᓂᒃ. ᓯᕗᓪᓕᕐᒥ 
ᑐᑉᐸᒃᓴᕋᒥᒃ ᑕᐃᑲᓂ Craig Harbour, 
ᖃᐅᒪᔪᖃᓚᐅᓐᖏᓚᑦ. ᐅᔭᕋᕐᒥᒃ 

ᖁᓪᓕᖃᓚᐅᕐᐳᑦ ᖃᐅᒪᔪᖃᕋᑎᒃ 
ᓂᕆᑦᔪᑎᒃᓴᓂᒃ. ᐊᑕᐅᓯᖅ ᐊᖑᑦ 
ᐃᑭᑦᑕᕐᑐᖃᕐᓱᓂ ᐊᒻᒪ ᐊᑐᕐᐸᒃᓱᓂᐅᒃ 
ᐃᑭᑦᑕᕐᑐᖅ ᓂᕆᓂᐊᓕᕌᖓᒥᒃ. ᑕᐃᒪ 
ᐃᑭᑦᑕᕐᑐᖅ ᐊᕙᒻᒧᒐᐅᑕᐅᓕᕐᓱᓂᒃ 
ᐅᖁᐊᓕᖕᓄᑦ ᐅᖁᐊᖃᕐᑐᓄᑦ ᐃᓄᐃᑦ 
ᓂᕆᓂᐊᕐᒪᑕ.35

ᐃᓄᐃᑦ ᐊᔪᕐᓴᓚᐅᕐᐳᑦ ᓂᕿᓂᒃ ᓇᓂᓯᒐᓱᐊᕐᓂᕐᓂᒃ 
ᐃᓂᓪᓚᒃᐸᓪᓕᐊᓂᕐᒥᓐᓂᒃ ᓄᑖᕐᓂᒃ ᐊᕙᑎᒋᔭᕐᒥᓐᓂᒃ, 
ᐊᓯᒋᔭᖓᓂᒃ ᓯᖁᑦ ᐃᓕᖁᓯᖏᓐᓂᒃ ᐊᒻᒪ ᐊᖑᓇᓱᖕᓂᕐᒧᑦ 
ᑐᑭᒧᐊᒍᓯᕆᓂᕐᓂᒃ. ᐃᑎᕕᒥᐅᑦᑕᐅᖅ ᐃᓂᓪᓚᒃᐸᓪᓕᐊᒋᑉᓗᑎᒃ 
ᐊᑦᔨᒌᖏᑦᑐᓂᒃ ᐃᓅᑦᔪᑎᒃᓴᓄᑦ ᓂᕆᖃᑦᑕᕆᐊᖃᕐᓂᕐᓂᒃ 
ᐃᓚᖃᕐᓱᓂ ᑎᖕᒥᐊᓂᒃ ᐊᒻᒪ ᒪᓐᓂᖏᓐᓂᒃ, ᐃᖃᓗᖕᓂᑦ, 
ᕿᓇᓗᒐᕐᓂᒃ, ᓇᕐᓯᕐᓂᒃ, ᐊᐃᕕᕐᓂᒃ ᐊᒻᒪ ᑐᒃᑐᓂᒃ. ᓅᑎᑕᕕᓂᑦ 
ᑎᑭᒻᒪᑕ ᐊᐅᓱᐃᑦᑐᒧᑦ ᑕᕿᖅ ᐊᒥᕋᐃᔭᕐᕕᒃ, ᐊᑐᐊᕆᐊᖃᕐᑐᓂᒃ 
ᑐᓂᔭᐅᓯᒪᓚᐅᕐᐳᑦ ᑐᒃᑐᑦ ᐊᒻᒪ ᐅᑭᐅᕐᑕᕐᑐᒥ ᐅᒥᖕᒪᓄᑦ 
ᐊᖑᓇᓱᖕᓂᕐᓂᒃ. ᒪᐊᒻᕕᐃᓕ ᐃᓕᔭᓯᐊᓚᑉ Samwillie 
Elijasialak ᖃᐅᔨᕙᓪᓕᐊᓂᖓ ᑕᒪᐃᓐᓇᑎᑐᑦ ᓇᐃᓈᕐᓯᒪᓂᒃᑯᑦ 
ᐃᓕᔭᐅᓯᒪᕗᑦ RCAP:

ᐊᓈᓇᖓ ᐊᒻᒪ ᐊᑖᑕᖓᑕ ᐅᖃᐅᑎᓚᐅᕐᑕᖓ 
ᖃᓄᖅ ᐅᖃᐅᑦᔭᐅᓚᐅᕐᓂᖏᓐᓂᒃ 
ᓱᓕᓂᖃᕐᓂᒃᑯᑦ ᐊᒥᓲᓗᑎᒃ ᑐᒃᑐᑦ 
ᓄᓇᑖᖑᓂᐊᕐᑐᒥ… ᖃᐅᔨᓕᕐᓱᑎᒃ 
ᐊᔪᕐᓇᕐᓂᖃᕐᓂᕐᒥᒃ. ᐅᖃᐅᑦᔭᐅᓚᐅᕐᑐᑦ 
ᑕᐃᑲᓐᖓᑦ, ‘ᐊᑕᐅᓯᑐᐊᕐᒥᒃ 
ᐊᖑᓯᑦᑕᕐᓂᐊᕐᑐᓯ ᑐᒃᑐᒥᒃ ᐅᑭᐅᑉ ᐃᓗᐊᓂ 
ᐊᑐᒐᒃᓴᖏᓐᓂᒃ ᐃᓚᒌᓯᒍᑦ. ᑐᑭᒧᐊᒍᑎᐅᔪᖅ 
ᑕᒪᓐᓇ.’ ᐊᒻᒪ ᐃᒪᓐᓇ, ‘ᐊᔪᕐᑐᑎᑦ 
ᖁᑭᕐᓯᒋᐊᒃᓴᖅ ᐅᑭᐅᕐᑕᕐᑐᒥ ᐅᒥᖕᒪᓂᒃ. 
ᐊᑭᓕᕐᑎᑕᐅᔪᓐᓇᕋᕕᑦ ᐃᒪᓐᓇ $5,000 
ᐅᕝᕙᓘᓐᓃᑦ ᑎᒍᔭᐅᓗᑎᑦ ᑐᖂᑦᓯᒍᕕᑦ 
ᐅᑭᐅᕐᑕᕐᑐᒥ ᐅᒥᖕᒪᖕᒪᒃ.’ ᐃᓱᒪᕗᖅ ᓱᖕᒪᑦ 
ᐳᕿᕐᑕᓕᑦ ᐅᖃᓚᐅᕐᓂᖏᓐᓂᒃ ᑐᒃᑐᑦ 
ᐊᒻᒪ ᐅᑭᐅᕐᑕᕐᑐᒥ ᐅᒥᖕᒪᑦ ᐊᒥᓲᓂᖏᓐᓂᒃ 
ᓂᕐᔪᑎᐅᔪᓂᑦ ᐃᓪᓕᕐᓱᐃᓇᓱᐊᕐᓱᑎᒡᓗ 
ᐃᓄᖕᓂᒃ.36

ᐱᒐᓱᐊᓂᕐᓂᒥᒃ ᐃᒪᑦᑎᐊᕙᖕᒥ ᐃᒪᕐᒥᒃ ᐊᔪᕐᓇᕈᑎᖃᓚᐅᕆᕗᖅ 
ᓄᑖᕐᓄᑦ ᑎᑭᑦᑐᕕᓂᕐᓄᑦ. ᐃᒪᑦᑎᐊᕙᒃ ᐃᒪᖅ ᐱᔭᐅᔭᕆᐊᖃᓚᐅᕐᑐᑦ 
ᑕᕆᐅᑉ ᓯᑯᖓᓂᒃ ᐱᑦᔪᑎᒋᑉᓗᒍ ᓄᓇᓕᕆᓂᖃᕐᓂᖅ 
ᐊᔪᕐᓇᕈᑕᐅᓂᖃᕐᒪᑦ ᐃᒥᕐᑕᕐᕕᐅᔪᒃᓴᓄᑦ ᑕᓯᕐᓄᑦ ᐅᕝᕙᓘᓐᓃᑦ 
ᑰᖕᓂᑦ. ᐊᑯᓂᐅᓂᖃᓚᐅᕐᐳᖅ ᐃᓄᖕᓄᑦ ᐃᓄᒡᔪᐊᕐᒥᐅᓄᑦ 
ᐊᔪᓐᖏᓂᖃᑦᑎᐊᓚᐅᕐᑐᕕᓂᕐᓄᑦ ᐃᒥᕐᑕᕈᓯᕆᓂᕐᓂᒃ, 

ᐃᓕᑦᑎᒋᐊᖃᕐᓂᕐᓂᒃ ᖃᓄᖅ ᐃᓕᑕᕐᓯᔭᕆᐊᖃᕐᒪᖔᑕ 
ᑕᕆᐅᓐᖑᓐᖏᑦᑐᓂᒃ ᐃᒪᓕᐅᕐᓂᕐᓂᒃ ᐃᓚᖓᓐᓂ.37

ᖃᑉᓰᓴᐅᓂᑦ ᐊᑐᒐᒃᓴᑦ ᑐᒃᑐᑦ ᐊᒥᖏᑦ ᐊᓐᓄᕌᓕᐊᖑᔪᒃᓴᑦ, ᐊᒥᒐᒃᑐᑦ 
ᖁᑭᐅᑎᓄᑦ ᐊᑐᒐᒃᓴᑦ, ᖁᐊᖑᓗᐊᕐᓂᖃᕐᓱᓂᒃ ᓯᓚᖓ ᐊᒻᒪ 
ᐱᖓᓱᑦ ᑕᕿᑦ ᖃᐅᒪᓂᖃᕐᐸᒐᓂ ᐱᒋᐊᓂᖃᓚᐅᕐᓱᓂ ᒪᕐᕈᑐᐃᓐᓇᒃ 
ᑕᕿᒃ ᑎᑭᓚᐅᕐᑎᓪᓗᒋᑦ ᐊᒃᑐᕐᑕᐅᓂᖃᓚᐅᕐᐳᑦ ᓅᑎᑕᕕᓂᑦ.38 
ᐃᓚᐃᑦᔭ ᓄᑕᕋᖅ ᐅᖃᐅᑦᔨᓚᐅᕐᑐᖅ ᒪᑭᕕᒃ ᐱᕙᓪᓕᐊᔪᓕᕆᔨᓄᑦ 
ᑐᓴᒐᒃᓴᓕᕆᔨᓄᑦ ᐅᑭᐅᕐᒥ 1989:

ᐃᓱᒪᓚᐅᕋᒪ ᐅᖓᓯᒃᑐᒥᑦ ᐅᑭᐅᕐᑕᕐᑐᒥ 
ᐊᑦᔨᖃᕐᒪᑦ ᓄᓇᒋᔭᐅᓂᐅᔪᒥᒃ 
ᐃᓄᒃᔪᐊᕐᒥᐅᑦ ᓄᓇᖓᑦᑎᑐᑦ. 
ᖃᐅᔨᓐᓇᓚᐅᕐᐳᖅ ᐊᑦᔨᖃᓐᖏᒻᒪᕆᖕᒪᑦ, 
ᓯᕿᓂᖅ ᐊᑦᔨᖃᕋᓂ ᐊᐅᓚᓐᓂᖓ… 
ᑖᕐᓯᕐᑕᕐᑑᑉᓗᓂ ᐊᒻᒪ ᐊᓯᐅᕙᒃᓱᓂ ᑕᕿᖅ 
ᑲᑕᒑᕆᕝᕕᖕᒥᑦ… ᐃᓕᒍᓐᓇᓚᐅᓐᖏᓚᕗᑦ 
ᖃᐅᒪᔪᖃᓐᖏᓐᓂᖓᓄᑦ.39

ᖃᐅᔨᒪᔪᖃᓐᖏᓐᓂᖅ ᑖᕐᓂᖅ ᐊᔪᕐᓇᓗᐊᕐᓂᐅᓚᐅᕐᐳᖅ 
ᐊᕐᓇᓄᑦ ᐊᒻᒪ ᓄᑕᖃᓄᑦ ᓄᖃᖓᒋᐊᖃᕐᓂᕐᓄᑦ ᓄᓇᒋᔭᐅᓕᕐᑐᒥ. 
ᐋᓇ ᓄᖓᖅ ᐃᖃᐅᒪᔭᕐᒥᓂᒃ ᐅᖃᐅᓯᖃᓚᐅᕐᐳᖅ 
ᖃᐅᔨᓯᒪᒋᐊᓚᐅᕐᑕᒥᓂᒃ ᐊᑯᓂᐅᑎᒋᓂᖏᑦ ᑖᕐᑑᓂᖓ 
ᐅᑭᐅᖓᓂ 1989 ᐊᐱᕐᓱᒐᐅᑉᓗᓂ. “ᐱᓗᐊᕐᑐᒥᒃ 
ᐅᑭᐅᖑᔪᒥᒃ ᓯᓂᑦᑎᐊᕈᓐᓇᓚᐅᓐᖏᓚᖓ, ᐱᑦᔪᑎᒋᑉᓗᒍ 
ᖃᑉᐱᐊᓱᐃᓐᓇᕐᓂᖃᕐᓂᕐᒥᒃ, ᖁᐊᕐᓵᖏᓐᓴᕐᓂᕐᒥᒃ… 
ᐃᒃᑮᓐᓇᓪᓚᕆᓚᐅᕐᑐᖅ. ᐱᑦᔪᑎᒋᑉᓗᒍ ᑕᐃᒪᐃᑐᒥᒃ 
ᓄᓇᒧᐊᓚᐅᕐᓯᒪᓇᖓ ᐅᑉᓗᖃᓐᖏᑦᑐᒥᒃ. ᖃᑉᐱᐊᓱᓚᐅᕋᒪ ᐊᒻᒪ 
ᐃᓱᒪᑉᓗᖓ ᑕᑯᓚᐅᕐᓯᒪᔪᓐᓃᕐᐳᖓ ᑯᐊᒪᓂᕐᒥᒃ.”40

ᐅᑭᐅᖓᓂ ᑕᐃᑲᓂ Lindstrom Peninsula ᐋᕿᒋᐊᖃᓚᐅᕐᑐᑦ 
ᐊᓯᑦᔨᕐᕈᓯᕆᓂᕐᓂᒃ ᐊᒻᒪ ᖃᐅᔨᒪᓐᖏᓐᓂᒃᑯᑦ. ᐃᓚᖃᕐᓱᓂ ᑕᒪᐃᑕ 
ᐊᔪᕐᓇᕈᑎᑦ ᐊᓯᐅᓂᖃᕐᑎᑦᑎᓚᐅᕐᐳᑦ ᐃᓚᓐᓇᕇᕈᓯᕆᓂᕐᓂᒃ 
ᐊᒻᒪ ᐃᓚᒌᒍᓯᕆᓂᕐᓂᒃ ᓅᓐᓂᖅ ᐊᒻᒪ ᐃᓕᖁᓯᖃᕐᓂᖅ ᐊᒻᒪ 
ᐅᖃᐅᓯᖃᐅᓯᕆᓂᖅ ᐊᓯᑦᔨᕐᓂᖃᕐᒪᑦ ᐃᑎᕕᒥᐅᓄᑦ ᐊᒻᒪ 
ᑐᓄᓂᕐᒥᐅᓄᑦ. ᐊᒥᓱᑦ ᐃᓚᖐᑦ ᒥᑦᑎᒪᑕᓕᖕᒥᑦ ᐅᖃᐅᑦᔭᐅᓚᐅᕐᑐᑦ 
ᐃᓄᖕᓂᑦ ᐃᓄᒡᔪᐊᕐᒥᑦ ᐊᔪᕐᓴᕐᑐᑦ ᐊᒻᒪ ᐃᑲᔪᕐᓯᕐᑕᐅᓂᒃᑯᑦ 
ᐃᓅᓯᖃᕐᓱᑎᒃ, ᑭᓯᐊᓂ ᐃᑎᕕᒥᐅᑦ ᐃᓱᒪᓚᐅᓐᖏᓚᑦ 
ᐊᔪᕐᓴᕐᑎᐅᓂᕐᒥᒃ ᐅᕝᕙ ᐃᑲᔪᕐᑕᐅᒋᐊᒃᓴᖅ. ᐃᓚᖃᕐᖢᒍ, 
ᐃᓱᒪᒋᔭᕕᓂᑦ ᓅᑎᑕᐅᔪᕕᓂᕐᓄᑦ ᑕᐃᑲᓐᖓᑦ ᒥᑦᑎᒪᑕᓕᖕᒥᑦ 
ᐊᑭᓕᕐᑕᐅᓇᔭᕋᓱᒋᑉᓗᑎᒃ ᐃᑲᔪᐃᓂᕋᒥᒃ ᐃᑎᕕᒥᐅᓂᒃ 
ᖃᓄᐃᑦᑑᓂᖓᓄᑦ ᐅᑭᐅᕐᑕᕐᑐᑉ ᐊᕙᑎᓕᕆᓂᖓᓂᒃ. 
ᐊᑭᓕᕐᑕᐅᔪᖃᓚᐅᕋᓂ, ᑕᐃᒪᓕ ᐃᓱᒪᓂᕐᓘᑎᖃᕈᑕᐅᓂᖃᕐᑐᖅ 
ᓅᑎᕆᓂᐅᓂᕐᓂᒃ ᐊᒻᒪ ᖃᓄᐃᓐᓂᕆᓕᓚᐅᕐᑕᕐᒥᓐᓂᒃ. 
ᐊᑕᐅᓯᖅ ᐃᓅᓯᓕᕆᓂᕐᓄᑦ ᑕᐃᑉᓱᒪᓕᑕᓕᕆᓂᕐᒧᑦ ᐱᓕᕆᔨ 
ᑎᑎᕋᕐᓂᑯᑦ “ᐃᓱᒪᓗᐊᕐᓂᖃᕋᓂ, ᐃᓱᕐᓂᓴᐅᑎᒃᑯᑦ, ᐊᒻᒪᓘᓐᓃᑦ 
ᐃᓱᐃᓪᓕᕐᓯᒪᓂᖃᕐᓂᖅ ᐊᑐᕐᑕᐅᓚᐅᓐᖏᓚᑦ ᐊᐳᖃᑎᒌᒃᐸᒃᑐᓄᑦ 
ᑲᑎᑉᐸᒃᑐᓄᑦ.”41

ᐅᐱᕐᖓᕐᑎᓪᓗᒍ, ᐊᒥᓱᑦ ᐃᓚᒌᑦ ᓇᓗᓇᐃᕐᓯᓚᐅᕐᐳᑦ 
ᐊᐅᓪᓚᕈᒪᓂᕐᒥᒃ. ᐅᖃᐅᑦᔭᐅᓯᒪᑉᓗᑎᒃ ᐊᔪᓐᖏᓂᕐᒥᒃ ᐅᑎᕈᒪᒍᑎᒃ 
ᐊᖏᕐᕋᕐᒥᓐᓄᑦ ᐃᓄᒃᔪᐊᕐᒧᑦ ᐅᕝᕙᓘᓐᓃᑦ ᒥᑦᑎᒪᑕᓕᖕᒧᑦ 
ᐅᑭᐅᖅ ᐱᐊᓂᒃᐸᑦ ᐅᕝᕙᓘᓐᓃᑦ ᐅᑭᐅᒃ ᒪᕐᕉᒃ ᐱᐊᓂᒃᐸᑕ 
ᖁᕕᐊᒋᓐᖏᑉᐸᑦᔪᒃ ᓄᓇᒋᓕᕐᑕᑎᒃ. ᐊᒥᓱᑦ ᐃᓄᐃᑦ ᐃᖃᐅᒪᓂᓕᑦ 
ᓱᓕᓂᒃᑯᑦ ᐅᖃᐅᑦᔭᐅᓚᐅᕐᓂᕐᒥᓐᓂᒃ. ᑭᓯᐊᓂᓕ, ᐃᓱᒪᒋᔭᐅᓚᐅᕋᓂ 
ᐱᒻᒪᕆᐅᔭᕆᐊᒃᓴᖅ ᒐᕙᒪᒋᔭᐅᔪᒧᑦ, ᑕᑯᔪᒪᓂᖃᓚᐅᕐᑐᑦ 
ᓅᑎᕆᓂᐅᓂᕐᓂᒃ ᐱᐊᓂᒃᓴᖁᔭᐅᓂᕐᒥᒃ. ᓴᐊᒻᕕᓕ ᐃᓕᔭᓯᐊᓚᒃ 
Samwillie Elijasialak:

ᐊᖓᔪᖄᕗᑦ ᐆᒃᑐᓚᐅᕐᑎᓪᓗᒋᑦ 
ᐅᑎᕈᒪᓂᖃᕐᓂᕐᒧᑦ, ᐅᖃᐅᑦᔭᐅᑉᓗᑎᒃ 
ᑕᐃᑲᓐᖓᑦᑕᐃᓐᓇᖅ ᖃᓄᑐᐃᓐᓇᖅ 
ᐅᑎᕈᓐᓇᕐᓂᐊᓐᖏᓚᓯ ᐊᒻᒪᓘᓐᓃᑦ 
ᒐᕙᒪᑦ ᐊᐅᓚᑦᑎᔨᖏᑦ ᐅᖃᓚᐅᕐᑐᑦ, 
‘ᐅᑎᕈᒪᓐᓂᕈᑉᓯ, ᓇᓂᓯᔭᕆᐊᖃᕐᑐᓯ ᑭᑐᓐᓂᒃ 
ᐃᓇᖏᕐᑎᒋᔭᒃᓴᑉᓯᓐᓂᒃ ᐅᑎᕆᐊᖄᕋᓯ 
ᐊᖏᕐᕋᑉᓯᓐᓄᑦ.’ ᐅᖃᐅᓯᐅᓚᐅᕐᐳᖅ ᑕᒪᓐᓇ 
ᐃᓄᖕᓄᑦ ᓱᓕᓂᒃᑯᑦ ᐊᔪᐃᓐᓇᕐᕕᖃᕋᓂ 
ᖁᑦᑎᖕᓂᕐᓴᓄᑦ.42

ᖃᑉᓯᑦ ᐅᑭᐅᑦ ᐱᐊᓂᒃᑎᓪᓗᒋᑦᓗ, ᐳᑭᕐᑕᓕᑦ ᐱᒪᓕᓚᐅᕐᐳᑦ 
ᐃᓄᖕᓂᒃ ᑐᒃᓯᕋᕆᐊᖃᓐᖏᓐᓂᕋᕐᓗᒋᒃᑦ ᐊᖏᕐᕋᕈᒪᓂᕐᒥᒃ, 
ᑭᓯᐊᓂ ᑕᑯᔪᒪᓂᖃᓕᕐᓗᑎᒃ ᐃᓚᒋᐊᒃᓯᔪᒪᓂᕐᒥᒃ ᐊᒻᒪ 
ᐃᓚᓐᓈᖃᕈᒪᓂᕐᓂᒃ ᐃᓚᐅᓕᕐᓗᑎᒃ ᐊᐅᓱᐃᑦᑐᒥ. ᑭᓯᐊᓂ, 
ᑕᑯᒃᓴᐅᔪᖃᕐᐳᖅ ᐃᓅᓯᐅᔪᖅ ᓱᓕ ᐊᔪᕐᓴᕐᓂᖃᕐᒪᑦ ᓅᑕᐅᔪᕕᓂᕐᓄᑦ. 
ᓯᕗᓪᓕᖓᓂ ᐅᑭᐅᑉ, ᐃᑎᕕᒥᐅᑕᖅ ᐃᓄᑐᖃᖅ ᑎᒃᑭᐊᕐᔭᐅᓚᐅᕐᐳᖅ 
ᓯᕗᓕᐅᕐᑎᐅᔪᓐᓴᕐᓂᕐᒥᒃ ᑎᓕᔭᐅᑉᓗᓂ ᐳᑭᕐᑕᓕᖕᓂ 
ᐱᓕᕆᔨᒥᒃ. ᓯᕗᓕᐅᕐᑎᑦᑎᐊᕙᖕᒪᑦ ᐊᔪᕐᓇᕐᓂᖃᓚᐅᕐᐳᖅ 
ᐊᒥᓱᓐᖑᕐᐸᓪᓕᐊᓂᖓᓂᒃ ᐊᕕᒃᑐᕐᓯᒪᓂᑦ ᐊᒻᒪ ᒪᕐᕉᓕᖓᔪᒃ 
ᑲᑎᓯᒪᔪᒃ, ᑕᑯᒃᓴᐅᓂᖃᓕᕐᓱᓂ, ᓄᓇᒋᔭᖅ ᐊᕿᐅᒪᔪᓐᓃᕐᓂᖓᓂᒃ. 
ᐅᑭᐅᖑᓕᕐᑎᓪᓗᒍ 1955, ᑲᑎᒪᑦᔪᑎᖃᓚᐅᕐᐳᑦ ᐊᕕᒃᑐᕐᓂᕐᓂᒃ 
ᓄᓇᓕᐅᔪᓂᒃ ᐱᓕᕆᐊᖑᓕᐊᓂᖕᓂᒃᑯᑦ. ᐊᓯᑦᔨᒌᖏᑦᑐᑦ 
ᐅᒃᐱᕐᓂᑦ, ᐅᖃᐅᓯᖏᑦ ᐊᑦᔨᖐᖏᓐᓂᓕᑦ, ᐊᑦᔨᒌᖏᑦᑐᓂᒃ 
ᐊᑐᕈᒪᓂᓕᑦ ᐊᔭᐅᕆᓚᐅᕐᐳᖅ ᑲᑎᓯᒪᐅᕐᑐᓄᑦ ᑎᒍᒻᒥᓂᖃᕈᒪᓂᖏᑦ 
ᒥᒃᓯᓕᕐᓯᒪᓂᖃᕐᓂᕐᒧᑦ ᐃᓅᓯᖏᑦ. ᐅᑭᐅᒥ 1958, ᐃᓄᒃᔪᐊᕐᒥᑦ 
ᐃᓚᒌᑦ ᓅᓚᐅᕐᑐᑦ ᓄᑖᕐᒧᑦ ᓄᓇᒧᑦ 3 km ᐅᖓᓯᖕᓂᕐᒧᑦ. 
ᑕᒪᕐᒥᒃ ᑲᑎᕐᒪᐅᕐᑐᑦ ᐆᒃᑐᓚᐅᕐᑐᑦ ᐊᐃᕙᓂᕐᒥᒃ ᖃᑉᓯᐅᓂᕐᒥᓐᓂᒃ 
ᑎᓕᐅᕆᓂᖃᕐᓱᑎᒃ ᐃᓚᒌᓂᒃ ᐊᒻᒪ ᐱᖃᓐᓇᕇᓂᒃ ᓅᖁᔨᓂᕐᒥᒃ 
ᐊᐅᓱᐃᑦᑐᒧᑦ.43 ᖃᖓᐅᓚᐅᕐᑐᖅ ᐳᑭᕐᑕᓕᖕᓂ ᐱᓕᕆᔨ ᑎᐅᕆ 
ᔨᓐᑭᓐ Terry Jenkin ᐃᓚᐅᑎᑦᑎᓚᐅᕐᐳᖅ ᑕᑯᔭᕕᓂᕐᒥᓂᒃ 
ᓄᓇᓕᖕᒥ ᐅᑭᐅᒥ 1962, ᐅᑭᐅᖑᓚᐅᕐᑐᒥ ᐃᓕᔭᐅᓚᐅᕐᓂᕐᒥᓂᒃ 
ᐊᐅᓱᐃᑦᑐᒥ, “ᑎᑭᓚᐅᕐᐳᖅ ᒪᕐᕉᓕᖓᓂᒃᑯᑦ ᑲᑎᕐᓱᕐᓯᒪᓂᖃᕐᓂᕐᓂᒃ 
ᑭᓯᐊᓂ ᐃᒻᒥᓅᕈᑎᓚᐅᓐᖏᑦᓱᑎᒃ, ᑭᓯᐊᓂ ᐅᐸᒍᑎᕙᒐᑎᒃ ᑕᒪᓇᑐᑦ 
ᐊᖏᕐᕋᕆᓚᐅᕐᑕᒥᑐᑦ ᐃᓕᖁᓯᖃᕐᓱᑎᒃ.”44 ᐅᓇᓕ Jenkin, 
ᐊᕕᒃᑐᕐᓯᒪᔪᓕᕆᓂᖅ ᐅᖓᑕᐅᖁᑕᐅᓯᒪᖕᒪᑦ ᐃᓚᖏᓐᓄᑦ.

ᑐᓴᒐᒃᓴᓕᕆᓂᖃᓚᐅᕐᐳᖅ ᓂᒡᒐᕐᐸᓯᖓᓄᑦ 
ᐱᐊᓂᒃᓴᓂᖃᑦᑎᐊᕐᓂᖓᑕ ᓄᓇᒋᔭᐅᓕᕐᓂᖅ ᐊᐅᓱᐃᑦᑐᒥ, 
ᐊᒥᓱᒃᑲᓐᓂᑦ ᐃᓚᒌᑦ ᖃᐃᓚᐅᕐᑐᑦ ᒥᑦᑎᒪᑕᓕᖕᒥᑦ, ᐃᓄᒡᔪᐊᕐᒥᑦ, 
ᐊᒻᒪ ᐸᖕᓂᕐᑑᒥᓪᓘᓐᓃᑦ ᐊᒻᒪ ᕿᑭᕐᑖᓗᖕᓂᒃ ᓅᑦᑐᕕᓂᑦ 
ᐱᖓᖕᓇᕐᐸᓯᖓᓄᑦ. ᐅᑭᐅᕐᒥ 1955, ᒪᕐᕈᒃᑲᓐᓂᒃ ᐃᑎᕕᒥᐅᑕᑦ 
ᐃᓚᒌᑦ ᓅᓚᐅᕆᕗᑦ ᐊᐅᓱᐃᑦᑐᕐᒧᑦ ᐃᓚᐅᖃᑕᐅᓂᖃᕐᓱᑎᒃ 
ᓅᑎᕆᓂᕐᒧᑦ ᐱᓕᕆᐊᖑᓂᕐᒥᒃ; ᑭᓯᐊᓂ, ᐊᑕᐅᓯᖅ ᐃᓚᒌᖑᔪᑦ 
ᑎᑭᓚᐅᖏᓚᑦ ᐅᑭᐅᓕᕐᑎᓪᓗᒍ 1957 ᑭᖑᕙᕐᓂᖃᓚᐅᕐᑎᓪᓗᒍ.

ᑕᐃᒪᓐᓇᑎᑐᑦ ᑎᑭᓚᐅᕐᓯᒪᔪᕕᓂᕐᑎᑐᑦ ᑕᒪᐅᓐᖓᖄᕐᑎᓐᓇᒋᑦ; 
ᓄᑖᑦ ᐃᓚᒌᖑᔪᑦ ᖁᕕᐊᓱᓚᐅᓐᖏᓚᑦ ᑕᑯᓕᕋᒥᒃ ᑎᑭᒃᑲᒥᒃ. 
ᕆᓂ ᕝᓕᐅᕼᕐᑎ Rynee Flaherty, ᑎᑭᓚᐅᕐᑐᖅ ᐅᐃᓂᓗ ᐊᒻᒪ 
ᓄᑕᕋᖏᑦ ᐃᓄᒡᔪᐊᕐᒥᑦ, ᐅᖃᐅᑦᔨᑉᓗᓂ ᐅᑯᓄᓐᖓ QTC ᓯᕗᓪᓕᕐᒥ 
ᑕᑯᓂᕆᓚᐅᕐᑕᖓᑕ ᓄᓇᐅᔪᑉ ᐃᒪᐃᓚᐅᑐᖅ.”45

ᐅᑭᐅᖏᓐᓂ 1950- , ᐳᑭᕐᑕᓕᑦ ᐱᓕᕆᔨᖏᑦ 
ᑐᓴᕐᑎᑦᑎᔨᐅᓐᖏᓐᓇᕐᑐᑦ ᐃᓄᖕᓄᑦ ᑕᐃᒃᑯᐊᓗ ᑳᓇᑕᒥᐅᑦ 
ᒐᕙᒪᒃᑯᖏᓐᓄᑦ. ᐅᑭᐅᒥ 1956, ᓅᓚᐅᕐᑕᖓᑦ ᑎᑎᕋᕐᕕᖃᕐᕕᑎᑦ 
ᖃᓂᒋᔭᖓᓄᑦ Lindstrom Peninsula ᓄᓇᖃᕐᕕᖓᓄᑦ, 
ᓴᕿᑦᑎᕆᓪᓗᓂ ᐳᑭᕐᑕᓕᑦ ᑎᑎᕋᕐᕕᖃᕐᕕᖓᓂᒃ ᐊᐅᓱᐃᑦᑐᒥ. 
ᐃᓱᒪᓚᐅᕐᑐᑦ ᖃᖃᖏᑦ ᐅᖁᐊᖑᑦᔪᑕᐅᓇᔭᕐᒪᑕ ᐊᓄᕆᖏᓐᓄᑦ. 
ᐅᑭᐅᖑᓕᓵᕐᒥ 1960, ᐳᑭᕐᑕᓕᑦ ᑐᓴᒐᒃᓴᓕᐅᓚᐅᕐᑐᑦ ᓯᑕᒪᓂᒃ 
ᑐᓄᑎᕐᒥᐅᓂᑦ ᐃᓚᒌᖑᔪᓂᒃ ( 16 ) ᐊᖏᕐᖃᓕᑦ ᑕᐃᔭᐅᓚᐅᕐᑐᒥᑦ 
Lindstrom Peninsula ᓄᓇᒋᔭᐅᔪᒥᒃ, 8ᑦ ᐃᑎᕕᒥᐅᑦ 
ᐃᓚᒌᖑᔪᑦ (24 ᐃᓄᑦ) ᐊᖏᕋᖃᕐᓱᑎᒃ ᓄᑖᕐᒥᒃ ᐊᕕᒃᑕᐅᓵᕐᑐᒥᒃ 
ᓄᓇᒋᔭᑉ ᖃᓂᖓᓂᒃ, ᒪᕐᕉᒃ ᐃᓚᒌᔭᐅᒪᒃ ᑕᐃᑲᓂ ᐊᐅᓱᐃᑦᑐᒥᒃ 
ᓄᓇᓕᖃᕐᓱᑎᒃ. ᒪᕐᕉᒃ ᐃᓚᒌᔭᐅᒪᒃ ᑕᐃᑲᓂ ᐊᐅᓱᐃᑦᑐᒥᒃ 
ᑕᐃᒃᑯᐊᖑᓪᓗᑎᒃ ᐳᑭᕐᑕᓕᑦ ᐱᓕᕆᔨᑦ ᒡᔭᒃ Kyak, ᐊᒻᒪ ᐊᓯᖓ 
ᐊᖑᑎ, ᔪᓴᕕ, ᖃᖓᒃᑯᑦ ᐱᓕᕆᔨᐅᕙᒃᑐᖅ ᐳᑭᕐᑕᓕᖕᓄᑦ. 
ᐃᒪᒃᑲᓗᐊᕐᑎᓪᓗᒍ, ᐳᑭᕐᑕᓕᑦ ᐃᓱᒪᔭᖃᓚᐅᕐᑐᑦ ᔪᓴᕕ ᐊᒻᒪ 
ᐃᓚᒌᑦ ᐅᑎᕐᓂᐊᕐᑐᕆᑉᓗᒋᑦ ᑕᐃᑯᖓ Lindstrom Peninsula 
ᐊᐅᔭᐅᓕᕐᑎᓪᓗᒍ ᐱᓕᕆᐊᒃᓴᖃᓗᐊᓐᖏᒻᒪ ᐊᐅᓱᐃᑦᑐᒥ.46

ᑕᐃᒪᐃᒐᓂ ᐊᓯᖏᓐᓂᒃ ᐃᓄᐃᑦ ᓄᓇᖏᓐᓂᒃ, ᓅᑎᑕᕕᓂᑦ 
ᖃᐅᔨᓴᒋᐊᖃᓕᓚᐅᕐᒪᑕ ᓂᐅᕕᕐᕕᖃᓐᖏᒻᒪᑦ HBC ᐃᒡᓗᖓᓂᒃ 
ᖃᓂᑦᑐᒥᒃ. ᒥᑭᔪᒥᒃ ᓂᐅᕕᐊᒃᓴᐅᕈᓯᕆᔨᒃᑯᑦ ᓂᐅᕕᕐᕕᐊᓛᖓ 
ᓴᕿᑕᐅᓚᐅᕐᑐᖅ ᖃᓂᖓᓂ ᐳᑭᕐᑕᓕᑦ ᑎᑎᕋᕐᕕᖃᕐᕕᖓᓐᓂ 
ᑕᐃᑲᓂ Craig Harbour ᐊᐅᔭᐅᑎᓪᓗᒍ ᐅᑭᐅᖓᓂ 
1954, ᐊᒻᒪ ᓅᕌᓂᒃᓯᒪᓕᕐᓱᑎᒃ ᓄᑖᕐᒧᑦ ᓄᓇᖏᔭᕐᒧᑦ 
ᐊᐅᓱᐃᑦᑐᒧᑦ ᐅᑭᐅᕐᒥ 1956. ᐃᓄᒻᒪᕆᒃ, ᑕᐊᒧᓯ, Thomasie 
Amagoalik, ᐱᒪᔭᖃᓚᐅᕐᑐᖅ ᖃᐅᔨᓴᕐᓂᕐᒥᒃ ᓂᐅᕕᕐᕕᖕᒥᒃ, 
ᐳᑭᕐᑕᓕᑦ ᐱᒪᑉᓗᑎᒃ ᑎᑎᖃᐅᑎᓂᒃ.47 ᑭᓯᐊᓂ, ᓂᐅᕕᕐᕕᒃ 
ᐊᒥᒐᕐᓯᒪᓚᐅᕐᒪᑦ ᐊᑐᒐᒃᓴᐅᔪᓂᒃ ᐊᒻᒪ ᓄᖒᕙᒃᓱᑎᒃ ᐊᑐᒐᒃᓴᓂᒃ 
ᐊᒻᒪ ᓂᐅᕕᐊᒃᓴᐅᔪᓂᒃ ᐃᖃᐅᒪᓂᖓᒍᑦ ᕆᓂᐃ ᕝᓚᕼᐅᕐᑎ. 
ᐃᖃᒪᐅᓂᖏᑦ ᑐᓴᕐᑕᐅᓚᐅᕐᐳᑦ ᐳᑭᕐᑕᓕᖕᓄᑦ:

ᐃᓕᔭᐅᑐᐃᓐᓇᕈᓘᔭᕐᓱᑎᒃ 
ᓂᕆᔭᒃᓴᖃᖏᓐᓂᕐᒧᑦ, 
ᐃᒧᖃᓐᖏᓐᓂᖃᕐᓂᕐᒧᑦ ᐊᒻᒪ ᒪᒃᑯᖕᓂᕐᓴᑦ 
ᐃᕐᓂᖓ, ᐱᐃᑕ, ᑳᓗᐊᒧᑦ ᑐᖁᖃᔭᕐᓯᒪᑉᓗᓂ 
ᐱᑦᔪᑎᒋᑉᓗᒍ ᐃᒻᒧᖃᖏᓐᓂᖓᓄᑦ 

ᐊᒫᒪᒃᑎᑦᑐᓐᓇᓐᖏᒧᑦ. ᐊᑐᕋᓱᐊᕐᑕᒪᐅᕐᑐᖅ 
ᐸᓚᐅᒑᒃᓴᓂᒃ ᐃᓚᖃᕐᓱᒍ ᐃᒪᕐᒥᒃ… 
ᐅᐱᕐᖔᖓᓂᒃ, ᐸᓚᐅᒑᒃᓴᖃᓚᐅᓐᖏᓚᖅ, 
ᐃᒻᒧᖃᓚᐅᓐᖏᓚᖅ, ᓱᒐᖃᓚᐅᓐᖏᓚᖅ 
ᐊᒻᒪ ᒥᑭᔫᑎᐅᑉᓗᒋᑦ ᐊᒡᒍᕐᓱᒋᑦ ᓇᑎᑦ 
ᓂᕿᒐᓛᖏᓐᓂᒃ ᓂᕆᑎᑦᑎᕙᓚᐅᕐᐳᖅ 
ᐃᕐᓂᐊᓛᖓ. ᑕᐃᒻᓇ ᐅᒥᐊᕐᔪᐊᖅ C. D. 
Howe ᑎᑭᓐᓂᕌᖓᑦ, ᐃᑲᕐᕋᑐᐃᓐᓇᒐᓚᖕᓂᒃ 
ᑎᑭᓯᒪᕙᒃᓱᓂ ᑲᑕᐃᓯᑐᐃᓐᓇᕐᓱᓂᒃ 
ᐊᑐᒐᒃᓴᒐᒪᖕᓂᒃ ᐊᑐᕐᑕᐅᓇᔭᕋᔭᕐᓂᕋᕐᑕᓂᒃ 
ᐅᑭᐅᓕᒫᕐᒧᑦ… ᓱᓕ ᕿᐊᑦᔪᑎᒋᕙᒃᑕᖏᑦ 
ᑕᒪᓐᓇ ᖃᓄᖅ ᐊᔪᕐᓴᓗᐊᒧᑦ 
ᐱᕐᓕᕐᑎᖃᔭᓚᐅᕐᓂᖓᓂᒃ.48

ᑭᖑᓪᓕᕐᐹᕆᔭᖓᓐᓂᑦ ᐅᑭᐅᑦ 1950- , ᐊᒥᒐᕐᓂᖃᕐᔪᐊᓚᐅᕆᕗᖅ 
ᑐᒃᑐᒃᓴᓂᒃ ᐊᒻᒪ ᑎᕆᒐᓂᐊᑦ ᖃᑉᓯᐅᓂᖏᑦ ᐃᒪᓕᕐᑎᑦᑎᑉᓗᑎᒃ 
ᐳᑭᕐᑕᓕᖕᓂᒃ ᐊᔭᐅᕆᑎᑦᑎᓂᕐᓂᒃ ᓴᓇᓐᖑᐊᒐᕐᓄᑦ ᐊᒻᒪ ᒥᕐᓱᒐᕐᓄᑦ 
ᐆᒃᑑᑕᐅᖁᔨᓂᕐᓂᒃ ᐊᑐᕐᓗᑎᖔᖅ ᑮᓇᔭᐅᓕᐅᖔᓕᕐᓗᑎᒃ. 
ᐊᑐᒐᒃᓴᑦ ᓴᓇᓐᖑᐊᕐᓂᕐᓄᑦ ᑎᑭᑎᑕᐅᕙᒃᓱᑎᒃ ᐅᒥᐊᕐᔪᐊᒃᑯᑦ 
C. D. Howe, ᑭᓯᐊᓂ ᐅᑭᐅᒐᓴᑦ ᐅᔭᕋᑦ ᑎᑭᑕᐅᓯᒪᓂᑦ 
ᐱᐅᓗᐊᓚᐅᓐᖏᒻᒪᑕ ᐊᒻᒪ ᐊᑐᕐᓂᖅ ᐊᔪᕐᓇᕐᓱᑎᒃ. ᐅᑭᐅᖑᓕᕐᑐᒥ 
1959, ᐳᑭᕐᑕᓕᑦ ᑐᓴᒐᒃᓴᓕᕆᓚᐅᕐᑐᑦ ᑮᓇᐅᔭᒃᓴᓂᑦ 
ᑎᑭᑕᐅᓚᐅᕐᒪᑕ ᐃᓄᖕᓂᑦ ᑎᑎᖃᓕᐅᕐᑐᓂᒃ “ᑐᕌᖓᓂᖃᕐᓱᓂ 
ᐃᓕᖁᓯᑐᖃᕕᓂᕐᒥᓐᓂᒃ”, ᓲᕐᓗ ᖃᔭᐃᑦ, ᐃᒡᒑᑦ ᕿᔪᑦ, ᐃᑰᑕᑦ, 
ᐃᖃᓗᖕᓂᐅᑎᑦ ᐊᒻᒪ ᐱᑎᒃᓯᑕᑦ, ᐊᒻᒪ ᐅᓈᑦ.49 ᑕᕿᐅᓚᐅᕐᑐᒥ 
ᐋᒡᔪᓕᒡᕕᒃ 1960, ᐊᐅᓱᐃᑦᑐᖅ ᐃᔅᑭᒨ ᑯᐊᐸᓕᕆᔨᑦ ᓕᒥᑎᓐ 
ᓴᕿᑕᐅᓚᐅᕐᑐᖅ. ᐃᓇᖐᓚᐅᕐᑐᖅ ᓂᐅᕕᖁᑐᖃᕐᒥᒃ ᑕᕿᖅ 
ᓇᑦᓯᐊᑦ 1961. ᐃᓄᒻᒪᕆᐅᔪᖅ, ᐊᒃᐸᓕᐊᐱᒃ, ᓂᕈᐊᑕᕕᓂᖅ 
ᐊᖓᔪᖄᕐᒧᑦ, ᑭᓯᐊᓂ ᐳᑭᕐᑕᓕᒃ ᐱᓕᕆᔨ ᑲᔪᓯᓂᖃᕐᓱᓂ 
ᑎᑎᕋᕐᑎ ᑮᓇᐅᔭᓕᕆᔨᐅᓂᕐᒥᒃ ᐱᑦᔪᑎᒋᑉᓗᒍ ᐳᑭᕐᑕᓕᒃ ᐱᓕᕆᔨ 
ᑎᒍᒻᒥᓂᖃᕈᒪᓂᖃᓚᐅᕐᒪᑦ ᑎᑎᖃᐅᓯᕆᓂᕐᓂᒃ ᑮᓇᐅᔭᓕᕆᓂᕐᓂᒃ 
ᐊᒻᒪ ᑐᑭᒧᐊᒃᑎᑦᑐᒪᑉᓗᓂᒋᑦ ᐃᓄᐃᑦ.50

ᐅᓇ ᑎᐅᕆ ᔨᓐᑭᓐ, Terry Jenkin, ᐳᑭᕐᑕᓕᐅᓚᐅᕐᑐᖅ 
ᑎᑎᕋᕐᕕᖃᕐᓱᓂ ᐊᐅᓱᐃᑦᑐᕐᒥᑦ ᑕᐃᑲᓐᖓᑦ ᑕᕿᖅ ᐊᑯᓪᓕᕈᕐᕕᒃ 
1961 ᑕᐃᑯᖓ ᐊᒥᕋᐃᔭᕐᕕᒃ 1962, ᓄᓇᓕᐅᔪᖅ 
ᑐᓐᖓᓴᐃᓂᖃᕐᑐᓂ ᐊᒻᒪ ᑕᑯᔪᒥᓇᕐᓂᓕᒃ. ᐅᖃᐅᑎᑉᓗᓂᒋᑦ ᑖᒃᑯᐊ 
ᕿᑭᖅᑕᓂ ᓱᓕᔪᒥᑦ ᑭᒡᓕᓯᓂᐊᖅᑏᑦ:

Iᖁᕕᐊᒋᑦᓯᐊᓚᐅᕐᑕᕋ ᐅᑭᐅᖑᓚᐅᕐᑐᖅ 
ᐊᐅᓱᐃᑦᑐᒥᒃ. ᒪᕐᕉᓕᖓᔪᓂᒃ 
ᖃᐅᑕᒫᓕᖓᓂᒃᑯᑦ ᐳᑭᕐᑕᓕᖃᕐᑐᖅ ᐊᒻᒪ 
ᒪᕐᕉᒃ ᐳᕿᕐᑕᓕᖕᓄᑦ ᐱᓕᕆᔨᒃ ᐳᑭᕐᑕᓖᒃ, 
ᐊᒻᒪ 10-12 ᐊᓯᖏᑦ ᐃᓚᒌᖑᔪᑦ. ᓄᓇᓕᐅᔪᖅ 
ᐱᐅᓚᐅᕐᑐᖅ. ᐊᔪᓐᖏᓐᓂᖃᕐᓂᖃᓚᐅᖏᓚᖅ 
ᖃᐅᓱᐃᑐᕐᒥᐅᑦ. ᐊᖑᓇᓱᒃᑎᐅᓚᐅᕐᑐᑦ 

ᐊᒻᒪ ᑮᔭᖃᑦᑕᕐᑐᕐᑎᑦ. ᐊᐅᓚᑦᑎᓚᐅᕐᑐᖓ 
ᐃᓄᐃᑦ ᑯᐊᐸᒃᑯᖏᑦᑕ ᓂᐅᕕᕐᕕᖓᓂᒃ. 
ᐃᓕᓐᓂᐊᕆᐊᖃᓚᐅᕐᓇᖓ. 
ᐃᓕᑦᑎᕙᓪᓕᐊᓚᐅᕐᑐᖓ 
ᐱᓕᕆᐊᖃᕐᓂᒃᑯᑦ. ᐃᓕᑦᓱᒍ ᓴᓇᔭᒃᓴᖅ. 
ᑎᑭᓴᐃᒋᐊᖃᑦᑕᕐᓱᑕ ᐅᒥᐊᔪᐊᒃᑯᑦ; 
ᑐᑭᒧᐊᒍᑎᒃᓴᖃᖃᑦᑕᓚᐅᕐᑐᒃᓴᐅᔪᒍᑦ. 
ᑎᑭᓴᐃᑉᓗᑕ ᐊᑐᒐᒃᓴᐅᔪᓂᒃ ᐊᒻᒪ 
ᐊᐱᕆᕙᒃᓱᒋᑦ ᓄᓇᓕᖕᒥᐅᑕᑦ 
ᓱᓇᓂᒃ ᑕᑯᔪᒪᖕᒪᒑᑕ ᐊᒻᒪ ᓱᓇᓂᒃ 
ᐊᑭᑐᓗᐊᓐᖏᑦᑐᓂᒃ. ᐊᑦᔨᒋᓐᖏᓐᓂᕆᔭᖓ 
ᖃᐅᓱᐃᑐᒥᐅᖓᓂᒃ ᐊᑭᓕᕐᑐᕈᓯᕆᓂᖅ 
ᐱᕙᓪᓕᐊᓂᕐᒧᑦ ᐊᒻᒪ ᓂᐅᕕᐊᒃᓴᖃᕐᓂᕐᒧᑦ. 
ᐊᑕᐅᓯᖅ ᑎᑭᓴᐃᔪᓐᓇᕐᓱᓂ ᑎᑎᖃᑎᒍᑦ. 
ᐊᐅᓱᐃᑦᑐᖅ ᑕᐃᒪᐃᑦᑐᓐᓇᕋᓂ. 
ᒐᕙᒪᒃᑯᓐᓂᑦ ᐃᑲᔫᑎᑖᑐᐃᓐᓇᕐᐸᒃᓱᑎᒃ, 
ᐊᖑᓇᓱᒃᑐᓕᕆᓂᕐᒧᑦ ᐊᒻᒪ.51

ᓄᓇᓕᖑᖅᑎᑕᐅᓕᖅᑎᓪᓗᑕ,  
1960–1975
ᓱᔭᒃᓴᑦ ᐊᒻᒪ ᓱᓕᓂᖃᕐᓂᕋᐃᓂᑦ
ᐊᔪᕐᓇᕐᓂᒃᑰᕐᓂᖃᓚᐅᕋᓗᐊᕐᑎᓪᓗᒍ, ᐊᒻᒪ ᐃᓕᖁᓯᑐᖃᓕᕆᓂᒃᑯᑦ 
ᐊᒻᒪ ᑎᒥᒋᔭᒃᑯᑦ ᐊᕕᒃᑐᕐᑕᐅᓂᖃᕐᓂᖏᑦ ᓄᓇᓕᐅᔪᑦ 
ᐱᒋᐊᓚᐅᕋᓗᐊᕐᑎᓪᓗᒋᑦ, ᓅᑎᑕᕕᓂᑦ ᐊᐅᓱᐃᑦᑐᒥ ᑲᔪᓯᓂᖃᕐᑐᑦ 
ᓄᓇᖃᕐᓂᕐᒥᒃ ᐃᓅᓯᖃᕐᓂᕐᒥᒃ ᓄᑖᕐᓂᒃ ᐊᕙᑎᒋᔭᐅᒪᓂᕐᒥᓐᓂᒃ. 
ᐅᑭᐅᖑᓕᓵᕐᓂᖏᓐᓂᒃ 1960- , ᓄᑖᑦ ᑎᑭᑉᐸᓕᐊᓕᓵᑦ ᐊᒻᒪ 
ᐃᓄᒋᔭᑐᖃᕕᓂᑦ ᐊᒥᓱᓐᖑᕐᐸᓪᓕᐊᓂᒃᑯᑦ ᑲᔪᓯᑎᑦᑎᓂᐅᔪᖅ 
ᖃᑉᓯᐅᓂᒋᓐᓂᒃ ᓄᓇᒥᒃ ᐃᒪᓐᓇ 70 ᐃᓄᐃᑦ, 15-ᖑᑉᓗᑎᒃ 
ᐃᓚᒌᖃᑎᒌᑦ, ᐃᓚᖃᕐᓱᑎᒃ ᒪᕐᕉᒃ ᐳᑭᕐᑕᓕᒃ ᐱᓕᕆᔨᒃ ᐊᒻᒪ 
ᒪᕐᕉᒃ ᐳᑭᕐᑕᓕᖕᓂ ᐱᓕᕆᔨᒃ ᐊᖏᕐᕋᓕᑦ ᐊᐅᓱᐃᑦᑐᒥ.52 
ᒫᓐᓇᐅᔪᖅ, ᐊᓯᑦᔨᕐᓂᖃᓚᐅᕐᑐᖅ ᒐᕙᒪᓕᕆᓂᐅᓂᕐᓂᒃ 
ᑐᕌᖓᑉᓗᓂ ᐃᓅᔪᓂᒃ ᑳᓇᑕᒥ ᐅᑭᐅᕐᑕᑐᓕᒫᒥ. ᐊᐅᓚᑦᑎᔨᑦ ᐊᒻᒪ 
ᒪᓕᒐᓕᐅᕐᑐᓕᕆᔨᑦ ᓴᕿᑦᑎᓂᖃᕐᑐᑦ ᓄᑖᑦ ᓇᓂᔭᑦ ᑕᑯᔪᒥᓇᕐᓂᒃ 
ᖃᓄᐃᑦᑑᓂᖃᕐᓂᒃᑯᑦ ᑕᑯᔪᒪᓂᖏᑦ ‘ᐃᓅᓯᓕᕆᓂᖏᑦ’ ᐃᓄᖕᓂᒃ, 
ᐊᒻᒪ ᒪᕐᕉᓕᖓᓂᒃᑯᑦ ᖁᓕᑦ ᐅᑭᐅᖑᔪᑦ ᐱᐊᓂᒃᑐᑦ ᖃᑉᓯᑲᓪᓚᑦ 
ᒐᕙᒪᓕᕆᓂᕐᒧᑦ ᐱᓕᕆᐊᒃᓴᑦ ᑐᕌᖓᓚᐅᕐᑐᑦ ᐃᓕᓐᓂᐊᕐᓂᕐᓄᑦ, 
ᐋᓐᓂᐊᕐᑕᐃᓕᒪᓂᕐᓄᑦ ᐊᒻᒪ ᐃᒡᓗᓕᕆᓂᕐᒧᑦ.

ᐃᓄᓕᕆᔨᑐᖃᒃᑯᑦ ᐃᓕᓐᓂᐊᕈᑎᖏᑦ ᐅᑉᓗᒃᑯᑦ ᑐᓂᔭᐅᓚᐅᕐᐳᖅ 
ᐅᑯᓄᓐᖓ Ellesmere ᕿᑭᕐᑕᖓᓄᑦ ᐅᑭᐅᕐᒥ 1961; 
ᑭᓯᐊᓂ, ᒐᕙᒪᑦ ᐊᑐᐃᓐᓇᐅᑎᑦᑎᓚᐅᓐᖏᓚᑦ ᓇᓗᓇᐃᕈᑎᒥᒃ 
ᓇᓂ ᐃᓕᓐᓂᐊᕐᕕᒃᓴᖅ ᓇᑉᐸᕐᑎᕐᑕᐅᓂᐊᕐᒪᖔᑦ. ᐳᑭᕐᑕᓕᑦ 
ᐱᖁᔭᐅᓕᖁᔨᓚᐅᕐᐳᑦ ᐃᓕᓐᓂᐊᕐᕕᒃ ᓇᑉᐸᕐᑎᕐᑕᐅᓗᓂ 

ᐊᐅᓱᐃᑦᑐᒥ ᐱᑦᔪᑎᒋᑉᓗᒍ ᐊᑐᕈᒥᓇᕐᓂᖃᕐᑐᑐᐊᓐᖑᖕᒪᑦ 
ᐊᖏᒡᓕᒋᐊᕈᑎᒃᓴᐅᓂᒃᑯᑦ. ᐃᓕᑕᕐᓯᓯᒪᓚᐅᕐᑐᑦ, ᐅᑭᐅᒃᑯᑦ 
ᐃᒃᑮᕐᓇᓗᐊᕐᓂᖓ ᐊᒻᒪ ᐊᑯᓂ ᖃᐅᒪᑦᑕᓐᖏᒻᒪᑦ 
ᑖᓐᖏᓐᓇᖃᑦᑕᕐᒪᑦ ᓇᓂ ᓇᑉᐸᕐᑎᕐᑕᐅᓂᒃᓴᖓ ᐃᓕᓐᓂᐊᕐᕕᑉ 
ᐃᑲᔪᐃᓂᖃᕆᐊᖃᕐᑐᖅ ᐊᐅᔭᑕᕐᓴᓂᒃ ᖃᑉᓯᐅᓂᐅᔪᓂᒃ ᐃᓄᖕᓂᒃ, 
ᖁᐊᕐᓵᕐᓇᕋᔭᕐᒪᑦ ᓄᑕᖃᓄᑦ ᐅᐊᔭᕐᑕᕐᓗᓂ ᐊᕙᒻᒧᑦ. ᐊᐅᓱᐃᑦᑐᖅ 
ᐃᒪᕐᑕᕐᕕᖃᑦᑎᐊᕐᑐᖅ ᖃᓂᑦᑐᓂᑦ ᐊᒻᒪ ᓂᒡᓕᓇᓗᐊᕋᓂ ᓯᓚᖓ 
ᐊᓯᖏᑦᑎᑐᑦ ᓄᓇᖃᐅᒪᔪᑐᑦ. ᑕᐃᓐᓇᑐᐊᖑᑉᓗᓂᓗ ᐃᓂᒃᓴᐅᓗᓂ, 
ᑕᐃᓐᓇᓘᒐᓗᐊᖅ Craig Harbour, ᐊᑐᐃᓐᓇᐅᑎᑦᑎᓂᖃᕐᑐᑦ 
ᐊᑐᕐᑕᐅᔪᒥᓇᕐᑐᓂᒃ ᐊᑐᕆᐊᓕᖕᓂᒃ ᐊᒡᔭᕐᑐᐃᕝᕕᒃᓴᓄᑦ 
ᐅᒥᐊᕐᔪᐊᒃᑯᑦ. ᐳᑭᕐᑕᓕᑦ ᖃᐅᔨᓴᐃᓂᖃᓚᐅᕐᑐᑦ ᓈᓴᐃᔨᖃᕐᓱᑎᒃ 
ᐊᐅᓱᐃᑦᑐᕐᒥᐅᓂᒃ ᐃᓚᒌᓕᒪᓂᑦ ᐊᒻᒪ ᑕᒪᐃᑕ ᐊᖏᓚᐅᕐᑐᑦ 
ᐃᓕᓐᓂᐊᕐᕕᒃ ᓇᑉᐸᕐᑎᕐᑕᐅᖁᑉᓗᒍ ᐊᐅᓱᐃᑦᑐᒥ ᐊᒻᒪ 
ᓅᑎᕋᔭᕐᓱᓂᑦᔪᒃ ᐃᓚᒋᔮᑎᑦ ᑕᐃᑯᖓ.53 ᑎᐅᕆ ᔨᓐᑭᓐ Terry 
Jenkin ᐃᖃᐅᒪᔪᑦ ᐅᑯᓄᓐᖓ QTC ᐃᒫᒃ, “ᐃᖃᐅᒪᓂᒃᑯᑦ, 
ᐅᕙᒍᑦ ᓄᓇᓕᑉ ᐃᓗᐊᓃᑦᑐᑎᒍᑦ ᐃᓱᒪᒋᔫᔭᓚᐅᕐᑕᕗᑦ 
ᑲᑎᕐᒪᔭᕆᐊᖃᕐᓂᑉᑎᓐᓂᒃ. ᑐᒃᓯᕋᐅᓂᖃᓚᐅᕋᑉᑕ ᓈᓚᒡᕕᒃᑯᑦ, 
ᐃᒻᒪᖄᓗ ᐊᖏᕐᑕᐅᑉᓗᑕ ᑕᐃᒪ ᑕᒪᐃᑕ ᖃᐃᔪᓐᓇᓚᐅᕐᐳᑦ.”54

ᐃᓕᓐᓂᐊᕐᕕᒃ ᒪᑐᐃᓚᐅᕐᑐᖅ ᐅᑭᐅᕐᒥ 1962 ᐊᒻᒪ ᐊᑕᐅᓯᕐᒥᒃ 
ᐃᓕᓴᐃᔨᖃᕐᓱᓂ ᓴᓇᔨᐅᓪᓗᓂ. ᐅᑭᐅᑉ ᓄᓐᖑᐊᓂ, ᐳᑭᕐᑕᓕᒃ 
ᑐᓴᒐᒃᓴᓕᐅᓚᐅᕐᑐᖅ ᐃᓕᓐᓂᐊᕆᐊᕐᑐᑦ ᖃᐃᓐᖏᓐᓇᕐᑕᓚᐅᕐᑐᑦ 
ᖃᐅᑕᒫᒃᑯᑦ ᐊᒻᒪ ᒪᕐᕉᒃ ᐅᓐᓄᖑᔪᓂᒃ ᓴᓇᑦᑕᐃᓕᑉ ᐊᑯᓐᓂᖓᓂᒃ 

ᕋᐃᓂ ᕙᓚᐅᕆᑎ ᕿᓯᓕᕆᔪᖅ, ᐊᐅᓱᐃᑦᑐᖅ (ᐊᐅᓱᐃᑦᑐᖅ), ᓄᓇᕗᑦ,  
[c. 1974].
ᓇᑭᙶᕐᓂᖓ: ᐅᖃᓕᒫᒐᖃᕐᕕᖕᒥᑦ ᐊᒻᒪ ᑐᖅᑯᖅᑕᐅᓯᒪᕝᕕᖕᒥ ᑲᓇᑕᒥ, 
e002394465.

ᐃᓕᓐᓂᐊᒃᐸᒃᓱᑎᒃ ᓇᑉᐸᕐᑎᕆᓂᕐᒥᒃ ᕿᔪᐊᕐᔪᓕᕆᓂᕐᒥᒃ 
ᓴᓇᓐᖑᐊᒐᓕᕆᓂᕐᓄᑦ ᐊᑐᐃᓐᓇᐅᑎᑕᐅᑉᓗᑎᒃ ᐃᓐᓇᕐᓄᑦ. 
ᐃᓕᓐᓂᐊᕐᕕᒃ ᐃᒡᓗᕐᔪᐊᖑᓚᐅᕐᒥᔪᖅ ᐊᑐᕐᑕᐅᕙᒃᓱᓂ 
ᕿᑎᒃᑐᓕᕆᓂᖏᓐᓄᑦ ᓄᓇᓕᐅᔪᑉ, ᓴᓇᑦᑕᐃᓕᐅᕌᓂᑕᒫᑦ 
ᒧᒥᕐᐸᒃᓱᑎᒃ ᑖᓇᓯ ᐊᒻᒪ ᑕᕆᔭᕈᓯᕆᕙᒃᓱᑎᒃ ᑕᑯᕋᓐᓈᕐᓂᖅ 
ᒪᑐᐃᕐᑕᐅᕙᒃᓱᓂ, ᐊᒻᒪᓗ ᓂᕕᐊᕐᓯᐊᕌᓛᑦ ᓂᕕᐊᕐᓯᐊᑦ 
ᐱᖃᐃᔭᕐᑕᕐᓱᑎᒃ Girl Guide ᓴᓇᑦᑕᐃᓕᐅᕌᓂᑕᒫᑦ ᐊᒻᒪ Wolf 
Cub ᓄᑲᑉᐱᐊᑦ ᑲᑎᒪᓂᖃᖅᐸᒃᓱᑎᒃ. ᒪᕐᕉᒃ ᐅᑭᐅᑦ ᐱᐊᓂᒃᑎᓪᓗᒋᑦ, 
ᐊᒥᓱᓐᖑᕆᐊᕐᓱᓂ ᐃᓐᓇᕐᓄᑦ ᐃᓕᓐᓂᐊᕐᑐᓕᕆᓂᐅᓂᑦ 
ᒥᕐᓱᕐᓂᕐᓄᑦ, ᐃᒐᓂᕐᓄᑦ, ᐊᒻᒪ ᒥᕐᓱᒋᐊᒐᓕᕆᓂᕐᓄᑦ. ᑐᒡᓕᖅ 
ᐃᓕᓐᓂᐊᕐᕕᒃᓴᖅ ᐃᒡᓗᑕᖅ ᓇᑉᐊᕐᑎᕐᑕᐅᓕᓚᐅᕐᐳᖅ 
ᐅᑭᐅᕐᒥ 1968, ᐅᑭᐅᖑᓕᕐᑎᓪᓗᒍ 1969, ᖃᐅᑕᒫᒃᑯᑦ 
ᐃᓕᓐᓂᐊᕐᑎᑦᑎᔨᒃᓴᖅ.55

ᑕᐃᒪᓐᖓᓂᒃ 1953, ᐊᒻᒪ ᑎᑭᓚᐅᕐᑎᓪᓗᒋᑦ ᓯᕗᓪᓕᐅᔪᑯᓂᑦ 
ᓅᑎᑕᕕᓂᑦ, ᐋᓐᓂᐊᕐᑐᓕᕆᓂᖅ ᐊᔪᕐᓇᕈᑎᖃᓚᐅᕐᐳᖅ. 
ᑕᒪᐃᓐᓅᓕᖓᓂᒃᑯᑦ, ᖃᐅᑕᒫᒃᑯᑦ ᐋᓐᓂᐊᕐᑐᓕᕆᓂᖅ 
ᐱᒪᔭᐅᑎᑕᐅᓚᐅᕐᑐᖅ ᐳᑭᕐᑕᓕᖕᓄᑦ ᖃᐅᑕᒫᓕᖓᓂᒃᑯᑦ 
ᐆᕚᕆᐊᓕᒃᑯᑦ ᐃᓱᒪᒃᓴᕐᓯᐅᕈᑎᓂᒃ ᑐᒃᓯᕋᐃᑦᑕᕐᓱᑎᒃ 
ᐸᖕᓂᕐᑑᕐᒥᐅᓂᑦ. ᑕᐃᔭᖅ ᐅᒥᐊᕐᔪᐊᖅ C. D. Howe 
ᑎᑭᑉᐸᓚᐅᕐᒥᔪᖅ ᓄᓇᓕᐅᔪᒧᑦ ᐅᑭᐅᖅ ᐱᐊᓂᒃᑳᖓ 
ᐊᑕᐅᓰᕐᐸᒃᓱᓂ ᖃᐅᔨᓴᐃᒋᐊᕐᑐᕐᐸᒃᓱᓂ. ᓄᓇᓕᕋᓛᖑᓂᖓᓄᑦ 
ᓄᓇᓕᐅᔪᖅ, ᑭᓯᐊᓂ, ᓇᓗᒐᓇᐃᕐᑕᓚᐅᕐᑐᖅ 
ᐋᓐᓂᐊᕐᑐᓕᕆᓂᕐᒧᑦ ᐅᐸᓗᐃᖓᔪᖃᓕᖄᖓᑦ ᐅᕝᕙᓘᓐᓃᑦ 
ᐊᒥᓱ ᐊᓐᓂᐊᕐᑐᕕᓂᐅᓕᕌᖓ ᑕᑯᒃᓴᕈᓚᐅᕐᑐᒻ. ᐅᑭᐅᒥ 1959, 
ᐃᓄᒻᒪᕆᐅᓚᐅᕐᑐᖅ ᐊᖑᑦ ᐋᓐᓂᐊᓕᕐᒪᑦ ᓈᕐᓗᖕᓂᒃᑯᑦ. 
ᐅᖃᓪᓚᖃᑎᒋᐊᓂᒃᓱᒍ ᐸᖕᓂᕐᑑᕐᒦᑦᑐᖅ, ᐳᑭᕐᑕᓕᒃ 
ᐋᕿᒃᓱᐃᓕᓚᐅᕐᐳᖅ ᑐᐊᕕᕐᓇᕐᑐᒃᑯᑦ ᐊᓂᑎᕆᒋᐊᖃᕐᓂᖓᓂᒃ 
ᐊᑐᕐᓗᑎᒃ ᐅᓇᑕᕐᑐᒃᓴᑦ ᖃᖓᑕᓲᖓᓂᒃ ᑎᖕᒥᓲᖓᓂᒃ RCAF 
ᑕᐃᑲᓐᖓᑦ ᒎᔅᐊᐱ, ᓛᐸᑐᐊ. ᖃᖓᑕᓲᖅ ᑎᖕᒥᓲᖅ ᑎᑭᓚᐅᕐᐳᖅ 
ᐅᑉᓗᒃ ᒪᕐᕉᒃ ᐱᐊᓂᒃᑎᓪᓗᒍ ᐋᓐᓂᐊᕐᓂᖅ ᐅᖃᐅᓯᐅᓚᐅᕐᑎᓪᓗᒍ, 
ᐅᓐᓄᐊᖓᓂ ᑕᐃᑲᓃᑦᓱᓂᒃ ᖃᐅᖕᒪᑦ ᐊᐅᓪᓚᖃᑎᖃᓕᕐᓱᓂ 
ᐋᓐᓂᐊᕐᑐᕕᓂᕐᒥᒃ, ᐅᐊᑦᓯᐊᕈ ᖃᓄᐃᑦᑐᓐᓃᑦᓯᐊᕐᑐᓂ. 
ᑕᐃᑲᓂ, ᑕᒪᐃᑐᓪᓗᒍ, ᑭᐅᔭᐅᑕᕐᓂᖅ ᐊᑯᓂᐅᑎᒋᓂᖓ 
ᐱᐅᓂᕐᓴᐅᓂᕐᓴᐅᓕᕐᑐᖅ, ᐃᑲᔪᕐᑕᐅᑦᔪᑎᖃᕐᓂᒃᑯᑦ ᐊᓯᐊᕐᒥᐅᓄᑦ 
ᐃᑲᔪᕐᑕᐅᓂᕐᒥᒃ ᑕᐃᒪᓐᖓᓕᒫᖅ ᐊᕿᐅᒪᓚᐅᕋᓂ. ᐅᑭᐅᒥ 
1960, ᐊᒃᑐᕐᑕᐅᓂᖃᓚᐅᕐᐳᑦ ᓄᕙᒡᔪᐊᕐᓂᕐᒥᒃ ᖁᐃᕐᑐᕐᓘᑎᒥᒃ 
ᐊᑕᐅᓯᖅ ᐃᓅᔪᓐᓃᕐᓱᓂ ᐊᒻᒪ ᐋᓐᓂᐊᓪᓚᕆᓚᐅᕐᑐᑦ ᐊᕐᕕᓂᓕᑦ 
ᓄᑕᕋᑦ. ᐱᑦᔪᑎᒋᑉᓗᒍ ᐆᕚᕆᐊᓕᒃᑯᑦ ᐅᖃᓘᓯᕆᓂᖅ, ᐳᑭᕐᑕᓕᑦ 
ᑐᓴᕐᑎᑦᑎᔪᓐᓇᓚᐅᓐᖏᓚᑦ ᖃᐅᓱᐃᑦᑐᒧᑦ ᐃᑲᔪᕐᑕᐅᔪᒪᓪᓗᓂ. 
ᐊᒥᐊᓕᒐᓂᑦ ᓄᖃᖓᔪᖃᓚᐅᕐᒪᑦ ᑲᓛᖡᑦ ᓄᓈᓐᓂ 
ᐅᐸᓗᐃᓕᓚᐅᕐᐳᑦ, ᑭᓯᐊᓂ ᑎᑭᑦᑐᓐᓇᓚᐅᓐᖏᓚᖓ ᓄᓇᓕᒃ 
ᓯᓚ ᐱᑦᔪᑎᒋᑦᓱᒍ. ᑕᐃᒪᓐᖓᑦ, ᐋᓐᓂᐊᕐᓯᐅᕐᑎ ᐃᓱᐊᕐᓴᐃᔨ ᐊᒻᒪ 
ᐋᓐᓂᐊᕐᓯᐅᕈᑎᑦ ᖃᖓᑕᓲᒃᑯᑦ ᑎᑭᓚᐅᕐᐳᑦ ᑕᐃᑲᓐᖔᕐᓱᑎᒃ 
ᐋᑐᕚᒥᑦ. ᑕᒡᕙᓐᖓᑦ ᓱᔪᕕᓂᖅ ᓴᕿᑦᑎᓚᐅᕐᐳᖅ ᖃᑉᓯᑲᓪᓚᖕᓂᑦ 
ᑎᑎᖃᐅᑎᓂᒃ ᑐᓴᐅᒪᑦᔪᑎᒃᓴᓂᒃ ᐃᑲᔪᐃᑦᔪᓯᕆᓂᕐᓄᑦ (ᒫᓐᓇ 
ᑕᐃᔭᖅ ᓄᓇᖃᖄᕐᑐᓕᕆᓂᑦ ᐊᒻᒪ ᐅᑭᐅᕐᑕᕐᑐᒥ ᐱᕙᓪᓕᐊᔪᓕᕆᓂᑦ 
ᑳᓇᑕᒥ, ᑎᑎᖃᐅᑎᒋᔭᖓ AANDC) ᑲᑎᒪᑦᔪᑎᖃᐅᕐᓂᓕᑦ 
ᐊᔪᕐᓇᕈᑎᒋᔭᖏᓐᓂᒃ ᑎᑎᕋᕐᕕᖃᕐᑐᖅ ᐊᒃᑑᑎᑕᐅᕐᓂᖃᕐᓂᖅ 
ᐋᓐᓂᐊᕐᑐᓕᕆᓂᕐᒧᑦ ᐊᑐᒐᒃᓴᓕᕆᓂᒃᓴᓄᑦ ᑐᓴᐅᒪᓂᖃᕈᑎᓂᒃ 
ᐊᒻᒪ ᐊᑐᕆᐊᓕᖕᓂᑦ ᐊᐅᓪᓚᕐᑎᑦᑎᓂᐊᕐᓗᓂ ᐊᐅᓱᐃᑦᑐᒧᑦ. 

ᑭᓯᐊᓂᓕᖅ, ᑕᒡᕙᓐᖓᑦᓴᐃᓐᓇᖅ ᐋᕿᓚᐅᓐᖏᓚᖅ. ᐳᑭᕐᑕᓕᑦ 
ᑲᔪᓯᓂᖃᕐᓱᑎᒃ ᑲᒪᓂᕐᒥᒃ ᖃᐅᑕᒫᓕᖓᓂᒃᑯᑦ ᐋᓐᓂᐊᕐᑐᓕᕆᓂᕐᓂᒃ 
ᐊᒻᒪ ᐅᐸᓗᐃᖓᔪᓕᕆᓂᕐᓂᒃ, ᐊᒻᒪ ᐋᓐᓂᐊᕐᑐᓕᕆᓂᕐᒧᑦ 
ᐱᓕᕆᔨᑦ ᐅᒥᐊᕐᔪᐊᕐᒥᐅᑕᑦ C.D. Howe ᑲᔪᓯᓂᖃᓚᐅᕐᑐᖅ ᑭᓯᒥ 
ᐋᓐᓂᐊᕐᑐᓕᕆᓂᕐᒧᑦ ᐃᑲᔪᐃᓂᕐᒥᒃ ᐊᐅᓱᐃᑦᑐᕐᒥᐅᓄᑦ ᑭᓯᐊᓂ 
ᐋᓐᓂᐊᕐᓯᐅᕐᑎ ᓇᔭᓐᖑᐊᖅ ᑎᑭᒻᒪᑦ ᐅᑭᐅᕐᒥ 1971.56

ᓱᓕᒃᑲᓂᖅ ᐊᖏᔪᖅ ᐊᔪᕈᑎᖃᕈᑎᒃ ᓵᑕᐅᓯᒪᓂᕐᒧᑦ ᐃᓚᒋᔭᐅᔪᑦ 
ᐱᑦᔪᑎᐅᔪᖅ ᐃᒡᓗᓕᕆᓂᖅ. ᐳᑭᕐᑕᓕᑦ ᐃᓱᒪᓚᐅᕐᑐᑦ 
ᓅᑎᕐᑕᕕᓂᕐᓂᒃ ᓇᑉᐸᕐᓯᑦᑕᕐᓂᐊᕐᒪᑕ “ᐃᓕᖁᓯᑐᖃᓕᕆᓂᕐᒥᒍᑦ” 
ᐃᒡᓗᓂᒃ ᓄᓇᒥᓐᖔᕐᑐᓂᒃ ᐊᑐᒐᒃᓴᐅᔪᓂᒃ ᐃᒡᓗᕐᔪᐊᓕᐅᕈᑎᒃᓴᓂᒃ, 
ᐊᓯᖏ ᐃᑎᕕᒥᐅᑦ ᑕᐃᒪᓐᓇ ᖃᐅᔨᓴᓂᖃᓚᐅᓐᖏᑦᑐᑦ 
ᐊᑐᕐᓂᕐᓂᒃ ᐅᔭᖃᓂᒃ ᓄᓇᓂᒃ ᒪᕋᕐᓂᒃ ᓇᑉᐸᕐᑎᕆᓂᕐᓂᒃ 
ᐅᖁᐊᒃᓴᐅᓗᑎᒃ. ᑕᐃᒃᑯᐊᓘᓐᓃᑦ ᑐᓄᓂᕐᒥᐅᑕᑦ ᐊᑐᕐᓯᒪᓂᖏᑦ 
ᓇᑉᐸᕐᑎᕆᓂᕐᓂᒃ ᐊᐅᑎᓂᒃ ᐃᒡᓗᓂᒃ ᐊᔪᕐᒪᑕ. ᑕᐃᒪᓗᑦᑕᐅᖅ, 
ᑐᓄᓂᕐᒥᐅᑕᑦ ᐊᑐᕐᓂᑰᖕᒪᑕ ᕿᔪᐊᕐᔪᖕᓂᒃ. ᐊᒻᒪᓗᑦᑕᐅᖅ ᐊᐳᑎᑦ 
ᐃᓕᖁᓯᖏᑦ ᐊᑦᔨᐅᓐᖏᒃᑭᑉᓗᑎᒃ ᑕᐃᑲᓐᖓᐅᖓᓂᒃ Ellesmere 
ᕿᑭᕐᑕᖓᓂ, ᓇᑉᐸᕐᑎᕆᓂᖅ ᐊᐳᑎᓂᒃ ᐃᒡᓗᓂᒃ ᐊᔪᕐᓇᒻᒪᕆᒃᑐᖅ. 
ᐊᑯᓐᓂᖏᓐᓂᑦ ᐅᑭᐅᑦ 1953 ᐊᒻᒪ 1955, ᐊᒥᐊᒃᑯᑦ ᕿᔪᐊᕐᔪᑦ 
ᑲᑎᕐᓱᕐᑕᐅᑦᑕᕐᖢᑎᒃ ᐳᑭᕐᑕᑎᓕᑦ ᑎᑎᕋᕐᕕᒋᔭᕕᓂᖓᓐᓂ ᑕᐃᑲᓂ 
Craig Harbour ᐊᒻᒪ ᐊᑐᕐᓂᖃᓚᐅᕐᑐᑦ ᑐᐱᕆᔭᒃᓴᐅᓂᒃᑯᑦ 
ᐊᒻᒪ ᓄᓇᓕᑉ ᐃᓗᐊᓂ ᐊᑐᕐᑕᐅᔪᒃᓴᑦ ᐃᒡᓗᕐᔪᐊᓄᑦ. ᐃᒡᓗᕐᔪᐊᑦ 
ᐆᓇᕐᑐᖃᐅᑎᖃᕐᓱᑎᒃ ᓇᑦᓯᑦ ᐅᕐᓱᖓᓐᓂᒃ ᖁᓪᓕᕐᓄᑦ ᐊᒻᒪ 
ᐃᑭᐊᒍᓯᕐᒥᒪᑉᓗᑎᒃ ᓄᓇᓕᑉ ᐃᓗᐊᓂ ᐃᒃᑕᕐᑐᖃᐅᓯᕝᕕᑦ 
ᐊᑐᕐᑕᕕᓂᖏᓐᓂᒃ ᐊᒻᒪ ᑎᑭᑎᑕᕕᓂᕐᓂᒃ ᐅᒥᖕᒪᑦ buffalo 
ᐊᒻᒪ ᑐᒃᑐᐊᓛᑦ reindeer ᐊᒥᖏᓐᓂᒃ ᕿᓯᐅᔭᕐᓂᒃ ᐱᔭᕕᓂᕐᓂᒃ 
ᓄᓇᓕᑉ ᐃᓗᐊᓂ ᐳᑭᕐᑕᓕᑦ ᐊᐅᓚᑕᖓᓐᓂ.57

ᐅᑭᐅᕐᒥ 1959, ᐃᓄᓕᕆᔨᑐᖃᒃᑯᑦ ᑲᓇᑕᒥ ᑐᓂᓯᓚᐅᕐᐳᑦ 
ᐊᑐᒐᒃᓴᓂᒃ ᑕᐃᑯᖓ ᑕᓪᓕᒪᓄᑦ ᐃᓚᒌᔭᐅᒪᔪᓄᑦ ᓂᐅᕕᕐᓂᐊᕐᓗᑎᒃ 
ᐃᒡᓗᕐᔪᐊᕐᒥᒃ. ᐊᑐᕐᑐᐊᕐᓂᑦ ᐃᓚᒋᔭᐅᓚᐅᕐᑐᑦ ᑕᐃᖏᑲᓂ ᐃᔅᑭᒨ 
ᐊᑐᕐᑐᐊᕐᕕᓕᕆᔨᖓᓐᓄᑦ, ᓴᕿᑕᐅᓚᐅᕐᑐᒥ ᐅᑭᐅᕐᒥ 1952.58 
ᑕᐃᑲᓂ ᐅᑭᐅᑦ ᑕᓪᓕᒪᑦ ᐊᑭᓗᒃᑐᓂᒃ ᐊᑐᐃᓐᓇᕋᔭᕐᑐᓂᒃ 
ᐃᒡᓕᕆᓂᖃᓚᐅᕐᑐᖅ ᐃᒡᓗᓂᒃ ᐅᒥᐊᕐᔪᐊᒃᑯᑦ ᑎᑭᑎᑕᕕᓂᑦ 
ᐊᐅᔪᐃᑐᕐᒧᑦ ᐊᒻᒪ ᑕᐃᑯᖓ Lindstrom Peninsula. 
ᐃᑎᕕᒥᐅᑦ ᐊᒻᒪ ᑐᓄᓂᕐᒥᐅᑦ ᓅᑎᓪᓗᒋᑦ ᓄᓇᒋᓂᐊᓕᕐᑕᒥᓐᓄᑦ 
ᐊᐅᓱᐃᑦᑐᒥ ᐅᑭᐅᕐᒥ 1961, ᐊᑐᓂ ᓴᕿᑦᑎᕆᓚᐅᕐᑐᑦ 
ᐃᒡᓗᕐᔪᐊᕐᒥᓐᓂᒃ ᐊᑭᒋᔭᖓᓄᑦ ᐳᑭᕐᑕᓕᑦ ᐃᒡᓗᖁᑎᖏᓐᓂᒃ, 
ᑕᐃᒪᒧᑦ ᐱᒪᔭᖃᓕᕐᓱᑎᒃ ᐊᕕᒃᑐᕐᓯᒪᓂᒃᑯᑦ ᑕᐃᑯᓄᓐᖓᓘᓐᓃᑦ 
ᓄᓇᑖᓵᖑᔪᓄᑦ. ᑕᐃᑲᓂ ᓱᓕ, ᑕᓪᓕᒪᑦ ᐃᓚᐅᕈᓯᕆᓂᑦ 
ᐃᒡᓗᕐᔪᐊᕐ ᓇᑉᐸᕐᑎᕐᑕᐅᒋᑉᓗᑎᒃ, ᑲᑎᔅᖢᑎᒃ ᐃᒡᓗᕐᔪᐊᑦ 
ᖁᓕᓐᖑᕐᓱᑎᒃ. ᐃᒡᓗᕐᔪᐊᑦ ᑕᒪᐃᓐᓅᓕᖓᔪᒃᑯᑦ 12 feet by 16 
feet ᐊᖏᓂᖃᓚᐅᕐᑐᑦ ᐊᒻᒪ ᐃᓱᒪᒋᔭᐅᔪᒃᑯᑦ ᑕᓪᓕᒪᓂᒃ ᐅᕝᕙ 
ᐊᕐᕕᓂᓕᖕᓂᒃ ᐃᓄᖃᓕᕐᓗᓂ. ᓄᑖᖑᓂᖃᑐᐃᓐᓇᓐᖏᓚᑦ 
ᑭᓯᐊᓂᑦᑕᐅᖅ ᐸᖕᒥᐅᕐᓂᖃᕐᓱᑎᒃ, ᑭᓯᐊᓂ ᑕᓪᓕᒪᑦ ᐃᒡᓗᕐᔪᐊᑦ 
ᓇᑉᐸᕐᑎᕐᑕᐅᓚᐅᕐᑐᑦ ᐳᔫᕐᕕᖃᕋᑎᒃ ᐱᑦᔪᑎᒋᑉᓗᒍ ᐊᑐᒐᒃᓴᑎᐊᑦ 
ᑎᑭᓚᐅᓐᖏᒻᒪᑕ. ᐅᑭᐅᕐᒥ 1962, ᐊᑕᐅᓯᑐᐊᖅ ᐃᓄᓪᓚᕆᒃ, 
ᓴᐊᒻᕕᓕ Samwillie, ᕿᐱᓗᒃᑐᑐᐊᖑᓚᐅᖅᑐᖅ ᐊᖏᕋᖃᕈᒪᓂᕐᒥᒃ 
ᐃᕕᕐᑎᑕᐅᓂᓕᖕᒥᒃ ᐃᒡᓗᕐᔪᐊᕐᒥᒃ ᐃᖕᒥᓂᒃ ᓇᑉᐸᕐᑎᕐᓂᑯᒥᓂᒃ 
ᐊᒥᐊᑰᔪᓂᒃ ᐊᑐᒐᒃᓴᑦ ᓂᐅᕕᕋᓂ ᐃᒡᓗᖁᑎᒃᓴᒥᓂᒃ ᐊᑐᕐᓗᓂ 
ᐃᔅᑭᒨ ᐊᑐᕐᑐᐊᕐᕕᓕᕆᔨᖏᓐᓂᒃ. ᐅᑭᐅᕐᒥ 1964, ᑕᒪᐃᑕ 



16ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᐊᐅᓱᐃᑦᑐᖅ ᓄᓇᓕᖕᓂ ᐊᑐᖅᑕᐅᓂᑯᓂ

ᐃᒡᓗᕐᔪᐊᑦ ᓅᑕᐅᓚᐅᕐᑐᑦ ᐊᑕᐅᓯᕐᒧᑦ ᑐᑭᓕᕇᖕᓂᓕᖕᒧᑦ 
ᓂᒡᒋᕐᐸᓯᐊᓂ ᐳᑭᕐᑕᓕᑦ ᐊᒻᒪ ᐃᓕᓐᓂᐊᕐᕕᑦ ᐃᒡᓗᕐᔪᐊᖁᑎᖏᓐᓂᑦ. 
ᑕᐃᒪᐃᑲᓗᐊᕐᑎᓪᓗᒍ, ᐃᓚᒌᔭᐅᒪᔪᑦ ᐃᓄᒡᔪᐊᕐᒥᑦ ᐊᒻᒪ ᑕᐃᒃᑯᐊ 
ᒥᑦᑎᒪᑕᓕᖕᒥᑦ ᐋᖀᓚᐅᕐᐳᑦ ᐃᒡᓗᒥᓐᓂᒃ ᐅᖓᓯᖕᓂᖃᕐᓱᑎᒃ 
ᐃᖕᒥᓐᓄᑦ ᐊᓯᖏᓐᓄᑦ. ᑲᔪᓯᓂᖃᓚᐅᕐᖢᑎᒃ ᐊᑉᓯᒪᓂᕐᒥᒃ.59

ᐱᖓᓱᐊᕐᓂᖅ ᐱᒪᓂᐊᕐᓗᓂ ᓱᔪᓂᒃ ᐸᖕᒥᐅᓗᐊᕐᓂᕐᓂᒃ 
ᐃᒡᓗᑦ ᐃᓗᐊᓂ, ᐅᑯᐊ AANDC ᓇᑉᐸᐃᑉᓗᑎᒃ 7-ᓂᒃ 
ᐃᕕᕐᑎᑕᕆᐊᓕᖕᓂᒃ ᐱᖓᓱᓂᒃ ᐃᒡᓗᑕᓕᖕᓂᒃ ᐃᒡᓗᕐᓂᐊᓂᒃ 
ᐅᑭᐅᕐᒥ 1966. ᐊᑐᕐᑕᐅᒐᔪᖕᓂᒃᑯᑦ ᐊᑐᕐᑐᐊᕐᓂᕐᒧᑦ 
ᐊᑭᑦ ᐃᒪᐃᓚᐅᕐᑐᑦ $16 ᑕᕿᑕᒫᒃᑯᑦ, ᐃᓚᖃᕐᓱᒍ 
ᐅᒻᒪᖁᑎᓕᕆᓂᕐᓂᒃ, ᐅᖁᕐᓴᐅᑎᓂᒃ, ᐅᕐᓱᐊᓗᖕᓂᒃ ᐊᒻᒪ 
ᐊᒃᑕᑯᓄᑦ ᐊᓯᕙᐃᓯᑦᔪᓯᕆᓂᕐᓂᒃ. ᓄᑕᐅᓐᖏᑦᑐᑦ ᐃᒡᓗᕐᔪᐊᑦ 
ᐲᔭᕐᑕᐅᑉᓗᑎᒃ ᐅᕝᕙᓘᓐᓃᑦ ᐊᑐᕐᑕᐅᓕᕐᓱᑎᒃ ᓴᓇᕝᕕᐅᔪᒃᓴᐅᓗᑎᒃ 
ᕿᔪᐊᕐᔪᓕᕆᓂᕐᒧᑦ. ᐅᑭᐅᖑᕐᑎᓪᓗᒍ, ᐊᒥᓲᓂᖏᑦ ᐊᐅᓱᐃᑦᑐᒥ 
ᑎᑭᓚᐅᕐᐳᖅ ᐃᒪᓐᓇ 91, ᐊᒻᒪ ᑕᒪᐃᑕ ᐃᓚᒌᔭᐅᒪᔪᑦ 
ᐊᖏᕐᕋᖃᓕᕐᓱᑎᒃ ᐱᖓᓱᓂᒃ ᐃᒡᓗᑕᓕᖕᓂᒃ.60

ᐋᕿᒃᐸᓪᓕᐊᓕᕐᓂᖓ ᓄᓇᓕᖕᒥ 
ᐃᓅᓯᐅᓂᐊᖅᑐᑦ
ᖃᑉᓯᐅᓂᖏᑦ ᐊᐅᓱᐃᑦᑐᒥ ᓄᖑᑉᐸᓪᓕᐊᓚᐅᖅᑐᑦ ᐅᑭᐅᖑᔪᓂᑦ 
1960-ᖏᓐᓂᒃ ᐊᒻᒪ 1970- . ᐃᓚᖏᑦ ᐃᓄᐃᑦ ᕿᒪᐃᓚᐅᕐᐳᑦ 
ᐊᐅᓱᐃᑦᑐᒥᒃ ᕿᓂᕐᓱᑎᒃ ᑮᓇᐅᔭᓕᐅᕈᑎᒃᓴᓕᖕᓂᒃ ᓴᓇᕝᕕᒃᓴᓂᒃ; 
ᐊᓯᖏᑦ ᐃᖃᐃᑉᓗᑎᒃ ᐊᐃᑉᐸᒃᓴᒥᓐᓂᒃ ᕿᓂᕐᓱᑎᒃ.61 ᐊᒥᓱᑦ 
ᐊᐅᓱᐃᑦᑐᕐᒥᐅᑦ ᑐᒃᓯᕋᐃᕙᒃᓱᑎᒃ ᖃᐅᓱᐃᑦᑐᒧᑦ ᓅᑦᑐᒪᑉᓗᑎᒃ, 
ᑕᑯᔪᒥᓇᕆᓂᖃᒧᑦ ᐱᕙᓪᓕᐊᔪᓕᕆᓂᖏᓐᓂᒃ ᐊᒻᒪ ᐊᓯᖏᓐᓂᒃ 
ᐃᓱᐊᕐᓂᕐᓴᐅᔪᒃᓴᓂᒃ ᐊᑭᑐᓗᐊᓐᖏᑐᒃᓴᓂᒃ, ᐊᒻᒪᓗᑦᑕᐅᖅ 
ᐊᓯᖏᓂᒃ ᑮᓇᐅᔭᓕᐅᕐᕕᐅᔪᒃᓴᐅᔪᓂᒃ ᓴᓇᕝᕕᒃᓴᐅᔪᓂᒃ. 
ᐅᐱᕐᖔᖓᓂ 1959, ᐃᓚᒌᖑᔪᑦ ᐊᐅᓱᐃᑦᑐᒥ ᐊᑯᓂᐅᓐᖏᑦᑐᖅ 
ᐊᔪᕐᓯᓯᒪᓚᐅᕐᑐᑦ ᖃᐅᓱᐃᑐᒥ ᐊᒥᕐᓗᖕᓂᖃᕐᑎᓪᓗᒋᑦ ᐊᒻᒪ 
ᓅᑦᑐᒪᒍᓐᓃᕐᓱᑎᒃ ᑕᐃᑲᓐᖓᑦ. ᐃᓱᒪᓕᐊᖑᔪᖅ ᓴᕿᑦᑎᕆᓚᐅᕐᐳᖅ 
ᓱᒋᐊᓪᓚᒋᐊᖃᕐᓂᖓᓐᓂᒃ ᐳᑭᕐᑕᓕᑦ ᐃᓱᒪᓚᐅᕐᒪᑕ ᐊᖏᕈᑎᒃ 
ᐊᑕᐅᓯᕐᒥᒃ ᐃᓚᒌᓂᒃ, ᐃᓚᖏᑦ ᒪᓕᒃᓱᐊᕐᓂᐊᕋᓱᒋᑉᓗᓂᑦᔪᒃ. 
ᐊᒃᓱᕈᕐᓂᖅ ᓱᓕ ᑲᔪᓯᓯᒪᕗᖅ ᐊᒃᑐᐃᓂᖃᕐᓱᓂᒃ ᐳᑭᕐᑕᓕᖕᓂᑦ 
ᐅᑭᐅᖑᔪᓂ 1960-ᖏᓐᓂᒃ ᐊᒻᒪ 1970-ᖏᓐᓂᒃ ᑲᔪᓯᓂᖃᕐᓱᑎᒃ 
ᐃᓱᒪᒍᓐᓃᕈᑎᒃᓴᖏᓐᓂᒃ ᐃᓄᖕᓂᒃ ᕿᒪᐃᔪᒪᓇᔭᕐᑐᓂᒃ.

ᐃᓚᐅᕐᖢᒍ, ᐊᐅᓱᐃᑦᑐᕐᒥᐅᑦ ᑕᑯᒋᐊᖃᕆᐊᖃᕐᑕᓚᐅᕐᑐᓯ 
ᓯᓚᑎᒥᐅᓄᑦ ᓄᓇᓕᖕᓄᑦ ᐊᐃᑉᐸᒃᓴᒥᓐᓂᒃ ᐱᑦᔪᑎᒋᑉᓗᒍ 
ᑲᑎᑎᑕᐅᓂᕐᖅ ᑕᐱᕆᔭᕐᒥ ᐊᒥᒐᓗᐊᕐᒪᑕ ᐊᐅᓱᐃᑦᑐᒥ. 
ᐅᖃᐅᓯᐅᒻᒪᕆᒃᓯᒪᑉᓗᓂ ᑲᑎᑎᑕᐅᓂᒃ ᐃᑎᕕᒥᐅᓪᓗ ᐊᒻᒪ 
ᑐᓄᓂᕐᒥᐅᑦ ᖁᕕᐊᒋᔭᐅᓐᖏᒻᒪᑕ ᐊᒻᒪ ᐊᑐᕐᑕᐅᖁᔭᐅᒐᓄᒃ.62 
ᐊᐅᔪᐃᑐᖅ ᕿᓂᐸᒃᑐᖅ ᐊᐃᑉᐸᒃᓴᓂᒃ ᖃᐅᔪᐃᑦᑐᕐᒥᐅᓂᑦ, 
ᐱᓗᐊᕐᑐᒥᒃ ᐊᖏᕐᕋᖃᕐᑐᕕᓂᑦ ᐃᓄᒡᔪᐊᕐᒥᑦ, ᖃᓂᓛᖑᓂᖃᕐᒪᑕ 
ᓄᓇᒋᔭᕐᒧᑦ ᐊᐃᐸᕇᓪᓗᐊᓴᓂᒃ ᓴᖤᓯᓂᕐᓂᒃ ᐊᖏᕐᕋᕆᔭᕐᒥᓐᓂᒃ.63 
ᑕᐃᑲᓂᑦᑕᐅᖅ, ᐃᓄᐃᑦ ᓅᓚᐅᕐᑐᑦ ᐊᐅᔪᐃᑐᒧᑦ ᑕᐃᑲᓐᖓᑦ 
ᐃᓚᖓᓐᓂ ᕿᑭᕐᑖᓗᐃᑦ ᐃᓚᓐᓈᖃᕈᒪᓂᖃᕐᓂᕐᒧᑦ ᐊᒻᒪ 
ᐃᓚᖃᕐᓂᕐᒧᑦ.

ᐅᑭᐅᖑᔪᓂ 1960- , ᐳᕿᕐᑕᓕᑦ ᑐᓴᒐᒃᓴᓕᐅᓕᓚᐅᕐᑐᑦ 
ᐊᑉᓯᒪᓂᖃᕐᓂᖏᑦᑕ ᐊᒃᑐᕐᑕᐅᓂᕆᔭᖏᓐᓂᒃ ᓄᓇᓕᖕᓂ. 
ᑕᐅᑐᓗᐊᕐᓂᖃᕐᓱᑎᒃ ᓯᕗᓕᐅᕐᑎᖃᑦᑎᐊᓐᖏᓐᓂᕐᒥᒃ ᐊᒻᒪ 
ᖃᓄᐃᓕᐅᓂᑦ ᓴᕿᑉᐸᓕᐊᓂᖏᓐᓂᒃ. ᐅᑭᐅᖓᓐᓂ 1967 
ᑐᓴᒐᒃᓴᒥ ᐳᕿᕐᑕᓕᑦ ᓇᓗᓇᐃᕐᓯᓚᐅᕐᐳᑦ ᐃᒪᓐᓇ:

ᐊᖏᓂᕐᐹᖑᓚᐅᕐᑐᖅ ᐊᒃᑑᑕᐅᓂᖅ 
ᓄᓇᓕᑉ ᐃᓗᐊᓂ ᐃᖕᒥᓂᒃ ᐃᓱᒪᒋᔭᖃᕐᓂᖅ 
ᓇᓗᓇᐃᕐᓯᓯᒪᓂᖃᕐᓂᒃᑯᑦ ᐊᑉᓯᒪᑦᔪᓯᕆᓂᕐᓂᒃ 
ᒥᑦᑎᒪᑕᓕᖕᒥᐅᑦ ᐊᒻᒪ ᐃᓄᒡᔪᐊᖅ/ᐃᐊᔅᑭᒨᑦ 
ᐃᓄᖏᑦ. ᓯᕗᓕᐊᕐᑐᓕᕆᓂᖃᓐᖏᑦᑎᐊᕐᓱᓂ 
ᓇᓗᓇᐃᕐᐳᖅ ᐊᑉᓯᒪᔪᓕᕆᓂᖅ 
ᐊᒻᒪ ᓇᓕᐊᒡᓘᓐᓃᑦ ᐃᓄᒃ 
ᐃᓱᒪᓕᐅᕈᒪᓂᖃᓐᖏᓚᖅ 
ᐊᒃᑐᕐᑕᐅᓂᖃᕐᓂᖓᑕ ᓄᓇᓕᐅᔪᑉ. 
ᑭᒡᒐᕐᑐᐃᔨᖃᓂᖅ ᐊᑐᓂ ᑲᑎᓯᒪᔪᓂᒃ 
ᑕᑯᑎᑦᓯᕗᖅ ᑐᓴᐅᒪᑦᔪᑎᖃᓐᖏᓚᑦ 
ᑭᒡᒐᕐᑐᐃᔪᓕᕆᔨᐅᔪᓂᒃ ᐊᒻᒪ ᑕᐃᒪ ᓱᓕ 
ᐃᓱᒪᓕᐅᕐᑐᖃᓚᐅᓐᖏᓚᖅ. ᑕᐃᒪᒧᑦ 
ᐊᔭᒃᑭᑕᐅᓕᕐᓂᖃᓚᐅᕐᐳᖅ ᓄᓇᓕᖕᓂ 
ᐱᓕᕆᐊᒃᓴᐅᔪᒃᓴᓂᒃ ᑕᐃᑲᓂ ᐃᓄᒃ 
ᐱᒋᐊᕐᑎᑦᑎᔪᕕᓂᐅᒃᐸᑦ ᐊᐅᓚᑦᑎᓂᕐᒥᒃ, 
ᐃᓱᒪᓕᐅᕐᓂᕐᒥᒃ ᐊᒻᒪ ᓴᕿᑦᑎᒋᐊᓂᕐᒥᒃ 
ᑕᑯᑎᑦᓯᕗᖅ ᐃᖕᒥᓂ ᐊᑐᕐᑕᒥᓂᒃ.64

ᑕᐃᒪᐃᑲᓗᐊᕐᑎᓪᓗᒍ, ᐅᑭᐅᖓᓂᒃ 1960- , ᐊᐅᓱᐃᑦᑐᕐᒥᐅᑦ 
ᑕᒪᕐᒥᒃ ᑲᑎᓯᒪᐅᕐᑐᒃ ᓴᕿᑦᑎᒋᐊᓚᐅᕐᐳᑦ ᓂᐱᖃᕐᓂᕐᓂᒃ 
ᖁᑦᑎᒃᓯᓕᕆᓂᕐᓂᒃ ᐅᑦᔨᕈᓱᓕᕐᓂᕐᓂᒃ ᐊᑐᕆᐊᖃᕐᓂᕐᓂᒃ 
ᐱᒡᒍᓂᖃᕐᓂᕐᒥᒃ ᐱᕙᓪᓕᐊᑎᓪᓗᒋᑦ ᓄᓇᑉ ᐃᓗᐊᓂ ᓱᓕᕆᐊᓄᑦ. 
ᓴᕿᑦᑎᓚᐅᕐᐳᑦ ᐃᒡᓗᓕᕆᓂᕐᒧᑦ ᑲᑎᒪᔨᐊᓛᕐᓂᒃ ᐊᒻᒪ ᓄᓇᓕᑉ 
ᐃᓗᐊᓂ ᑲᑎᓯᒪᐅᕐᑐᓂᒃ ᑲᑎᒪᔨᓂᒃ. ᐃᒡᓗᓕᕆᓂᕐᒧᑦ ᑲᑎᒪᔨᐊᓛᑦ 
ᐊᐅᓱᐃᑦᑐᒥᒃ ᐃᒪᐃᓚᐅᕐᑐᖅ, ᐱᒋᐊᕐᓂᖃᕐᓱᓂ, ᑕᒪᐃᑕ 
ᐃᓄᒻᒪᕆᐅᑉᓗᑎᒃ ᑲᑎᒪᔨᐊᓛᑦ, ᐱᒻᒪᕆᐅᓂᖃᐃᓂᖃᕐᖢᓂ 
ᓄᓇᓕᖕᒥᒃ. ᓯᕗᓪᓕᕐᐹᖑᓂᐅᓚᐅᕐᐳᖅ ᐊᐅᔪᐃᑐᕐᒥᐅᑦ 
ᐱᒋᐊᓪᓚᒍᑎᒃᓴᒥᓐᓂᒃ ᐊᒃᑐᕐᑕᐅᓂᖃᓐᖏᓪᓗᑎᒃ ᖃᓪᓗᓈᑦ 
ᐊᑐᕐᐸᒃᑕᖏᓐᓂᒃ. ᐅᑭᐅᕐᒥ 1967, ᐊᐅᔪᐃᑐᒥ ᐊᖑᓇᓱᒃᑎᑦ 
ᓯᕗᓂᕐᒥᐅᑕᒃᑯᑦ ᐱᐊᓂᒃᓴᓚᐅᕐᐳᑦ ᐊᔪᕐᓇᕐᑐᓕᕆᓂᖃᕈᒪᓂᕐᒧᑦ 
ᐃᓄᓕᕆᔨᑐᖃᒃᑯᑦ -ᐊᖑᓇᓱᒍᑎᓄᑦ ᐊᔪᓐᖏᑦᔪᑎᖃᕈᑎᓂᒃ 
ᐊᓕᔭᔪᓂᒃ ᐸᐃᑉᐹᕐᓂᒃ ᐱᑕᕐᓂᐊᕐᓗᓂ ᐅᑭᐅᕐᑕᕐᑐᒥ ᐅᒥᖕᒪᖕᓂᒃ 
ᐊᒻᒪ ᐱᓕᕆᐊᖃᕐᓗᑎᒃ ᖁᑦᑎᒃᓯᓕᕆᓂᕐᓂᒃ ᖃᑉᓯᓂᒃ 
ᐱᑕᖃᑦᑕᕆᐊᖃᕐᓂᕐᓂᒃ ᓇᓄᕐᓂᒃ. ᐅᑭᐅᕐᒥ 1969, ᓄᓇᑦᓯᐊᑉ 
ᒐᕙᒪᒃᑯᑦ ᑐᓂᓯᓚᐅᕐᑐᖅ ᐊᐅᓱᐃᑦᑐᑉ ᐊᖑᓇᓱᒃᑎᖏᓐᓂᒃ 
ᐊᕐᕌᒍᑕᒫᒃᑯᑦ ᐅᒥᖕᒪᖕᓂᒃ ᖃᑉᓯᐅᓗᑏᕈᑎᓂᒃ ᐃᒪᓐᓇ ᖁᓪᓕᓗ 
ᒪᕐᕉᒡᓗ 12, ᐅᐊᑦᓯᐊᕈ ᖁᑦᑎᒃᓯᒋᐊᕐᑕᖅ ᐊᕙᑎᓄᑦ 20 
ᐅᑭᐅᒥ 1973. ᐊᐅᓱᐃᑦᑐᕐᒥ ᐊᖑᓇᓱᒃᑐᑦ ᐱᐊᓂᒃᓴᓚᐅᕐᑐᑦ 

ᖃᑉᓯᐅᒋᐊᖃᕐᓂᕐᓂᒃ 32.65 ᐅᑭᐅᖏᓐᓂᒃ 1970- , 
ᐊᐅᓱᐃᑦᑐᕐᒥ ᐊᖏᕐᕋᓕᑦ ᑕᐃᒪᐃᑦᑕᖅ ᐅᖃᓪᓚᒋᐊᓕᓚᐅᕐᐳᑦ 
ᐋᖏᒡᓕᒋᐊᖁᔨᓇᒃ ᐅᔭᕋᑦᑎᐊᕙᓕᕆᓂᕐᓂᒃ ᐊᒻᒪ ᐅᕐᓱᐊᓗᓂᖕᓂᒃ 
ᕿᓂᕐᑐᓕᕆᓂᕐᓂᒃ. ᖃᖓᑐᖃᒃᑯᑦ ᖁᕕᐊᒋᔭᖃᕋᑎᒃ 
ᐅᖃᐅᓯᓂᒃᑯᑦ ᑕᑯᔪᒥᓇᓐᖏᑦᑐᒃᓴᓂᒃ ᐊᒃᑑᑎᖃᕋᔭᕐᑐᓂᒃ ᓄᓇᑉ 
ᐊᐅᓚᑦᔭᒍᑎᒃᓴᖏᓐᓂᒃ ᖃᐅᔨᓴᐃᓂᒃᑯᑦ ᓱᓇᔭᕐᓂᖏᑦ ᓄᓇᓕᒋᔭᕐᒥ 
ᓂᕐᔪᑎᑦ ᖃᑉᓯᐅᓂᖏᑦ ᐊᒻᒪ ᑲᑕᒃᑎᑦᑎᒐᔭᕐᓂᖏᑦ ᒐᕙᒪᒃᑯᑦ 
ᐱᓕᕆᖃᓄᑦ ᐋᕿᐅᒪᓂᒃᓴᖏᑦ ᖃᐅᔨᓴᐃᔪᓕᕆᓂᕐᓂᒃ ᐅᕝᕙᓘᓐᓃᑦ 
ᐅᖃᓪᓚᖃᑎᖃᕐᓂᒃᓴᖏᓐᓂᑦ ᓄᓇᓕᑉ ᐃᓗᐊᓂ.66

ᐊᑭᓕᕐᑐᕐᑕᐅᓂᒃᑯᑦ ᓴᓇᓂᖅ ᐱᒋᐊᓚᐅᖅᑐᑦ ᐱᒋᐊᕐᓂᐊᕐᓗᒍ 
ᐊᐅᓱᐃᑦᑐᒥ. ᑭᓯᐊᓂ ᐅᑭᐅᕐᓂ 1960- , ᐱᕙᓪᓕᐊᓂᖅ 
ᐃᓂᓪᓚᑦᑎᐊᕐᑎᑕᐅᓚᐅᕐᑐᖅ ᐊᖑᓇᓱᓐᓂᕐᒧᑦ ᐊᒻᒪ 
ᑮᓇᐅᔭᖃᑦᑕᕐᑐᓂᕐᒧᑦ, ᑐᕌᖓᑉᓗᓂ ᓂᐅᕕᐊᒃᓴᖃᕐᓂᖅ 
ᓴᓇᓐᖑᐊᒐᓂᒃ ᐅᒃᑯᓯᒃᓴᓂᒃ ᐊᒻᒪ ᒥᕐᓱᓐᖑᐊᕐᓂᕐᓗᑦ. ᐅᑭᐅᕐᒥ 
1961, ᓴᕿᓚᐅᕐᑎᓪᓗᒋᑦ ᐃᓕᓐᓂᐊᕐᕕᑦ ᐊᒻᒪ ᐃᒡᓗᓕᕆᓂᖅ, 
ᒥᑭᔪᖅ ᓇᑉᐸᕐᑎᕆᓂᕐᒧᑦ ᕿᔪᐊᕐᔪᓕᕆᓂᖅ ᐱᓕᕆᐊᒃᓴᖅ ᐱᒋᐊᕐᓱᓂ 
ᐊᑐᐃᓐᓇᐅᑎᑦᑎᓪᓗᓂ ᐊᑯᓂᐅᓐᖏᑦᑐᒃᑯᑦ ᐊᑭᓕᕐᑐᕐᑕᐅᓂᒃᑯᑦ 
ᓴᓇᓂᕐᒥᒃ. ᓇᑉᐸᕐᑎᕆᓂᕐᒧᑦ ᐱᓕᕆᐊᒃᓴᖅ ᐊᑐᐃᓐᓇᐅᑎᑕᐅᑎᓪᓗᒍ 
ᖃᑉᓰᓐᓇᕐᓄᑦ ᐃᓚᐅᕈᓯᕆᓂᖅ ᑮᓇᐅᔭᓕᐊᓄᑦ, ᓄᓇᓕᑉ 
ᐱᕙᓪᓕᐊᓂᖓ ᑲᔪᓯᓂᖃᕐᑐᓂ ᑐᕌᖓᔪᓄᑦ ᐊᖑᓇᓱᓐᖑᕐᒧᑦ 
ᐊᒻᒪ ᑮᓇᔭᖃᑦᑕᕐᑐᓂᕐᒧᑦ ᑭᓯᐊᓂ ᐊᑯᓐᓂᖓᑕ ᐅᑭᐅᑦ 1960- . 
ᐅᑭᐅᒥ 1965, ᐱᖓᓱᐃᓐᓇᐃᑦ ᐃᓄᐃᑦ ᓴᓇᑎᑕᐅᓚᐅᕐᑐᑦ 
ᖃᐅᑕᒫᖓᓂᖓᓄᑦ, ᒪᕐᕉᒃ ᐳᑭᕐᑕᓕᖕᓄᑦ ᐱᓕᕆᔨᒃ, ᐊᑕᐅᓯᖅ 
ᐃᓕᓐᓂᐊᕐᕕᖕᒥ.67

ᐅᑭᐅᖑᓕᕐᑐᒥ 1967, ᑭᓯᐊᓂ, ᐊᒥᓱᑦ ᐊᖑᑎᑦ ᐅᐊᔭᕐᓂᖃᓚᐅᕐᑐᑦ 
ᐊᑯᓐᓂᖏᓐᓂᒃ ᕿᓚᒥ ᑮᓇᐅᔭᓕᐊᒃᑯᑦ ᓴᓇᓂᕐᓄᑦ ᐊᒻᒪ 
ᐊᖑᓇᓱᖕᓂᕐᓄᑦ. ᑎᑭᑎᓪᓗᒋᑦ ᐃᒡᓗᕐᔪᐊᑦ ᓇᑉᐸᕐᑎᕐᑕᐅᒋᐊᖃᕐᑐᑦ 
ᑕᐃᒪᓐᖓ ᐊᑐᐃᓐᓇᐅᑎᑦᑎᔪᖅ ᑕᒪᐃᓐᓂᒃ ᐊᖑᑎᓂᒃ 
ᕿᓚᒥ ᓴᓇᒍᓐᓇᕐᓂᕐᒥᒃ. ᐊᔪᕈᕐᓇᕈᑎᖃᕐᓂᒃᑯᑦ, ᐅᒥᐊᕐᔪᐊᖅ 
ᐊᒡᔭᕐᑐᐃᒋᐊᓕᒃ ᑎᑭᓚᐅᕐᑐᖅ ᑕᕿᖅ ᐊᑯᓪᓕᕈᖁᒃ 
ᑕᐃᑲᓂᓗ ᓯᖁᐃᕐᐸᓪᓕᐊᓕᑕᐃᓐᓇᕐᑕᕐᓱᓂ ᐅᒥᐊᑦ ᖃᔭᕆᐊᑦ 
ᐊᑐᕈᓐᓇᕈᑎᖃᓕᕐᓱᑎᒃ ᐊᖑᓇᓱᖕᓂᕐᒧᑦ. ᐳᑭᕐᑕᓕᑦ 
ᑐᓴᒐᒃᓴᕆᓚᐅᕐᑕᖓ ᐅᑭᐅᕐᒥ 1967:

ᒪᓕᖕᓂᖃᕐᓱᒍ ᐅᒥᐊᕐᔪᐊᓕᕆᓂᒃ, 
ᐅᐱᓐᓇᕋᓂ ᑕᒪᐃᑕ ᐊᑐᐃᓐᓇᐅᔪᑦ 
ᐊᖑᑎᑦ ᓴᓇᑎᑕᐅᓪᓗᑎᒃ ᓂᐅᕋᐃᓂᕐᒥᒃ 
ᐊᒻᒪ ᐃᓪᓕᕐᓱᐃᓂᕐᓂᒃ ᑎᑭᑉᐸᓪᓕᐊᔪᓂᒃ 
ᐊᑐᒐᒃᓴᕆᔭᕐᓂᒃ. ᓇᑉᐸᕐᑎᕆᓂᖅ ᓄᓇᓕᑉ 
ᐃᓗᐊᓂ ᐃᒡᓗᕐᔪᐊᓂᒃ ᐱᒋᐊᕐᓱᑎᒃ 
ᐊᒻᒪ ᑎᑭᑦᓱᓂ ᑕᕐᒧᑦ ᐊᒥᕋᐃᔭᕐᕕᒃ ᐊᒻᒪ 
ᐅᑭᐅᓖᑦ ᑕᕿᖏᓐᓄᑦ. ᑕᒪᐃ ᐊᖑᑎᑦ 
ᓴᓇᓕᕐᑎᑕᐅᑉᓗᑎᒃ. ᐊᒥᕋᐃᔭᕐᕕᒃ, 
ᑖᓐᓇᑐᐊᖅ ᑕᕿᓯᖅ ᓇᑦᓯᕐᓄᑦ, ᕿᓇᓗᒐᕐᓄᑦ 
ᐊᒻᒪ ᐊᐃᕕᕐᓄᑦ ᐊᑐᐃᓐᓇᐅᕝᕕᐅᖕᒪᑦ 
ᖃᑉᓯᓇᐅᑉᓗᑎᒃ, ᐃᑳᕐᑕᕐᑐᑦ ᐊᖑᑎᑦ 
ᐃᓱᒪᖏᑦ ᐊᒃᓱᕈᓕᕐᓱᑎᒃ ᑮᓇᐅᔭᓕᐅᕐᓂᕐᒥᒃ 

ᓇᑉᐸᕐᑎᕆᓂᕐᒧᑦ ᐱᓕᕆᐊᒃᓴᓂᒃ ᐅᕝᕙᓘᓐᓃᑦ 
ᐊᖑᓇᓱᖕᓂᕐᒧᑦ ᐊᑐᕆᐊᖃᕐᑕᒥᓐᓂᒃ 
ᓂᕿᖏᓐᓂᒃ. ᐱᓕᕆᐊᖅ ᓇᑉᐸᕐᑎᕆᓂᕐᒧᑦ.68

ᐊᒥᓱᑦ ᐊᖑᓇᓱᒃᑎᑦ ᑐᕌᒐᖃᕐᓱᑎᒃ ᐊᖑᓇᓱᖕᓂᕐᒥᒃ 
ᐊᒡᓗᐊᓂ ᓇᑦᓯᕐᓄᑦ ᑕᒪᐃᓐᓂᒃ ᓯᓚᑉ ᖃᓄᐃᓐᓂᖏᓐᓂᒃ 
ᓂᕿᒃᓴᖏᑦ ᓈᒻᒪᖁᑉᓗᒋᑦ ᓇᑉᐸᕐᑎᕆᕝᕕᖃᕐᓂᖅ ᐱᐊᓂᒃᐸᑕ. 
ᐅᑭᐅᖑᓕᕐᑎᓪᓗᒍ 1970, ᐱᕙᓪᓕᐊᔪᓕᕆᓂᖅ ᐊᓯᐊᖒᕐᓂᕐᑖᕐᓱᓂ 
ᐊᒻᒪ ᐊᖏᓂᕐᓴᐅᓂᒃᑯᑦ ᐃᓚᖏᑦ ᑮᓇᐅᔭᒃᓴᑦ ᖃᐃᓕᕐᓱᑎᒃ 
ᑮᓇᐅᔭᓕᐅᕐᓂᒃᑯᑦ ᓴᓇᓂᕐᓂᒃ. ᐅᑭᐅᕐᒥ 1972, ᑕᒪᐃᑕ ᐊᖑᑎᑦ 
ᑎᒍᒻᒥᓂᖃᕐᓱᑎᒃ ᑮᓇᐅᔭᓕᐅᕐᓂᒃᑯᑦ ᓴᓇᓂᕐᓄᑦ ᐃᓂᒋᔭᕐᓂᒃ 
ᐊᒻᒪ ᖃᖓᒃᑯᑦ ᐊᖑᓇᓱᒃᑕᕐᓱᑎᒃ ᐅᓐᓄᒃᑯᑦ ᓴᓈᑎᒃᓱᑎᒃ ᐊᒻᒪ 
ᓴᓇᑦᑕᐃᓕᐊᕈᓯ ᓴᓇᑦᑕᐃᓕᒥ ᖃᒧᑕᐅᔭᒃᑯᑦ ᐅᕝᕙ.69

ᖁᑭᐊᓂᐅᓚᐅᕐᑐᖅ ᕿᒥᕐᓂᒃ ᐊᔪᓐᖏᓐᓂᖃᐅᒪᔪᓄᑦ 
ᑕᑯᒃᓴᕈᓚᐅᕆᕗᖅ ᐸᒡᕕᓵᕐᑕᐅᓂᖏᑦ ᐃᓄᐃᑦ ᐃᓅᓯᖏᓐᓂᒃ 
ᐊᒻᒪ ᐊᖑᓇᓱᖕᓂᕐᓄᑦ ᐃᓕᖁᓯᐅᔪᓂᒃ. ᕿᒥᑦ ᐊᑑᑎᖃᓚᐅᕐᒪᑕ 
ᐊᐅᔭᕈᑕᐅᑉᓗᑎᒃ ᐊᒻᒪ ᐱᑕᖃᕆᐊᖃᕐᓂᖃᕐᓱᑎᒃ ᐃᓅᓯᕐᓄᑦ 
ᐅᐸᓗᖓᐃᓂᒃᑯᑦ ᐊᒻᒪ ᐱᒋᐊᓪᓚᖕᓂᒃᑯᑦ ᐊᓯᐅᔨᓂᖃᕐᑐᑦ ᐊᖑᑎᑦ 
ᕿᒻᒥᖏᓐᓂᒃ ᐊᒃᓱᒻᒪᕆᒃ.

ᕿᒧᒃᓯᕐᑎᑦ ᐊᐅᓱᐃᑦᑐᒥᒃ ᐊᒥᓲᓚᐅᕐᑐᑦ (ᐃᒻᒪᖄ ᖁᓕᑦ ᕿᒻᒥᑦ) 
ᐊᒻᒪ ᖃᓄᐃᓐᖏᓪᓚᕆᒃᓱᑎᒃ ᐅᖃᐅᓯᐅᓚᐅᕐᓂᒃᑯᑦ ᐳᑭᕐᑕᓕᑦ 
ᑐᓴᒐᒃᓴᖓᓐᓂᒃ ᐱᒋᐊᓕᓵᕐᑎᓪᓗᒍ ᐅᑭᐅᑦ 1960- . ᐱᓐᖏᑦᓱᒋᒃ 
ᒪᕐᕉᒃ ᕿᒻᒥᒃ ᖃᐅᔨᓴᕐᑕᐅᓂᒃᑯᑦ ᖃᐅᔨᓴᑦ ᐱᑦᓴᓐᖏᓴᕐᓂᖃᕐᑐᑦ 
ᐅᑭᐅᕐᒥ 1965, ᓇᓗᓇᐃᕐᓂᖃᓐᖏᓚᖅ ᖃᓄᐃᑦᑐᓂᒃ 
ᐋᓐᓂᐊᕐᓂᖃᕐᓂᒃᓴᖏᓐᓂᒃ ᕿᒻᒥᑦ ᖃᑉᓯᐅᓂᖏᓐᓂᒃ ᐊᐅᓱᐃᑦᑐᒥ.70 
ᐊᑯᓐᓂᖏᓐᓂᒃ ᐅᑭᐅᑦ 1964 ᐊᒻᒪ 1967, ᐳᑭᕐᑕᓕᑦ 
ᑐᓴᒐᒃᓴᓕᕆᕗᑦ ᐊᓐᓂᐅᒪᔪᓕᕆᔪᒪᓂᕐᓂᒃ ᑭᑐᓐᓄᑦ ᐊᒻᒪ ᐃᒻᒪᖄ 
160.71

ᑕᐃᒪᓗ, ᐳᕿᕐᑕᓕᑦ ᐊᑯᓂ ᐅᖃᕈᓐᓇᓚᐅᓐᖏᓚᖅ ᑕᒪᑐᒪ 
ᒥᒃᓵᓄᑦ “ᕿᒥᑦ ᐃᓱᐃᓗᑕᐅᓂᖏᓐᓂᒃ” ᐊᐅᓱᐃᑦᑐᒥ, 
ᐱᑦᔪᑎᒋᔭᐅᔪᕕᓂᐅᔪᒃᓴᖅ ᖃᑉᓰᓐᓇᐅᓚᐅᕐᓂᖏᑦ ᖃᓪᓗᓈᑦ 
ᐊᖏᕐᕋᖃᕐᓂᖏᓐᓄᑦ ᓄᓇᒋᔭᕐᒥ. ᐃᓚᒋᔭᐅᑎᓪᓗᒍ ᑎᓕᔭᕆᔭᕐᓄᑦ 
ᑐᕌᖓᑉᓗᓂ ᕿᒻᒥᓄᑦ (ᑕᐃᑲᓐᖓᑦ ᑐᑭᒧᐊᒍᓯᕆᓂᖃᕐᓂᖅ ᐃᒪᓐᓇ 
“ᕿᒥᑦ ᑐᑭᒧᐊᒍᑎᒃᓴᖏᑦ” ᕿᒻᒥᑦ ᐃᐱᕐᑕᐅᓯᒪᔭᕆᐊᓕᑦ ᖃᖓᓕᒫᖅ, 
ᑭᓯᐊᓂᓕ, ᔪᐅᐱ ᑭᒍᒃᑕᒃ ᐅᖃᕐᓱᓂᑦ ᐅᑯᓄᓐᖓ QTC, “ᐃᕿᓕᒑᕐᑐᑦ 
ᕿᒻᒥᑦ ᑕᐃᒪᓐᖓᓕᒫᖅ.”72 ᐊᓯᖏᑦ ᕿᒻᒥᑦ ᖁᑭᕐᑕᕕᓂᐅᔪᑦ 
ᖃᐅᔨᒪᓐᓇᕋᓂ ᓲᓐᖑᖕᒪᖔᑦ. ᔭᐊᕐᓗ ᑭᒍᒃᑕᒃ ᐅᖃᐅᑎᓪᓗᓂᒋᑦ 
ᐅᑯᐊ QTC ᐅᑭᐅᕐᒥ 2008 ᐅᑉᓘᓚᐅᕐᒥ ᐊᑖᑕᖓᑕ ᕿᒻᒥᖏᑦ:

ᐊᑖᑕᒐᓗ ᐅᕙᖓᓗ ᐃᒡᓗᑉᑎᓂ 
ᐊᖏᖅᕋᖅᓯᒪᑎᓪᓗᓄᒃ, ᑐᓴᓕᕐᓱᑕ 
ᖁᑭᐊᕐᐸᓛᕐᑐᒥᒃ… ᑕᑯᒋᐊᕋᑦᑕ ᐃᒐᓛᒃᑯᑦ 
ᐊᒻᒪ ᑕᑯᓪᓗᑎᒍ ᐳᕿᒃᑕᓕᑦ ᖁᑭᐊᔪᒃ 
ᕿᒻᒥᓂᒃ. ᖁᑭᐊᕌᓂᒃᑲᒥ ᕿᒻᒥᓂᒃ ᐃᐱᕐᓯᒪᔪᑦ, 
ᖃᓄᐃᓕᓚᐅᕋᑕᕐᓇᓂ ᐅᕙᑉᑎᓐᓄᑦ 
ᐅᕝᕙᓘᓐᓃᑦ ᑭᓇᒧᑦ ᐃᒡᓗᑉᑎᓐᓃᑦᑐᓄᑦ. 

ᑭᐊᑐᐃᓐᓇᑦ ᐅᖃᐅᑎᒋᐊᓚᐅᖏᓛᑎᒍᑦ 
ᖃᓄᐃᒻᒪ ᕿᒻᒥᑦ ᖁᑭᐊᔭᐅᓚᐅᕐᒪᖔᑕ. 
ᑭᓯᐊᓂ ᓄᑕᕋᐅᓚᐅᕋᒪ, ᐃᖃᐅᒪᔪᖓ 
ᑕᒪᑐᒧᓐᖓ ᐅᕙᖓ ᑕᑯᓯᒪᒐᒪ. ᕿᒻᒥᑦ ᑕᐃᒃᑯᐊ 
ᓇᒡᓕᒋᓚᐅᕐᑕᒃᑲ. ᐊᒃᓱᒻᒪᕆᒃ.73

ᑭᒍᒃᑕᑉ ᐅᒃᐱᕆᔭᖓ ᕿᒥᑦ ᖁᑭᕐᑕᐅᔪᕕᓂᑦ ᐱᑦᔪᑎᓕᑦ ᒐᕙᒪᑦ 
ᐃᓄᖕᓂᒃ ᐃᓇᖏᕐᓯᖁᔨᓂᒃᓴᖏᓐᓂᒃ ᖃᒧᑕᐅᔭᕐᓂᒃ. ᐅᖃᕐᓱᓂᑦ 
ᑐᖁᑎᕐᑕᐅᕌᓂᒃᑎᓪᓗᒋᑦ, ᐊᑖᑕᖓ “ᐊᓯᐊᒎᕐᕕᖃᕈᓐᓃᕐᐳᖅ ᑭᓯᐊᓂ 
ᓂᐅᕕᕋᓱᐊᓕᕐᓗᑕ ᖃᒧᑕᐅᔭᕐᓂᒃ.”74 ᐅᖃᐅᓯᐅᓚᐅᕐᑎᓪᓗᒍ 
ᐳᑭᕐᑕᓕᑦ ᐊᑐᐃᓐᓇᐅᑎᑦᑎᓚᐅᓐᖏᓚᑦ ᓱᖕᒪᑦ ᖁᑭᐊᓚᐅᕐᒪᖔᑕ 
ᑐᓴᒐᒃᓴᒥᓃᓐᓇᓂ, ᑭᓯᐊᓂ, ᓇᓗᓇᐃᕐᕕᖃᕐᓱᑎᒃ ᖃᑉᓰᓐᓇᕐᓂᒃ 
ᒥᒃᓯᒋᐊᕐᑐᑦ ᕿᒻᒥᑦ ᐅᑭᐅᕐᒥ ᐊᑕᐅᓯᕐᒥ, ᑕᐃᑲᓐᖓ ᐅᑭᐅᓂᑦ 
1966-7, ᐊᒻᒪ ᑐᓴᒐᒃᓴᖃᕆᑉᓗᑎᒃ ᐅᑭᐅᕐᒥ 1967 ᐃᒫᒃ, 
“ᕿᒻᒥᑦ ᒥᑭᒧᒥᒃ ᐱᓕᕆᕙᒃᑐᑦ ᐊᒻᒪ ᐊᑐᕐᑕᐅᑐᐃᓐᓇᕐᑕᕐᓱᑎᒃ 
ᖃᒧᑕᐅᔭᑦ ᐊᔪᓕᕐᓂᖄᖓᑕ. ᐊᖑᓇᓱᒃᑎᑦ ᖃᒧᑕᐅᔭᖃᓐᖏᑦᑐᑦ 
ᐃᓚᐅᖃᑕᐅᑐᐃᓐᓇᓕᕐᓱᑎᒃ ᖃᒧᑕᐅᔭᖃᕐᑐᓂᒃ ᖃᐃᔨᒋᐊᕐᓗᓂᑦᔪᒃ 
ᑮᔭᖃᑦᑕᑎᒃ [sic].”75

ᐳᑭᕐᑕᓕᑦ ᓇᓗᓇᐃᕆᑉᓗᑎᒃ ᑕᓪᓕᒪᑦ ᖃᒧᑕᐅᔭᑦ ᓂᐅᕕᕐᑕᐅᓚᐅᕐᑐᑦ 
ᓄᓇᓕᑉ ᐃᓗᐊᓂ ᐊᖑᓇᓱᒃᑎᓂᑦ.76 ᐃᓚᐅᕈᑎᒃᓴᒃᑲᓐᓂᑦ 
ᖃᒧᑕᐅᔭᑦ ᐊᑐᐃᓐᓇᐅᑎᑕᐅᒋᑉᓗᑎᒃ ᐳᑭᕐᑕᓕᖕᓄᑦ ᐊᒻᒪ ᐳᑭᕐᑕᓕᑦ 
ᐱᓕᕆᔨᖏᓐᓄᑦ ᒪᕐᕉᖕᓄᑦ. ᐅᑭᐅᓐᖑᒃᑲᓂᐊᖓᓂ, ᐳᑭᕐᑕᓕᑦ 
ᑐᓴᒐᒃᓴᖃᕐᓱᑎᒃ 16 ᖃᐅᒧᑕᐅᔭᑦ ᑕᑯᒃᓴᕈᕐᒪᑕ ᓄᓇᓕᖕᒥ, ᐊᒻᒪ 
ᕿᒻᒥᓂᒃ ᐊᑐᕉᓐᓃᕐᓱᑎᒃ.77 ᐃᓚᖏᑦ ᐊᖑᓇᓱᒃᑯᑦ, ᑭᐊᓯᓂ, 
ᑲᔪᓯᓂᖃᕐᓱᑎᒃ ᐊᑐᕆᐊᖃᒻᒪᕆᖕᓂᕐᓂᒃ.

ᐃᓚᖏᑦ ᐃᓄᐃᑦ ᖃᐃᔨᓕᓚᐅᕐᑐᑦ ᐊᑑᑎᖃᕐᓂᕐᓴᐅᓂᖏᓐᓂᒃ 
ᖃᒧᑕᐅᔭᑦ ᐊᖑᓇᓱᖕᓂᕐᒧᑦ ᐊᑐᓐᖏᓪᓗᑎᒃ ᕿᒻᒥᓂᒃ. ᖃᒧᑕᐅᔭᑦ 
ᐊᔪᓐᖏᑎᑦᑎᖕᒪᑕ ᐊᖑᓇᓱᒃᑎᓂᒃ ᐅᖓᓯᒃᑐᓂᒃ ᑐᒃᑐᓂᒃ 
ᑐᐊᕕᕐᓇᕐᑐᒃᑯᑦ, ᖃᐅᔨᒋᐊᕐᓂᖃᕐᓂᖏᓐᓂᒃ ᑮᓇᔭᖃᑦᑕᕐᓂᒃ 
ᖃᐅᒪᔪᑎᒃ ᐊᑐᕐᓱᒋᑦ ᑖᕐᑐᒥ, ᐊᒻᒪ ᐃᒥᕐᑕᕆᐊᕐᓂᕐᒧᑦ ᓯᑯᓂᑦ 
ᐃᑲᔫᑎᒻᒪᕆᐅᑉᓗᑎᒃ. ᐳᑭᕐᑕᓕᑦ:

ᐅᐊᔭᕐᓂᖅ ᖃᒧᑕᐅᔭᒃᑯᑦ ᐱᒋᐊᕐᑕᐅᓚᐅᕐᐅᖅ 
ᑕᐃᑯᖓ Baumann Fiord ᑕᕿᕐᒥ ᐅᑭᐅᓖᑦ 
ᑐᒃᑐᓯᐅᕐᓂᕐᒥᒃ. ᖁᓕᑦ ᑐᒃᑐᑦ ᐱᑕᕐᑕᐅᓚᐅᕐᐳᑦ 
ᐊᒻᒪ ᑕᓪᓕᒪᑦ ᑕᒡᕙᓐᖓᑦᑕᐃᓐᓇᖅ 
ᐊᒡᔭᕐᑕᐅᑉᓗᑎᒃ ᓄᓇᓕᒋᔭᕐᒧᑦ. ᐅᐊᑦᑎᐊᕈ 
ᖃᒧᑕᐅᔭᕐᓄᑦ ᐅᑎᕐᓱᓂ ᐅᐊᔭᕐᓂᒃᑯᑦ 
ᐊᐃᒃᓯᕐᓱᓂ ᓂᕿᓂᒃ. ᐅᐊᔭᕐᓂᖅ, ᐅᑉᓗᓂᒃ 
10-11 ᐅᑉᓗᖑᔪᓂᒃ ᐊᑐᕐᑕᐅᓇᔭᕐᑐᑦ 
ᕿᒧᒃᓯᒃᑯᑦ ᖃᖓᐅᓚᐅᕐᑐᒥ, ᐅᑉᓗᓄᑦ 
ᐱᖓᓱᓄᑦᑐᐃᓐᓇ.78

ᓇᖕᒥᓂᖃᕐᓗᓂ ᖃᒧᑕᐅᔭᕐᒥᒃ ᑐᑭᖃᕆᕗᖅ ᐊᖑᓇᓱᒃᑎ 
ᐊᖑᓇᓱᒋᐊᖃᓐᖏᓚᖅ ᕿᒧᒃᓯᒃᑯᑦ ᓂᕿᒃᓴᓂᒃ, 
ᑭᓯᐊᓂ ᐊᒃᑑᑎᖃᕆᕗᖅ ᖃᒧᑕᐅᔭ. ᓯᖁᒥᑦᑕᕐᓱᑎᒃ ᐊᒻᒪ 

ᐊᑯᓂᐅᓗᐊᓐᖏᑦᑐᖅ ᐊᑐᕐᑕᐅᑦᑕᕐᓱᑎᒃ ᕿᒻᒥᓂᐅᖓᓂᒃ. 
ᑎᑎᖃᐅᑎᖃᕐᓂᒃᑯᑦ ᑕᐃᑲᓂ ᐃᓄᒃᓱᒃ ᐅᖃᓕᒫᒐᕐᒥ, ᑎᑎᕋᕐᑐᕕᓂᒃ:

ᑭᓇ ᐅᖓᓯᒃᑐᒧᓐᖓᐅᔪᖅ ᐊᖑᓇᓱᐊᕐᓗᓂ 
ᒪᕐᕉᕙᒃᓱᑎᒃ. ᐃᓕᖁᓯᖃᕋᑉᑕ ᑭᓇ ᐅᖓᓯᒃᑐᒧᑦ 
ᐅᐊᔭᕐᑐᖅ ᑭᓯᕐᒥᐅᕆᐊᖃᓐᖏᓚᖅ ᓇᓕᐊᒃ 
ᖃᒧᑕᐅᔭᒃ ᐊᔪᓕᕐᑐᕕᓂᐅᒋᐊᒃᓴᖅ. 
ᑕᐃᒪᓐᓇᐃᑉᐸ ᐱᖃᑎᖓ ᐊᑐᕈᓐᓇᕋᔭᕐᒪᑦ 
ᓯᖁᒥᓯᒪᔪᖅ ᖃᒧᑎᑦ.79

ᓱᓕ, ᐊᑭᑦ ᐊᒃᑐᐊᓂᖃᕆᕗᑦ ᖃᒧᑕᐅᔭᕐᓂᒃ ᓇᖕᒥᓂᖃᕆᐊᒃᓴᖅ 
ᐊᑭᑐᓂᕐᓴᐅᒪᕆᒃᑐᑦ ᓇᖕᒥᓂᖃᕐᓂᕐᒥᒃ ᕿᒻᒥᓂᒃ. ᐊᑯᓐᓂᖏᓐᓂᒃ 
ᐅᑭᐅᑦ 1965 ᐊᒻᒪ 1967, ᖃᖓ ᐊᒥᓱᑦ ᓂᐅᕕᕐᑐᕕᓂᑦ 
ᖃᒧᑕᐅᔭᕐᓂᒃ, ᐊᑦᔨᒋᔭᒃᑯᑦ ᑮᓇᐅᔭᓕᐅᕐᑕᕐᑐᓄᑦ ᐊᖑᓇᓱᒃᑎᑐᑦ 
ᓂᐅᕕᐊᒃᓴᖃᕐᓱᓂ ᐊᒥᕐᓂᒃ ᐃᒪᓐᓇᐅᓚᐅᕐᑐᖅ $550 
ᑮᓇᐅᔭᐃᔭᕈᑎᖃᒃᓱᓂ ᐃᒻᒪᖄ ᑲᑎᔅᓱᒋᑦ $572. ᐊᑯᓐᓂᖏᓐᓂ 
ᐅᑭᐅᑦ 1969 ᐊᒻᒪ 1972, ᐊᕐᕌᒍᑕᒫᒃᑯᑦ ᓴᓇᓂᒃᑯᑦ ᑮᓇᐅᔭᓕᐊᑦ 
ᑕᐃᑲᓐᖓᑦ ᐊᒥᕐᓄᑦ ᖁᑦᑎᒃᓯᒋᐊᓚᐅᕐᑐᑦ ᐅᕗᖓ $890, ᑭᓯᐊᓂ 
ᑮᓇᐅᔭᐃᔭᕈᑎᑦ ᖁᑦᑎᒃᓯᓪᓗᑎᒃ ᐅᕗᖓ $1,846, ᑐᕌᖓᓗᐊᕐᓱᓂ 
ᐊᑐᕐᓂᐊᕐᓗᓂ ᓇᖕᒥᓂᖃᕐᓂᕐᒧᑦ ᖃᒧᑕᐅᔭᕐᓂᒃ. ᖃᒧᑕᐅᔭᑦ 
ᐅᐊᔭᕐᓂᕐᓂᒃ ᖃᓂᒡᓕᒋᐊᕐᑎᒐᓗᐊᕐᑐᑦ ᐊᒻᒪ ᑲᑎᕐᓱᐃᓂᖃᕐᓂᑦ 
ᓂᕆᔭᒃᓴᓂᒃ, ᐊᒻᒪ ᐊᑐᕐᑕᐅᓗᐊᕈᓐᓃᕐᑐᒃᓴᑦ ᐊᖑᓇᓱᒃᑎᓄᑦ 
ᕿᒻᒥᕐᓄᑦ ᕿᒥᖁᑎᒃᓴᓂᒃ, ᐊᑭᑦ ᐊᒃᑐᐊᓂᓕᒃ ᓇᖕᒥᓂᖃᕐᓗᓂ 
ᖃᒧᑕᐅᔭᕐᓂᒃ ᐅᖁᒪᐃᓗᑕᐅᖕᒥᔪᑦ ᐊᑐᒐᒃᓴᕆᒋᐊᖃᕐᑕᒥᓐᓂᒃ.80 
ᑭᓯᐊᓂᓕ, ᖃᒧᑕᐅᔭᑦ ᐊᑑᑎᖃᕐᓱᑎᒃ ᐅᐊᔭᕐᓂᓴᐅᓂᒃᑯᑦ 
-ᑐᕌᖓᑉᓗᓂ ᐱᕙᓪᓕᐊᓂᕐᓄᑦ ᑮᓇᐅᔭᓕᐊᑦ -ᑐᕌᖓᑉᓗᓂ 
ᐱᕙᓪᓕᐊᓂᕐᓄᑦ ᐅᑭᐅᑦ ᓄᓐᖑᐊᓐᓂ 1960- , ᐅᑭᐅᖑᓕᓵᕐᓂᕐᓄᑦ 
1970-.

ᐃᓚᖏᑦ ᐃᓄᐃᑦ ᐱᒪᔭᖃᕐᓂᕐᓴᐅᓕᕐᓱᑎᒃ 
ᐊᔪᓐᖏᓐᓂᕆᔭᖃᕐᓂᕐᒥᓐᓂᒃ ᐃᓅᓯᖃᕐᓂᕐᒥᒃ ᖃᖓᐅᓚᐅᕐᑐᒥ, 
ᓯᕗᓪᓕᕐᒥ, ᐊᑦᔨᐅᓐᖏᓐᓂᒻᒪᕆᐅᓚᐅᕐᑐᒥᒃ ᐊᒻᒪ 
ᐊᔪᕐᓇᒻᒪᕆᖕᓂᐅᓚᐅᕐᓂᕐᓂᒃ ᐊᕙᑎᖃᓕᕐᓂᕐᒥᓐᓂᒃ, ᐊᓯᖏᑦ 
ᐳᐃᒍᐃᓂᐊᓐᖏᓚᑦ ᐊᒃᑐᕐᑕᐅᓂᕆᓚᐅᕐᑕᑎᑦ ᖁᑦᑎᒃᑐᒥᒃ 
ᐅᑭᐅᕐᑕᕐᑐᒥ ᓅᑎᕐᑕᐅᓂᕐᒧᑦ ᐱᓕᕆᖑᓚᐅᕐᑐᒥ. ᐅᓇ ᕆᓂᐃ 
ᕝᓚᕼᐃᕐᑎ Rynee Flaherty ᐅᖃᐅᑎᓪᓗᓂᒋᑦ ᐅᑯᐊ QTC, 
“ᐃᓅᓯᖅ ᐊᐅᓱᐃᑦᑐᒥ ᓴᕿᓚᐅᕐᑐᖅ ᐊᖏᕐᕋᐅᓕᕐᑐᖅ.”81 
ᐊᓯᖏᓐᓄᑦ, ᑭᓯᐊᓂ, ᐊᖏᕐᕋᕆᔭᐅᓐᖏᓚᖅ. ᐅᑭᐅᖑᔪᓂ 
1970-ᖏᓐᓂᒃ ᐊᒻᒪ ᑎᑭᔅᓱᒍᑦ ᐅᑭᐅᓄᑦ 1980- , ᐊᒥᓱ 
ᐃᓄᐃᑦ ᐊᑎᓕᐅᒪᑦᓱᑎᒃ ᐊᓕᔭᔪᕐᒥᒃ ᒐᕙᒪᒃᑯᓐᓄᑦ ᑎᑎᕋᕐᓱᑎᒃ 
ᐅᑎᕈᒪᓂᖃᕐᓂᕐᒥᒃ ᐃᓄᒡᔪᐊᕐᒧᑦ ᐅᕝᕙ ᒥᑦᑎᒪᑕᓕᖕᒧᑦ. ᐅᑭᐅᕐᒥ 
1988, ᒐᕙᒪᑦ ᐊᑭᓖᓚᐅᕐᑐᑦ ᐅᑎᕈᑎᒃᓴᒧᑦ ᐊᖏᕐᕋᒧᑦ.82 
ᖃᐅᔨᓴᕈᓯᕆᓂᖃᕐᓂᕐᓂᒃ ᓅᑎᑕᕕᓂᐅᓚᐅᕐᑐᒥ ᐅᑭᐅᓂ 1990- , 
ᑕᒪᐃᑕ ᖃᖓᐅᓚᐅᕐᑐᖅ ᐊᒻᒪ ᐊᑐᕐᑕᐅᑎᓪᓗᒍ ᐅᑯᓇᓂ RCAP 
ᑐᓴᒐᒃᓴᖅ ᑐᕌᖓᔪᖅ ᖁᑦᑎᒃᑐᒥ ᐅᑭᐅᕐᑕᕐᑐᒥ ᓅᑎᕆᔪᓕᕆᓂᑦ, 
ᐃᓄᓕᕆᔨᑐᖃᒃᑯᑦ ᒐᕙᒪᓕᕆᔨᑐᖃᒃᑯᑦ ᓇᖏᕐᓂᐊᕐᑐᑦ ᐃᓂᒥᓐᓂᒃ 
ᓅᑎᕆᓂᐅᓚᐅᕐᑐᖅ ᐱᐊᓂᒃᓴᑦᑎᐊᓚᐅᕐᓂᖓᓐᓂ. ᑭᓯᐊᓂ, 
ᓅᑎᑕᕕᓂᑦ ᑲᔪᓯᓂᖃᕐᑐᑦ ᐊᔭᐅᕆᓂᕐᒥᒃ ᐱᓕᕆᐊᒃᓴᐅᔪᒥᒃ 
ᐊᖏᓚᐅᕐᑎᓐᓇᒋᑦ ᐃᓚᐅᑎᑕᐅᓚᐅᕐᓂᖏᓐᓂᒃ ᐃᓱᒪᓂᕐᓗᖕᓂᒃᑯᑦ 
ᐱᒪᔭᐅᓚᐅᕐᓂᕐᒥᒃᓐᓂᒃ “ᖃᐅᔨᓴᒐᑐᐃᓐᓇᐅᑉᓗᑎᒃ” ᐊᒻᒪ 

ᑐᒃᓯᕌᖃᕐᑐᑦ ᐃᓕᑕᕆᔭᐅᔪᒪᓂᖃᕐᓂᕐᒥᒃ ᐱᑦᑎᐊᕐᑕᐅᓚᐅᓐᖏᓂᕐᓂᒃ 
ᒐᕙᒪᒃᑯᓐᓂᑦ. ᐅᑭᐅᕐᒥ 1996, ᑳᓇᑕᒥᐅᑦ ᒐᕙᒪᒃᑯᖏᑦ 
ᐊᑎᓕᐅᖃᑕᐅᓚᐅᕐᑐᑦ ᑐᑭᓯᐅᒪᒐᓱᐊᖃᑎᒌᖕᓂᕐᒧᑦ ᐊᖏᕈᑎᒥᒃ 
ᐅᑯᐊᓗ ᒪᑭᕝᕕᒃ ᑯᐊᐳᕇᓴᒃᑯᑦ ᓇᓗᓇᐃᕆᓂᖃᕐᓱᑎᒃ 
ᐃᑲᔪᕈᑎᒃᓴᐅᔪᓂᒃ ᓅᑎᕆᓚᐅᕐᓂᕐᓂᒃ ᐃᓄᖕᓂᒃ ᐅᕗᖓ 
ᑕᐃᔭᕐᒧᑦ “ᑳᓇᑕᒥᐅᑦ ᓴᐳᒥᑦᔪᑎᖓ” ᖁᑦᑎᒃᑐᒥ ᐅᑭᐅᕐᑕᕐᑐᒥ ᐊᒻᒪ 
“ᐊᒃᓱᕈᕐᓂᕐᔪᐊᖅ”, ᐃᓱᒫᓘᑎᖃᐅᓂᕐᓄᑦ ᐊᒻᒪ ᐊᓯᐅᔨᓂᕐᓄᑦ” 
ᐊᒃᑐᕐᑕᐅᓯᒪᓂᑯᓄᑦ ᐱᒋᐊᓐᖓᐅᑎᐅᓚᐅᕐᑐᓂᒃ ᐅᑭᐅᓂᑦ 
ᓅᑎᕆᓂᕐᓄᑦ.83 “ᐊᖏᕈᑎ ᐊᐅᓚᑉᓗᓂ ᑕᐃᑯᖓ $10 
million ᑐᓂᔭᕕᓂᑦ ᐊᓐᓇᒃᑐᕕᓂᕐᓄᑦ ᓅᑎᑕᕆᔭᕕᓂᕐᓂᒃ, 
ᒐᕙᒪᒃᑯᑦ ᕿᐱᓗᒃᑐᑦ ᓴᕿᑦᑎᔪᒪᓂᕐᒥᒃ ᒪᒥᐊᓐᓂᕐᒥᒃ. ᐊᒥᓱᑦ 
ᐃᓄᐃᑦ ᐊᐅᓱᐃᑦᑐᒥᒃ, ᐊᒻᒪᓗ ᐊᓯᖏᓐᓂᒃ ᓅᑎᑕᐅᓚᐅᕐᑐᓂ 
ᐃᓚᒋᔭᐅᓂᖃᕐᓱᓂᒃ ᒐᕙᒪᒃᑯᑦ ᐱᓕᕆᐊᕆᔭᖏᓐᓂᒃ, ᓱᓕ 
ᐅᑕᕿᔪᑦ ᒪᒥᐊᒃᑐᒃᓴᓂᒃ. ᓕᐅᕆ ᐊᐅᓚᓗᒃ Larry Audlaluk 
ᐅᖃᓪᓚᓚᐅᕐᑐᖅ ᑕᐃᑲᓂ QTC ᐅᑭᐅᕐᒥ 2008 ᐱᑦᔪᑎᖃᕐᓱᓂ 
ᐱᒻᒪᕆᐅᓂᖓᓂᒃ ᑐᓂᔭᐅᔭᕆᐊᒃᓴᖅ.84

ᐅᖃᕐᑐᒍᑦ ᕿᓂᕐᓂᕐᒥᒃ ᒪᒥᐊᓐᓂᕐᒥᒃ… 
ᓱᓕ ᐋᓐᓂᕐᓇᓂᖃᕐᒪᑦ ᐅᕙᒻᓄᑦ 
ᐊᓐᓇᖕᓂᕆᓚᐅᕐᑕᒻᓄᑦ 
ᖃᐅᔨᒪᔭᑉᑎᓐᓂᒃ ᐊᒻᒪ ᐅᑉᓗᒥᒧᑦ ᓱᓕ 
ᓇᓗᓇᐃᕐᑕᐅᓚᐅᕋᓂ ᐃᓄᓕᕆᔨᑐᖃᒃᑯᓐᓂᑦ 
ᒐᕙᒪᓕᕆᔨᑐᖃᒃᑯᓐᓂᑦ, [ ] ᐊᖏᓂᕐᐹᕆᔭᖅ 
ᐊᒃᑑᑕᐅᓚᐅᕐᑐᖅ ᐸᕐᓇᐅᑎ.85

ᖃᓄᐃᓕᖓᓂᕆᓚᐅᕐᑕᖓ ᐊᓯᑦᔨᕐᓂᐊᖏᓚᖅ ᐃᖕᒥᓄᑦ, 
ᑭᓯᐊᓂ, ᐊᐅᓱᐃᑦᑐᖅ ᐊᖏᕐᕋᕆᓕᕐᑕᖓ. “ᐊᓯᑦᔨᕐᓂᐊᕈᓐᓃᕐᓱᑕᓗ 
ᑕᒫᓃᑦᑐᒪᓂᑉᑎᓐᓂᒃ; ᑕᒫᓃᑦᑐᒪᓂᖃᕐᑐᒍᑦ ᐊᒻᒪ 
ᐊᖏᕐᕋᕆᔪᒪᓂᖃᕐᓱᑎᒍ… ᐊᔪᓐᖏᓐᓂᕐᑖᕐᓂᕆᓚᐅᕐᑕᑉᑎᒍᑦ 
ᓅᑦᔮᕈᓐᓃᕐᑐᒍᑦ.”86 ᐅᑉᓗᒥ, ᐊᐅᓱᐃᑦᑐᖅ ᓄᖃᖓᓂᓕᒃ 
ᓄᓇᓕᒋᔭᐅᓂᕐᒧᑦ, ᐃᓚᖓᓂ, ᖃᐅᔨᓯᒪᔪᕕᓂᕐᓄᑦ ᓅᑎᕐᑕᕕᓂᕐᓄᑦ. 
ᐅᖃᓚᐅᕐᑎᓪᓗᒍ ᒫᑕ ᕝᓚᕼᕐᑎ Martha Flaherty ᐅᖃᓚᐅᕐᓱᓂ 
ᐅᑯᓄᓐᖓ QTC, “ᐊᖏᔪᒻᒪᕆᖕᒥᒃ ᒪᒥᓴᕐᓂᖃᕆᐊᖃᕐᑐᖅ ᓱᓕ 
ᐃᓄᐃᑦ ᐊᓯᕙᕐᑕᐅᓯᒪᓚᐅᕐᑐᑦ ᐊᒻᒪ ᐊᓯᐊᓄᑦ ᓅᑕᐅᓚᐅᕐᑐᓄᑦ. 
ᐱᐊᓂᒃᓯᒪᓐᖏᑦᑐᒻᒪᕆᖕᓂᓕᒃ ᐱᓕᕆᐊᓂᒃ. ᐊᖏᔪᓂᒃ 
ᒪᒥᓴᕆᐊᖃᒻᒪᕆᒃᑐᒍᑦ. ᑕᐃᒪᐃᓕᐅᓐᖏᒃᑯᑦᑕ ᒫᓐᓇ 
ᖃᐅᔨᒪᓐᖏᓚᖓ.87

ᐱᔭᕇᕈᑖ
ᐊᐅᓱᐃᑦᑐᖅ ᒥᑭᔫᔪᖅ, ᑐᓐᖓᓇᕐᑐᖅ ᓄᓇᒋᔭᖅ ᑕᐃᑲᓂ 
ᐊᑯᓐᓂᖏᓐᓂᒃ ᑕᑯᔪᒥᓇᕐᓂᓕᑦ ᐊᒻᒪ ᓄᓇᐅᔪᖅ ᖃᓄᐃᓐᓂᓕᖕᓂᒃ. 
ᐱᒪᔭᐅᑉᓗᓂ ᒥᑦᑕᕐᕕᐊᓛᕐᒥᒃ, ᐊᒥᓱᑦ ᐃᓄᐃᑦ ᐊᖁᓵᕐᐸᒃᓱᑎᒃ 
ᓇᒧᓐᖓᐅᔪᓄᑦ ᖁᑦᑎᖕᓂᕐᒧᑦ ᐳᓚᕋᕆᐊᕐᓗᑎᒃ ᐅᒡᓚᕋᕐᓗᑎᒃ 
ᖁᑦᑎᖕᓂᕐᐹᖅ ᒥᕐᖑᐃᕐᓯᕕᖃᕐᕕᒃ ᓄᓇᖓᓄᑦ ᐅᕝᕙ ᑕᐃᑯᖓ 
‘ᖁᐊᕐᓯᒪᓂᕐᒧᑦ ᓇᐹᕐᑐᓐᖓᓕᖕᒧᑦ’ ‘Frozen Forest’ ᑕᐃᑲᓂ Axel 
Heiberg ᕿᑭᕐᑕᖓᓂ. ᐊᐅᓱᐃᑦᑐᖅ ᑕᐃᑲᓃᒻᒥᔪᖅ 100 km 
ᐅᖓᓯᖕᓂᓕᒃ ᐅᐊᖕᓇᕐᐸᓯᐊᓂ ᓂᕐᔪᑎᖃᕐᕕᒃ ᒥᕐᖑᐃᕐᓯᕐᕕᖃᕐᕕᒃ 

ᓂᕐᔪᑎᓄᑦ Nirjutiqavvik National Wildlife Area ᑕᐃᑲᓂ 
Coburg ᕿᑭᕐᑕᖓᓂ. ᓄᓇᓕᑉ ᐃᓗᐊᓂ ᐊᖑᓇᓱᒃᑎᑦ 
ᐊᒻᒪ ᑮᔭᖃᑦᑕᕐᑐᕐᑎᑦ ᑎᒥᒃᒋᔭᐅᔪᖅ ᐊᐅᓚᑦᑎᓂᖃᓲᖑᔪᖅ 
ᖃᐅᔨᒪᓕᑕᐅᓂᒃᑯᑦ ᐅᐊᔭᕐᓂᕐᓂᒃ ᕿᒥᕐᖁᐃᓂᐊᕐᓗᓂ ᓂᕐᔪᑎᓂᒃ 
ᐊᒻᒪ ᐳᓚᕋᕐᓗᓂ ᐊᒥᓱᓄᑦ ᖃᒋᔭᕐᓄᑦ ᑕᐃᑉᓱᒪᓂᑕᓕᕆᓂᕐᓄᑦ 
ᓴᒡᒐᕐᑕᐅᔪᕕᓂᕐᓄᑦ ᓄᓇᐅᔪᓄᑦ Island.

ᐃᓄᐃᑦ ᐊᐅᓱᐃᑦᑐᒥ ᐃᓂᓪᓚᐃᓚᐅᕐᑐᑦ ᐱᒡᒍᓂᖃᕐᓂᕐᓂᒃ 
ᐃᓚᐅᑦᔪᓯᕆᓂᕐᓂᒃ ᐊᖏᕐᕋᕆᖄᕐᑕᕐᒥᓐᓂᒃ ᒥᑦᑎᒪᑕᓕᖕᒥᒃ ᐊᒻᒪ 
ᐃᓄᒡᔪᐊᕐᒥ, ᑕᑯᒃᓴᕈᕐᓂᖃᕐᖢᓂ ᖃᓂᒌᖕᓂᖃᕐᓂᖏᑦ ᐊᒻᒪ 
ᐃᓕᖁᓯᑕᖃᓕᕆᓂᒃᑯᑦ ᓄᓇᐅᓂᖓᓂᒃ. ᐃᓚᐅᕐᖢᒍ, ᐊᒥᓱᑦ 
ᐊᐅᓱᐃᑦᑐᕐᒥᐅᑦ ᐳᐃᒍᐃᓚᐅᓐᖏᓚᑦ ᐊᒃᑐᕐᑕᐅᓂᖃᕐᓂᕕᓂᕐᓂᒃ 
ᓅᑎᕆᓂᐅᓚᐅᕐᑐᒥ ᐊᒻᒪ ᐊᒃᓱᕈᕐᓂᐅᓚᐅᕐᑐᓂᒃ 
ᐱᒪᔭᕆᐊᖃᓚᐅᕐᓂᕐᒥᓐᓂᒃ. ᐅᑭᐅᒐᓴᑦ ᐱᐊᓂᒃᑐᑦ, 
ᐊᒃᓱᕈᕐᓱᑎᒃ ᐱᒪᓚᐅᕐᑐᑦ ᐱᐊᓂᒃᓴᔪᒪᓂᕐᒥᒃ ᐊᓐᓇᒍᒪᓂᕐᒥᒃ, 
ᓴᕿᑦᑎᕆᓂᕐᖃᕐᓂᕐᒥᒃ ᖁᑦᑎᒃᓂᕐᐹᖓᓂᒃᑯᑦ ᓄᓇᖃᕈᓐᓇᕐᓂᕐᒥᒃ 
ᑳᓇᑕᒥᑦ. ᐱᓕᕆᐊᖑᑎᓪᓗᒍ, ᓯᕗᓕᐅᕐᑐᓕᕆᓂᖅ ᓴᕿᓚᐅᕐᐳᖅ 
ᐊᑑᑎᖃᒻᒪᕆᒃᑐᒃᓴᖅ ᓇᓗᓇᐃᔭᐅᓯᕆᓂᖅ ᐊᕐᖁᓵᓚᔭᐅᔪᕕᓂᑦ 
ᐊᑐᕐᑕᐅᓂᐊᕐᓗᑎᒃ ᐃᓄᖕᓄᑦ .

ᐊᑯᓐᓂᖓᑕ ᐅᑭᐅᖑᔪᑦ 1970- , ᑲᑉᐸᓂᐅᔪᑦ ᐅᑯᐊᑐᑦ Panarctic 
Oils Ltd. ᐅᕐᓱᐊᓗᖕᓄᑦ ᓕᒥᑎᓐ ᐊᒻᒪ ᐅᑯᐊ Atlantic Richfield 
ᑲᑉᐸᓂᑦ ᕿᓂᓚᐅᕐᑐᑦ ᐊᑐᒐᒃᓴᐅᔪᒥᒃ ᓄᓇ ᓱᓇᑲᓪᓚᖕᓄᑦ 
ᐊᐅᓚᔭᐅᔪᒃᓴ ᕿᓂᕐᑐᓕᕆᓂᖃᕐᓂᐊᕐᓗᓂ ᑕᐃᑲᓂ Ellesmere 
ᕿᑭᕐᑕᖓᓂ. ᐅᑯᐊᓕ Panarctic ᑐᓂᔭᐅᓂᖃᓚᐅᓐᖏᓚᖅ 
ᐊᔪᓐᖏᑦᔪᑎᒃᓴᐅᔪᓂᒃ. Atlantic Richfield ᓇᓗᓇᐃᕐᓱᓂ 
ᐊᔪᓐᖏᑦᔪᑎᒃᓴᖃᕋᔭᕐᓂᕐᒥᒃ. ᑕᕿᖅ ᐊᑯᓪᓕᕈᕐᕕᒃ 1974, 
ᐃᒃᓯᕙᐅᑕᕆᔭᖅ ᓂᖏᐅᖅ ᓄᓇᓕᖕᒧᑦ ᑲᑎᒪᔨᓄᑦ ᐊᐅᓱᐃᑦᑐᒥ 
ᓴᕿᑦᑎᓚᐅᕐᐳᖅ ᐅᖄᓚᓂᕐᒥᒃ ᑭᐅᑦᔪᑎᖃᕐᓱᓂ ᐃᓱᒪᓕᐅᖑᔪᒥᒃ. 
ᐅᖃᓛᓂᕐᒥ, ᐃᒃᓯᕙᐅᑕᖅ ᓇᓗᓇᐃᕆᑉᓗᓂ ᐱᒻᒪᕆᐅᓂᖏᓐᓂᒃ 
ᐃᓕᑕᕆᔭᐅᒋᐊᖃᕐᓂᕐᓂᒃ ᐱᒻᒪᕆᐅᖕᒪᑦ ᓄᓇᒋᔭᕐᒧᑦ ᐊᒻᒪ ᓄᓇ 
ᐊᒻᒪ ᐃᑲᔪᕈᑎᒃᓴᐅᒪᔪᓂᒃ ᓄᓇᓕᐅᔪᓄᑦ ᐊᐅᓱᐃᑦᑐᒧᑦ, ᐊᒻᒪ 
ᐊᑐᕆᐊᖃᕐᓂᖅ ᐊᓐᓂᐅᒪᒋᐊᖃᕐᓂᖏᓐᓂᒃ ᐊᖑᓇᓱᖕᓂᕐᓄᑦ 
ᑐᕌᖓᔪᓂᒃ. ᓇᓗᓇᕐᓱᓂ ᖁᐊᕐᓵᕐᓇᕐᓂᒃᓴᖓᓂ ᓄᓇᓕᕆᓂᖃᕐᓂᑉ 
ᒥᒃᓵᓄᑦ ᑐᕌᖓᔪᓂᒃ ᐆᒪᔪᐃᑦ ᑲᔪᓯᓂᖏᑦ ᐆᒪᓂᖏᑎᒍᑦ 
ᐊᒻᒪ ᐱᒻᒪᕆᐅᓂᖓᓂᒃ ᐊᓐᓂᐅᒪᓂᐊᕐᓂᖓᑕ ᓄᓇᓕᐅᔪᑉ. 
ᐅᖃᕐᓂᖃᕐᓱᓂ ᑐᕌᖓᑉᓗᓂ ᑲᑉᐸᓂᐅᔪᖅ ᐃᓱᒪᒋᔭᖃᖁᓂᕐᒥᒃ 
ᐱᑦᔪᑎᐅᔪᒃᓴᓂᒃ ᓄᓇᓕᒃᑯᑦ ᖃᓄᐃᒻᒪ ᐊᑯᓂᐅᔪᒥᒃ 
ᑭᐅᔪᒃᓴᐅᓂᒃᓴᖏᓐᓂᒃ, ᐊᒻᒪ ᐃᓱᒪᒋᖁᑉᓗᒍ ᐊᓐᓂᕆᔭᐅᓂᖃᕐᓂᖅ 
ᑎᒍᒻᒥᔭᐅᖕᒪᑦ ᐃᓄᖕᓄᑦ ᓴᕿᑦᑎᓚᐅᕐᑐᓄᑦ ᐊᐅᓱᐃᑦᑐᒥᒃ.

ᑕᒪᒃᑯᐊ ᖃᐅᔨᓴᒐᑦ ᐅᑉᓗᒥᐅᓂᕐᒧᑦ ᐊᑐᕐᑐᑦ ᖃᓄᖅ 
ᐊᑦᔨᐅᓐᖏᓐᓂᖃᕈᓯᕆᓂᖅ ᖃᐅᔨᒪᓂᕐᒧᑦ ᑎᒍᔭᕕᓂᑉᑎᓐᓂᒃ 
ᐃᓕᖁᓯᐅᓂᖓᓂᒃ ᓄᓇᒋᔭᑉ; ᖃᐅᔨᒪᓂᖃᕐᓂᖅ ᐊᒻᒪ 
ᖃᐅᔨᓚᐅᕐᓂᖅ ᐊᑐᕐᓱᓂ ᐃᓅᓯᓕᒃᑖᕐᒧᑦ ᑐᕌᖓᔪᓂᒃ 
ᐊᖑᓇᓱᖕᓂᕐᒧᑦ ᑮᔭᖃᑦᑕᕐᑐᓂᕐᒧᑦ ᕿᒧᒃᓯᒃᑯᑦ, ᐊᒻᒪ ᒫᓐᓇ 
ᖃᒧᑕᐅᔭᒃᑯᑦ ᐊᒻᒪ ᐅᒥᐊᒃᑯᑦ ᓄᓇᐅᔪᒥ ᑕᕿᓵᖑᓚᐅᕐᑐᖅ ᑕᑯᓯᒪᕗᖅ 
ᐱᒻᒪᕆᐅᓂᖏᓐᓂᒃ ᐊᓯᐊᕐᒥᐅᓄᑦ… ᑕᐃᔭᕗᑦ ᐱᕙᓪᓕᐊᓂᖅ 
ᑐᕌᖓᓗᐊᓐᖏᓚᖅ ᓂᕐᔪᓄᑦ ᐅᕝᕙᓘᓐᓃᑦ ᐊᖑᓇᓱᖕᓂᕐᒧᑦ 
ᑮᔭᖃᑦᑕᕐᑐᓂᕐᒧᑦ. ᐃᓅᓯᕗᖅ ᐱᒻᒪᕆᐅᓂᕆᔭᕗᑦ, ᑕᐃᒪᓇᑐᑦ 
ᐱᓕᕆᓂᖃᕐᓂᑉᓯᑐᑦ ᐊᒻᒪ ᑕᐃᒪᒧᑦ ᓱᓇᕐᓘᑎᒃᓴᐅᕝᕕᒃᓴᓂᒃ 



20ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᐊᐅᓱᐃᑦᑐᖅ ᓄᓇᓕᖕᓂ ᐊᑐᖅᑕᐅᓂᑯᓂ

ᑕᑯᔪᒪᓐᖏᓚᒍᑦ ᓄᓇᑉᑎᓂ… ᐅᑦᔨᕈᓱᒋᐊᖃᕐᑐᓯ ᓇᓗᓇᐃᕐᓂᖅ 
ᐱᐊᓂᒃᓴᓂᖄᓂᒃᑐᑐᖃᐅᑎᓪᓗᒋᑦ ᑲᑉᐸᓂᐅᔪᑦ ᑭᒡᒐᕐᑐᕐᑕᓯ 
ᑎᒍᓯᓂᒃᐸᑕ ᓄᓇᒋᔭᑉᑎᓂᑦ,

ᐊᖑᓇᓱᖕᓂᕐᒧᑦ ᑮᔭᖃᑦᑕᕐᑐᓂᕐᒧᑦ. 
ᐃᓅᓯᕗᖅ ᐱᒻᒪᕆᐅᓂᕆᔭᕗᑦ, ᑕᐃᒪᓇᑐᑦ 
ᐱᓕᕆᓂᖃᕐᓂᑉᓯᑐᑦ ᐊᒻᒪ ᑕᐃᒪᒧᑦ 
ᓱᓇᕐᓘᑎᒃᓴᐅᕝᕕᒃᓴᓂᒃ ᑕᑯᔪᒪᓐᖏᓚᒍᑦ 
ᓄᓇᑉᑎᓂ… ᐅᑦᔨᕈᓱᒋᐊᖃᕐᑐᓯ ᓇᓗᓇᐃᕐᓂᖅ 
ᐱᐊᓂᒃᓴᓂᖄᓂᒃᑐᑐᖃᐅᑎᓪᓗᒋᑦ 
ᑲᑉᐸᓂᐅᔪᑦ ᑭᒡᒐᕐᑐᕐᑕᓯ ᑎᒍᓯᐊᓂᒃᐸᑕ 
ᓄᓇᒋᔭᑉᑎᓂᑦ, ᓱᓕ ᑕᒫᓂᓐᓂᐊᕋᑉᑕ, 
ᐃᓅᓯᖃᕆᐊᖃᕐᓂᐊᕐᓱᑕ 
ᐊᒃᑑᑕᐅᔪᕕᓂᕐᓂᒃ.88

ᐊᐅᓱᐃᑦᑐᖅ ᓄᓇᓕᐅᔪᖅ ᐅᐱᓐᓇᕐᑐᒻᒪᕆᖕᓂᖃᕐᓱᓂ, 
ᑕᐃᒪᐃᑲᓗᐊᕐᑎᓪᓗᒍ ᓇᐃᑦᑐᒃᑯᑦ ᖃᓄᐃᓐᓂᖃᕈᓯᕆᓂᖃᕐᓂᕐᓂᒃ 
ᐱᒻᒪᕆᐅᓂᖃᕐᑐᖅ ᑐᑭᓯᐅᒪᑦᔪᓯᕆᓂᖓᓐᓂᒃ ᐃᓄᐃᑦ 
ᐃᓅᓯᕆᓕᕐᑕᖓᓂᒃ ᐅᑉᓗᒥᐅᔪᖅ. ᑕᐅᑦᑐᖓᒍᑦ ᐊᒥᓱᒻᒪᕆᑦ 
ᓈᓴᒐᒃᓴᐅᓐᖏᑦᑐᑦ ᐊᔪᕐᓇᕈᓯᕆᓂᑦ ᐊᒻᒪ ᐊᒥᒐᕐᑐᓂᒃ ᒐᕙᒪᒃᑯᓐᓂᑦ 
ᐃᑲᔪᕈᓯᕆᓂᕐᓂᒃ, ᐊᐅᓱᐃᑦᑐᕐᒥᐅᑦ ᑲᔪᓯᓂᖃᕐᑐᑦ ᓇᓗᓇᐃᕆᓂᕐᓂᒃ 
ᐊᔪᓐᖏᓐᓂᖃᕈᓯᕐᒥᓐᓂᒃ ᐃᓅᔪᓐᓇᕐᓂᕐᓂᒃ ᐊᕙᑎᒋᔭᕐᒥᓐᓂᒃ ᐊᒻᒪ 
ᓇᑉᐸᕐᑎᕆᔪᓐᓇᕐᓂᖃᑦᓯᐊᕐᓱᓂᒃ ᓄᓇᓕᐅᔪᒃᓴᒥᒃ ᑕᐃᑲᓐᖓ.

ᐃᓱᐊᓂ ᐅᖃᐅᓯᒃᓴᐃᑦ 
1 ᐅᓇ ᐅᓂᒃᑳᓕᐊᖅ ᐊᑐᓲᖑᕗᖅ ᐅᖃᐅᓯᕐᒥ “ᒐᕙᒪᒃᑯᑦ” ᐃᓚᖃᕐᓂᕐᒥ 

ᑎᒥᓕᒫᓂ ᐱᑕᖃᓚᐅᖅᑐᓂ ᐅᕘᓇ ᑲᓇᑕᒥ ᒐᕙᒪᑐᖃᒃᑯᓐᓂ 
ᒪᓕᒐᐅᔪᓂ ᐱᔨᑦᑎᕋᕐᓂᕐᒧᑦ ᐊᒻᒪ ᐊᐅᓚᑦᑎᓂᕐᒥ ᐃᓄᖕᓂ, 
ᐃᓄᐃᓐᓇᒐᓚᖕᓂ, ᕿᑭᖅᑖᓗᒃ ᐊᕕᒃᑐᖅᓯᒪᓂᐅᔪᒥ. ᐅᑯᐊ 
ᑎᒥᖁᑕᐅᔪᑦ ᐊᑐᓚᐅᖅᐳᑦ ᑕᒪᒃᑭᓂ ᐱᔪᓐᓇᕐᓂᕆᔭᖏᓐᓂ 
ᑐᓐᓂᖅᓴᖅᑕᐅᓯᒪᔪᓂ ᒐᕙᒪᑐᖃᒃᑯᓐᓂ, ᑲᓇᑕᒥ ᐊᕕᒃᑐᖅᓯᒪᓂᐅᔪᓂ 
ᐊᒻᒪ ᓄᓇᓕᖕᓂ ᑎᓕᐅᕈᑕᐅᔪᓂ ᐊᒥᐊᒃᑯᖓᓄᑦ ᑲᓇᑕᒥ. 
ᐋᑐᕚᒥ ᐊᒻᒪ ᓄᓇᓕᖕᓂ, ᑕᒪᒃᑭᒐᓚᑦ ᒐᕙᒪᒃᑯᓐᓂ ᐱᓕᕆᐊᖑᔪᑦ 
ᕿᑭᖅᑕᓂ ᐊᕕᒃᑐᖅᓯᒪᓂᐅᔪᓂ ᑐᓂᔭᐅᓚᐅᖅᐳᑦ ᐅᑭᐅᖅᑕᖅᑐᒥ 
ᐱᓕᕆᓂᐅᔪᒥ ᐱᓕᕆᕝᕕᐅᔪᒥ ᐊᒻᒪ ᑲᓇᑕᒥ ᐸᓖᓯᒃᑯᓐᓂ. ᐃᓄᐃᑦ 
ᓂᐱᖃᓚᐅᙱᓚᑦ ᓇᖕᒥᓂᖅ ᒐᕙᒪᖏᓐᓂ, ᐊᒻᒪ ᒪᓕᒐᑎᒍᑦ 
ᓇᓗᓇᐃᒃᑯᑕᖃᓚᐅᙱᓚᖅ ᓴᐳᔾᔨᓯᒪᓂᕐᒥ ᓇᖕᒥᓂᖅ ᐅᕝᕙᓘᓐᓃᑦ 
ᑲᑐᔾᔭᐅᔪᓂ ᐱᔪᓐᓇᕐᓂᕆᔭᖏᓐᓂ.

ᐅᓂᒃᑳᕆᐊᖅᑐᖃᑦᑕᕐᓂᒃᑯᑦ, ᐃᓄᐃᑦ ᐅᖃᐅᓯᖃᓚᐅᖅᑯᑦ ᐊᑐᖅᓯᒪᔭᑦᑎᓐᓂᑦ ᑕᐃᔅᓱᒪᓂ. ᑖᒃᑯᐊᑦ ᐅᓂᒃᑳᓕᐊᑦ ᑎᑎᖅᑲᐃᓪᓗ 
ᐃᑲᔪᖅᑐᐃᔪᑦ ᐅᕙᑦᑎᓐᓅᖓᕗᑦ. ᑕᒪᓐᓇ ᐱᓕᕆᐊᖑᓯᒪᓂᖓ ᐅᖃᐅᓯᒃᑯᑦ ᐅᓂᒃᑳᓕᐅᖃᑦᑕᕐᓂᕆᕙᑦᑕᑐᖃᕆᔭᖏᓐᓂ ᐃᓄᐃᑦ 
ᑐᙵᕕᒋᔭᐅᓪᓗᓂ ᓇᑭᙶᖅᓯᒪᓂᑦᑎᓐᓄᑦ ᐃᓄᖕᓄᑦ ᐅᓂᒃᑳᖅᑕᐅᑎᓪᓗᒋᑦ, ᐃᓄᐃᑦ ᐅᓂᒃᑳᕐᕕᐅᑎᓪᓗᒋᑦ, ᐃᓄᖕᓄᓪᓗ 
ᑐᕌᖓᓪᓗᓂ.

ᐅᕙᓐᓄᑦ ᐊᑦᑐᐊᖓᒻᒥᔪᖅ ᐊᓈᓇᑦᓯᐊᕆᓚᐅᖅᑕᕋ ᖃᐅᔨᓚᐅᖅᓯᒪᖏᑦᑕᕋ, ᑐᖁᓚᐅᖅᓯᒪᒻᒪᑦ ᐋᓐᓂᐊᕕᓕᐊᖅᓯᒪᓪᓗᓂ 
ᖃᓪᓗᓈᓂ ᕼᐋᒻᒥᐅᓪᑕᓐᒥ; ᐅᓇ ᐃᕐᙳᑕᓐᓅᖓᕗᖅ, ᑐᑭᓯᒍᓐᓇᕐᓂᐊᕐᒪᑕ ᐃᓚᕗᑦ ᐊᑐᖅᓯᒪᔭᖏᓐᓂᒃ; ᑐᕌᖓᒻᒥᔪᖅ 
ᒪᒃᑯᓐᓂᖅᓴᓄᑦ ᑲᓇᑕᒥ, ᐅᓂᒃᑳᕆᔭᑦᑎᓐᓂ ᑐᑭᓯᒍᓐᓇᕐᓂᐊᒪᑎᑦᑕᐅᖅ.

ᐃᓚᒃᑲᓄᑦᑕᐅᖅ ᑕᐃᒪᐃᒻᒪᑦ, ᑕᐃᒪᐃᒃᑭᕗᖅ ᐊᓯᖏᓐᓄᑦ ᐃᓚᒌᓄᑦ ᓄᓇᑦᑎᓐᓂ.

ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᐃᖅᑲᐅᒪᓇᑦᑎᐊᖅᑐᒥᒃ ᐱᔾᔪᑎᖃᖅᑐᒥᒃ ᐱᓕᕆᐊᒃᓴᐅᓯᒪᕗᖅ ᕿᑭᖅᑕᓂ 
ᐃᓄᖁᑎᖏᓐᓄᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐅᐱᒍᓱᒻᒪᕆᒃᑭᕗᑦ ᑎᒍᒥᐊᖅᑎᐅᓯᒪᓂᕐᒥᓄᑦ  ᑕᒪᑐᒥᖓ ᐱᓕᕆᐊᕐᒥᒃ.

E7-1865

ᔫ. ᐅᑲᓕᖅ ᐃᔨᑦᓯᐊᖅ ᐊᖓᔪᖅᑳᖅ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐃᖃᓗᐃᑦ, ᓄᓇᕗᑦ 2013



24ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᐊᐅᓱᐃᑦᑐᖅ ᓄᓇᓕᖕᓂ ᐊᑐᖅᑕᐅᓂᑯᓂ

ᐱᒋᐊᕈᑕᐅᔪᖅ  
ᐱᓕᕆᓂᐅᔪᒥ ᕿᑭᖅᑕᓂ 
ᓱᓕᔪᒥᒃ ᑭᓪᓕᓯᓂᐊᖅᑎᓂᑦ
ᐅᓇ ᐱᓕᕆᓂᐅᔪᖅ ᐱᒋᐊᓚᐅᖅᐳᖅ ᓱᕋᐃᓂᐅᔪᒥ ᐊᑯᓂᐅᔪᒥ ᓂᐱᖃᙱᓐᓂᐅᔪᒥ. 1990−ᖏᓐᓂ, ᐃᓄᐃᑦ 
ᐱᓕᕆᓂᖃᕐᔪᐊᓚᐅᖅᐳᑦ ᖃᒪᒋᔭᖃᕐᓂᕐᒥ ᓇᖕᒥᓂᖅ ᐱᓕᕆᐊᕆᔭᖏᓐᓂ ᐅᕘᓇ ᓄᓇᕗᒻᒥ ᓄᓇᑖᕋᓱᐊᕐᓂᕐᒥ 
ᐊᖏᕈᑎᒥ ᐊᒻᒪ ᓴᖅᑭᑎᑕᐅᓂᖓᓂ ᓄᓇᕗᒻᒥ. ᐸᕐᓇᒃᓯᒪᓕᓚᐅᖅᐳᑦ ᖃᐅᔨᓴᕐᓂᕐᒥ ᑕᐃᔅᓱᒪᓂᑐᖃᕐᒥ, ᐃᓚᖃᖅᑐᒥ 
ᓱᔪᐃᓂᐅᔪᒥ ᐱᓕᕆᓂᐅᔪᒥ ᐊᖏᓛᖑᔪᒥ ᐊᓯᔾᔨᕐᓂᐅᔪᒥ, 1950−ᒥ 1975−ᒧᑦ. ᑐᑭᓯᒃᑲᓐᓂᕈᒪᓚᐅᖅᐳᑦ ᓇᖕᒥᓂᖅ 
ᐃᓅᓯᖏᓐᓂ ᐊᒻᒪ ᑕᐃᒃᑯᓄᖓ ᐃᓅᓯᕆᔭᐅᓚᐅᖅᑐᒥ ᐊᖓᔪᖅᑳᖏᓐᓂ, ᐊᑖᑕᑦᑎᐊᒃᑯᖏᓐᓂ ᐊᓈᓇᑦᑎᐊᒃᑯᖏᓐᓂ, 
ᐊᒻᒪ ᖃᑕᙳᑎᖏᓐᓂ ᖃᖓᐅᓂᐅᔪᒥ ᐊᖏᕐᔪᐊᖅᑐᒥ ᓇᓗᓇᖅᑕᐅᓯᒪᔪᒥ ᐆᒪᔪᓄᑦ ᒪᓕᒐᐅᔪᓂ, ᐊᐅᓪᓚᖅᑎᑕᐅᓪᓗᑎᒃ 
ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᓂ, ᐃᓅᓕᓴᖅᑕᐅᓂᕐᒧᑦ ᐊᐅᓪᓚᖅᑎᑕᐅᕙᓚᐅᖅᑐᓂ, ᐊᖏᐸᓗᒃᑐᒥ ᐃᓄᒋᐊᖑᔪᓂ 
ᓅᑎᑕᐅᓂᐅᔪᓂ, ᐊᒻᒪ ᓱᕋᒃᓯᒪᔪᓂ ᐱᓕᕆᐊᖑᓂᐊᕐᓂᕋᖅᑕᐅᔪᓂ ᐃᒡᓗᖃᖅᑎᑕᐅᓂᕐᒥ ᐊᒻᒪ ᐃᖅᑲᓇᐃᔮᖃᕐᓂᕐᒧᑦ. 
ᐊᑕᐅᓯᐅᔪᒥ ᐱᓗᐊᖅᑐᒥ ᐃᕐᐱᒋᔭᐅᕐᔪᐊᖅᑐᒥ ᐊᒃᓱᕈᕐᓇᕐᓂᐅᔪᒥ ᓇᑭᙶᕐᓂᖓᓂ ᐊᒻᒪ ᐃᓱᒫᓗᓗᐊᕐᓇᑦᑐᒥ 
ᐃᖅᑲᐅᒪᓂᐅᔪᓂ ᒐᕙᒪᒃᑯᑦ ᐱᓕᕆᐊᕆᔭᖓᓂ ᓄᖑᑎᑦᑎᓂᕐᒥ ᕿᒻᒥᓂᑦ (ᐃᓄᐃᑦ ᕿᒧᒃᓯᐅᑎᖏᓐᓂ ᕿᒻᒥᓂ) ᓄᓇᓕᖕᓂᑦ. 
ᕿᒻᒦᑦ ᐅᑭᖅᑕᐅᒐᔪᓚᐅᖅᐳᑦ ᐃᓂᖅᑎᕆᙱᑦᐊᖅᖢᑎᒃ ᑲᓇᑕᒥ ᐸᓖᓯᒃᑯᓐᓂ ᐊᒻᒪ ᐊᓯᖏᓐᓂ, ᕿᒪᐃᓪᓗᑎᒃ ᐊᒥᓱᓂ ᐃᓄᖕᓂ 
ᐅᑭᐅᒃᑯᑦ ᐃᖏᕐᕋᔾᔪᑎᖃᔮᕈᓐᓃᖅᖢᑎᒃ. ᐃᓕᖅᑯᓯᐅᔪᒥ ᕿᒻᒦᑦ ᐱᓪᓚᕆᐅᓚᐅᖅᐳᑦ ᐊᖑᓇᓱᖕᓂᕐᒧᑦ ᐊᒻᒪ ᐊᐅᓪᓛᕐᓂᕐᒧᑦ, 
ᐊᒻᒪ ᐱᓐᓇᕆᔭᐅᓪᓗᑎᒃ ᐊᐃᑉᐸᕆᔭᐅᓪᓗᑎᒃ, ᐅᓇ ᐱᓕᕆᐊᖑᓂᐅᔪᖅ ᐊᒃᑐᖅᓯᓂᖃᕐᔪᐊᓚᐅᖅᐳᖅ ᖃᓄᐃᙱᑦᑎᐊᕐᓂᐅᔪᒥ 
ᑕᒪᒃᑭᓄᑦ ᐃᓄᖕᓂ ᐃᓚᒌᖑᔪᓄᑦ. ᐊᑐᖅᑕᐅᓂᑯᖓ ᓱᓕ ᐋᓐᓂᕐᓇᖅᐳᖅ ᐊᒥᓱᓄᑦ ᐃᓄᖕᓄᑦ ᕿᑭᖅᑕᓂ ᐊᕕᒃᑐᖅᓯᒪᓂᐅᔪᒥ. 

ᐊᑯᓂᒻᒪᕆᐊᓗᒃ, ᐊᒥᓱᑦ ᐃᓄᐃᑦ ᐃᓗᐃᓪᓕᕿᓚᐅᖅᐳᑦ ᓂᐱᖃᕐᓇᑎᒃ. ᐊᓯᖏᑦ ᐅᖃᓪᓚᒃᐸᓚᐅᖅᐳᑦ ᓂᙵᐅᒪᓪᓗᑎᒃ, 
ᐅᔾᔨᕈᓱᒃᖢᑎᒃ ᐊᑐᕐᓂᑯᖏᑦ ᒪᓕᒃᑑᔮᕐᓂᖓᓂ ᐊᑐᖅᑕᐅᕙᒃᑐᒥ ᐊᔪᕐᓇᓚᐅᖅᑐᒥ ᑐᑭᓯᔭᕆᐊᒃᓴᖅ, ᑭᓯᐊᓂ ᐱᒻᒪᕆᐅᓂᖓᓂ 
ᑐᑭᓯᐅᒪᓂᕐᒧᑦ ᐊᑲᐅᙱᓕᐅᕈᑕᐅᔪᓂ ᓄᓇᓕᖕᓂ ᐅᓪᓗᒥᐅᔪᒥ. ᐅᑯᐊ ᐃᒃᐱᒍᓱᖕᓂᐅᔪᑦ ᑐᕌᖅᑎᑦᑎᓚᐅᖅᐳᑦ ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᖏᓐᓂᑦ (QIA) ᐊᐱᖅᓱᕐᓂᕐᒥ ᐃᓄᑐᖃᕐᓂ 2004−ᒥ ᐊᔾᔨᒌᙱᑦᑐᓂ ᐊᑲᐅᙱᓕᐅᕈᑕᐅᔪᓂ 
ᐱᔾᔪᑎᖃᖅᑐᒥ ᓅᑎᑕᐅᓂᐅᔪᓂ ᓄᓇᓕᖕᓄᑦ. 2007−ᒥ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᓴᖅᑭᑎᑦᑎᓚᐅᖅᐳᑦ 
ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᓂᑦ (QTC), ᐃᓂᐅᔪᒥ ᐃᓄᐃᑦ ᒪᑐᐃᖓᑦᑎᐊᕐᓗᑎᒃ ᐅᖃᓪᓚᒍᓐᓇᕐᓗᑎᒃ ᐊᔪᕐᓇᖅᑐᓂ 
ᖃᓄᐃᓐᓂᐅᔪᓂ ᐊᕐᕌᒍᒐᓴᓂ ᑭᖑᓂᐊᒍᑦ ᒪᕐᕈᖓᓂ ᓄᓇᕐᔪᐊᒥ ᐅᓇᑕᕐᔪᐊᕐᓂᐅᔪᒥ ᐊᒻᒪ ᑐᑭᓯᐅᒪᒃᑲᓐᓂᕐᓂᕐᒥ ᖃᓄᖅ 
ᓄᓇᓕᐅᔪᑦ ᐋᖅᑭᒃᑕᐅᓚᐅᕐᓂᖏᓐᓂ ᐊᒻᒪ ᐊᑭᓪᓚᕆᖏᑦ ᐊᓯᔾᔨᕐᓂᐅᔪᓄᑦ.

ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᒃᑯᑦ ᖃᐅᔨᓴᖅᑕᐅᓂᐅᔪᖅ ᒪᕐᕉᖕᓂ ᖃᓂᒌᒃᑐᓂ ᐱᔾᔪᑎᓕᖕᓂ ᖃᓄᐃᓕᐅᕐᓂᐅᔪᓂ. 
ᓯᕗᓪᓕᖅ ᑲᑎᖅᓱᐃᓂᕐᒥ ᓱᓕᔪᓂ ᐅᓂᒃᑲᐅᓯᓂ ᖃᓄᐃᓐᓂᐅᓚᐅᖅᑐᓂ ᕿᑎᐊᓂ 1950−ᒥ ᐊᒻᒪ 1975−ᒧᑦ ᐃᓄᖕᓂ 
ᐊᑐᓚᐅᖅᓯᒪᔪᓂ ᐅᕘᓇ ᐊᔪᕐᓇᖅᑐᐊᓗᖕᒥ ᐱᓕᕆᓂᐅᔪᒥ, ᐊᒻᒪᓗᑦᑕᐅᖅ ᕿᑐᕐᙵᖏᓐᓂ ᐃᖅᑲᐅᒪᐃᓐᓇᖅᑐᓂ 
ᐊᒃᓱᕉᓴᖕᓂᕆᓚᐅᖅᑕᖏᓐᓂ ᐊᖓᔪᖅᑳᖏᓐᓂ ᐊᒻᒪ ᐊᓯᖏᓐᓂ ᐃᓚᖏᓐᓂ. ᑲᒥᓴᓇ ᐃᒡᓗᓕᐅᕐᑎ ᐊᒻᒪ ᕿᑭᖅᑕᓂ ᓱᓕᔪᒥᒃ 
ᑭᓪᓕᓯᓂᐊᖅᑎᒃᑯᑦ ᐃᖅᑲᓇᐃᔭᖅᑎᖏᑦ ᐊᐅᓪᓛᓚᐅᖅᐳᑦ ᑕᒪᒃᑭᓄᑦ 13−ᖑᔪᓄᑦ ᓄᓇᓕᐅᔪᓂ ᕿᑭᖅᑕᓂ ᐊᕕᒃᑐᖅᓯᒪᓂᐅᔪᒥ 
ᕿᑎᐊᓂ ᔭᓄᐊᕆ 2008−ᒥ ᐊᒻᒪ ᒪᐃ 2009−ᒧᑦ, ᐊᒻᒪ ᖃᐃᖁᔨᓪᓗᑎᒃ ᐱᔪᒪᔪᓕᒫᓂᒃ ᓄᓇᖃᖅᑎᐅᔪᓂ ᐅᖃᐅᓯᖃᕐᓂᖏᓐᓂ 
ᐃᖅᑲᐅᒪᓂᖏᓐᓂ ᐊᒻᒪ ᐃᒃᐱᒋᓯᒪᔭᖏᓐᓂ ᖃᓄᖅ ᐃᓅᓯᖏᑦ ᐊᓯᔾᔨᓚᐅᖅᓯᒪᓂᖓᓐᓂ. ᐱᓕᕆᓚᐅᕆᕗᑦ ᑐᓵᑎᑦᑎᓂᐅᔪᓂ 
ᐃᓄᖕᓄᑦ ᓄᓇᓕᐅᔪᒥ ᐋᑐᕚᒥ, ᐊᒻᒪ ᐊᑭᓖᓪᓗᑎᒃ ᐅᑎᒧᑦ ᐳᓚᕋᕐᓂᐅᔪᓂ ᑕᒪᒃᑭᓄᑦ ᓄᓇᓕᐅᔪᓄᑦ 2010 ᐱᒋᐊᕐᓂᐸᓗᐊᓂ 
ᐅᓂᒃᑳᕆᓂᕐᒥ ᓇᓂᔭᐅᓂᐅᔪᓂ ᐊᒻᒪ ᐊᐱᖅᓱᕐᓂᕐᒧᑦ ᐅᖃᐅᓯᒃᓴᐅᔪᓂ ᑐᒃᓯᕋᖅᑕᐅᔪᓄᑦ ᐊᑐᖁᔭᐅᓇᔭᖅᑐᓂ. ᐃᓚᖃᖅᖢᓂ 
ᐊᐱᖅᓱᖅᑕᐅᓂᐅᔪᓂ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐱᓕᕆᐊᕆᓚᐅᖅᓯᒪᔭᖏᓐᓂ 2004−ᒥ, ᕿᑭᖅᑕᓂ ᓱᓕᔪᒥᒃ 
ᑭᓪᓕᓯᓂᐊᖅᑏᑦ ᓱᓕᔪᓂ ᐅᓂᒃᑲᐅᓯᓕᐅᓚᐅᖅᐳᑦ 350−ᐸᓗᖕᓂ ᐃᓄᖕᓂ. ᑐᓵᑎᑕᐅᓂᐅᔪᑦ ᐱᓕᕆᐊᖑᓚᐅᖅᐳᑦ 
ᓴᖑᓴᕋᐃᓐᓂᖅᓴᐅᓪᓗᓂ ᑕᐃᒪᐃᒐᔪᒃᑐᓂ ᒪᓕᒐᑎᒍᑦ ᐱᓕᕆᐊᖑᓂᐅᕙᒃᑐᓂ, ᑭᓯᐊᓂ ᓇᓗᓇᐃᖅᓯᓂᕐᒧᑦ ᐱᓪᓚᕆᐅᓂᖓᓂ 
ᐱᓕᕆᐊᒃᓴᐅᔪᒥ, ᑲᒥᓴᓇ ᐃᒡᓗᓕᐅᕐᑎ ᐊᐱᕆᓚᐅᖅᐳᖅ ᑕᒪᒃᑭᓂ ᖁᙱᐊᕐᓂᑰᔪᓂ ᓇᓗᓇᐃᖅᓯᓂᖏᓐᓂ 
ᐅᖃᕋᔭᕐᓂᖏᓐᓂ ᓱᓕᔪᒥᒃ ᐱᐅᓂᖅᐹᖑᔪᒥ ᖃᐅᔨᒪᓂᖏᓐᓂ. ᐃᒃᐱᒍᓱᑦᑎᐊᓚᐅᕆᕗᖅ ᐃᓱᒪᓕᐊᖑᔪᒥ ᓴᓇᔭᐅᔪᒥ 
ᖃᔅᓯᐊᕐᔪᖕᓂ ᐃᓄᖕᓂ ᐊᑐᕐᓂᑯᖏᓐᓂ ᐊᓯᒧᑦ ᑕᑯᔭᐅᖁᔭᐅᙱᓐᓂᖏᓐᓂ.

ᖄᒃᑲᓐᓂᐊᒍᑦ ᐃᓕᑦᑎᓂᕐᒥ ᖃᓄᐃᓐᓂᐅᔪᓂ ᐊᒻᒪ ᐊᒃᑐᐃᓂᐅᔪᓂ ᐅᕘᓇ ᓱᓕᔪᒥᒃ ᐅᓂᒃᑲᐅᓯᓂᑦ, ᕿᑭᖅᑕᓂ ᓱᓕᔪᒥᒃ 
ᑭᓪᓕᓯᓂᐊᖅᑏᑦ ᐱᔭᕇᖅᓯᓚᐅᕆᕗᑦ ᐱᔭᕆᑐᔪᒥᒃ ᐃᑦᑕᕐᓂᓴᓕᕆᓂᕐᒧᑦ ᐱᓕᕆᐊᖑᔪᒥ ᐊᒻᒪ ᐊᐱᖅᓱᓚᐅᖅᐳᑦ ᖃᓪᓗᓈᓂ 
ᐃᖅᑲᓇᐃᔭᓚᐅᖅᑐᓂ ᐊᕕᒃᑐᖅᓯᒪᓂᐅᔪᒥ ᑕᐃᑲᓂ ᐱᓕᕆᓂᐅᔪᒥ. ᐃᓚᒋᔭᐅᔪᒥ ᐃᓄᖕᓂ ᐊᐱᖅᓱᖅᑕᐅᔪᓂ ᖃᔅᓯᒐᓚᖕᓂ 
ᓄᖅᑲᖓᓕᖅᑐᓂ ᑲᓇᑕᒥ ᐸᓖᓯᐅᓚᐅᖅᑐᓂ, ᒐᕙᒪᒃᑯᓐᓂ ᐱᓕᕆᔨᕐᔪᐊᖑᔪᓂ, ᐊᒻᒪ ᐃᓕᓐᓂᐊᕐᓂᐅᔪᒥ ᖃᐅᔨᓴᖅᑎᐅᔪᓂ.

ᑕᑯᒃᓴᐅᓂᐅᔪᖅ
ᐅᓂᒃᑳᖅᑎᑦ
ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑏᑦ ᐊᑭᓕᒃᓴᖃᖅᐳᑦ ᐊᒥᓱᓄᑦ ᐊᖑᑎᓄᑦ ᐊᒻᒪ ᐊᕐᓇᓄᑦ ᐅᐸᓚᐅᖅᑐᓂ ᑲᑎᒪᓂᐅᔪᓄᑦ ᐊᒻᒪ 
ᐊᖏᕐᕋᒥᓂᒃ ᒪᑐᐃᖅᓯᓪᓗᑎᒃ ᑐᓂᓯᓂᕐᒥ ᓱᓕᔪᒥ ᐅᓂᒃᑲᐅᓯᓂᑦ. ᐃᓄᐃᑦ ᑐᙵᓱᒃᑎᑦᑎᑦᑎᐊᓚᐅᖅᐳᑦ ᑭᓪᓕᓯᓂᐊᖅᑎᓂ 
ᓄᓇᓕᖏᓐᓄᑦ ᐊᒻᒪ ᐃᓱᒪᖅᓱᖅᖢᑎᒃ ᐅᖃᓪᓚᓚᐅᖅᐳᑦ ᐊᒻᒪ ᓱᓕᓪᓗᑎᒃ ᐃᓅᓯᖏᓐᓂ. ᐱᓯᒪᙱᒃᑯᑎᒃ ᓱᓕᔪᓂ 
ᐅᓂᒃᑲᐅᓯᓂᑦ, ᑭᓪᓕᓯᓂᐊᖅᑏᑦ ᑕᒪᒃᑭᐅᒪᔪᒥ ᑐᑭᓯᑦᑎᐊᕋᔭᓚᐅᙱᓚᑦ ᐃᓄᖕᓄᑦ ᖃᓄᐃᓐᓂᐅᔪᓂ ᑕᒪᑐᒪᓂ ᐱᓕᕆᓂᐅᔪᒥ 
ᐊᖏᕐᔪᐊᖅᑐᒥ ᓅᓐᓂᐅᔪᒥ. ᑐᓂᓯᓚᐅᕆᕗᑦ ᐃᓱᒪᑦᑎᐊᕐᓂᐅᔪᒥ ᐊᒻᒪ ᐱᐅᔪᒥ ᐅᖃᐅᓯᒃᓴᓕᐊᓂ ᐊᒻᒪ ᐃᒪᐃᖁᔨᓇᔭᕐᓂᐅᔪᓂ 
ᐱᔾᔪᑎᖃᖅᑐᒥ ᖃᓄᐃᑦᑑᓂᖏᓐᓂ ᐊᑐᖁᔭᐅᓇᔭᖅᑐᓂ ᖁᕝᕙᖅᓴᐃᓇᔭᖅᑐᒥ ᓴᐃᒻᒪᖃᑎᒌᖕᓂᐅᔪᒥ ᐃᓄᖕᓂ ᐊᒻᒪ 
ᒐᕙᒪᐅᔪᓄᑦ. ᑕᒪᒃᑭᐅᒪᔪᒥ ᑎᑎᕋᖅᓯᒪᓂᐅᔪᒥ ᐃᓄᖕᓂ ᐃᓚᓕᐅᔾᔭᐅᓯᒪᕗᖅ ᑎᑎᕋᖅᓯᒪᓂᐅᔪᒥ ᐅᓂᒃᑳᖅᑎᓂ  ᕿᑭᖅᑕᓂ 
ᓱᓕᔪᒥᒃ ᑭᓪᓕᓯᓂᐊᖅᑏᑦ ᐃᑭᐊᖅᑭᕕᖓᓐᓂ.

ᐃᑦᑕᕐᓂᓴᓕᕆᓂᕐᒧᑦ ᑎᑎᖅᑲᖁᑕᐅᔪᓂ ᐊᒻᒪ ᐅᖃᓕᒫᒐᓕᐊᓂ
ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᒃᑯᑦ ᖃᐅᔨᓴᕐᓂᐅᔪᒥ ᑲᑎᙵᔪᓂ ᑲᑎᖅᓱᐃᓚᐅᖅᐳᑦ ᐊᒻᒪ ᕿᒥᕐᕈᓪᓗᑎᒃ ᐊᑐᐃᓐᓇᐅᔪᒥ 
ᐃᑦᑕᕐᓂᓴᓕᕆᓂᕐᒥ ᐊᒻᒪ ᒪᕐᕈᖓᓂ ᓇᑭᙶᕐᓂᐅᔪᒥ ᐱᓕᕆᓂᐅᔪᒥ ᑕᐅᑐᒃᑕᑐᐊᖃᑲᐃᓐᓇᕐᓂᐅᔪᒥ, 1950−ᒥ 1975−ᒧᑦ. 
ᐅᓇ ᐃᓚᖃᓚᐅᖅᐳᖅ ᖃᐅᔨᓴᕐᓂᐅᔪᓂ ᐊᑑᑎᓕᖕᓂ ᑎᑎᖅᑲᖁᑕᐅᔪᓂ ᐅᖃᓕᒫᒐᖃᕐᕕᖕᒥ ᐊᒻᒪ ᐃᑦᑕᕐᓂᓴᓕᕆᓂᕐᒧᑦ 
ᓄᓇᑦᓯᐊᕐᒥ, ᑲᓇᑕᒥ ᐸᓖᓯᒃᑯᓐᓂ, ᓂᐅᕕᖅᑎᒃᑯᓐᓂ (Hudson’s Bay Company), ᐊᒻᒪ ᐋᖕᓕᑲᓂ ᐊᒻᒪ ᐃᒃᓯᕋᕐᔪᐊᒃᑯᓐᓂ 
ᑎᒥᖁᑕᐅᔪᓂ. ᑕᐅᓴᓐ−ᒐᓚᖕᓂ ᑎᑎᖅᑲᖁᑕᐅᔪᓂ ᖃᕋᓴᐅᔭᒃᑰᖅᑎᑕᐅᓚᐅᖅᐳᑦ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᒃᑯᑦ 
ᖃᐅᔨᓴᖅᑕᐅᓂᕐᒧᑦ ᑎᑎᕋᖅᓯᒪᔪᓂᒃ ᖃᐅᔨᓴᖅᑕᐅᓯᒪᔪᓂ ᑲᑎᖅᓱᖅᑕᐅᓂᐅᔪᓂ.

ᓄᓇᙳᐊᑦ
ᓄᓇᙳᐊᑦ ᑐᓂᓯᕗᑦ ᐱᒻᒪᕆᐅᔪᓂ ᐅᓂᒃᑳᕆᓯᒪᓂᐅᔪᓂ ᖃᓄᖅ ᐃᓄᐃᑦ ᐃᓅᕙᓚᐅᕐᓂᖏᓐᓂ ᐊᒻᒪ ᐊᑐᖅᖢᑎᒃ ᓄᓇᕗᒻᒥ 
ᐊᕙᓗᓯᒪᔪᒥ ᒫᓐᓇᐅᔪᒥ−ᐅᓪᓗᒥᒥ ᓄᓇᓕᖏᓐᓂ. ᐅᑯᐊ ᓄᓇᙳᐊᑦ ᐊᖏᕐᓂᖃᙱᓚᑦ ᑕᐃᒪᐃᒐᔪᒃᑯᒥ ᐃᓱᒪᒋᔭᐅᓂᐅᔪᒥ 
ᖃᓪᓗᓈᑦ ᓄᓇᖓᓐᓂ ᐅᑭᐅᖅᑕᖅᑐᑦ “ᐃᓄᖃᙱᓐᓂᖓᓂ.” ᖄᒃᑲᓐᓂᐊᒍᑦ ᑕᑯᒃᓴᐅᑎᑦᑎᓂᕐᒥ ᐃᓂᐅᔪᓂ ᐃᓚᒌᑦ 
ᓄᓇᒋᕙᒃᑕᖏᓐᓂ, ᐅᓂᒃᑳᕆᓂᐅᔪᒥ 1900−ᖏᓐᓂ ᓄᓇᙳᐊᓂ ᐃᓚᖃᖅᐳᖅ ᐃᓂᐅᔪᒥ ᐊᑎᖏᓐᓂ ᓇᓗᓇᐃᖅᓯᔪᒥ 
ᖃᓄᖅ ᐃᓄᐃᑦ ᖃᐅᔨᒪᓂᖏᓐᓂ ᐊᒻᒪ ᐊᑐᖅᐸᓚᐅᕐᓂᖏᓐᓂ ᓄᓇᒥ, ᓴᓂᓕᐊᓂ ᐊᐅᓪᓛᖅᐸᖕᓂᖏᓐᓂ ᐊᖅᑯᑎᖏᓐᓂ, 
ᐊᒻᒪ ᐱᐅᓛᖑᔪᓂ ᐃᓂᐅᔪᓂ ᐊᖑᓇᓱᒡᕕᐅᕙᒃᑐᓂ. ᑕᐃᒪᐃᑦᑐᒥ ᑐᓴᒐᒃᓴᓂ ᐋᖅᑭᒃᑕᐅᕙᓪᓕᐊᓕᓚᐅᖅᐳᖅ ᐸᐃᑉᐹᑎᒍᑦ 
1840 ᓯᕗᓂᐊᓂ. ᑭᓯᐊᓂ, ᐃᓚᖏᓐᓂ ᑕᒪᒃᑭᐅᒪᓛᖑᔪᒥ ᓄᓇᙳᐊᓂ ᑕᐃᒃᑯᐊ ᓴᖅᑭᑎᑕᐅᓯᒪᔪᓂ ᐃᓄᖕᓂ ᐃᓄᐃᑦ ᓄᓇᒥ 
ᐊᑐᖅᑕᐅᓂᖓᓄᑦ ᐊᒻᒪ ᐃᓄᖃᕐᓂᖓᓂ ᐱᓕᕆᐊᒃᓴᐅᔪᒥ (1976) ᐊᒻᒪ ᓄᓇᕗᒻᒥ ᓄᓇᙳᐊᖑᔪᒥ (1992).

ᖄᒃᑲᓐᓂᐊᒍᑦ ᑐᓴᒐᒃᓴᐃᑦ (2024 ᑎᑎᕋᖅᓯᒪᓂᐅᔪᖅ)
ᐅᓂᒃᑳᓕᐊᑦ ᑎᑎᕋᖅᑕᐅᒋᐊᙵᓚᐅᖅᑐᑦ 2010−ᒥ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᒃᑯᑦ ᐅᕘᓇ ᑎᓕᐅᕆᔭᐅᓂᖓᓂ 
ᔭᐃᒥᓯ ᐃᒡᓗᓕᐅᕐᑎ, ᑲᒥᓴᓇ, ᐊᒻᒪ ᒫᑕᓕᓐ ᕆᐊᑦᕘᓐ, ᐃᓱᒻᒥᖅᑐᐃᔨ, ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑏᑦ. ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᖏᑦ ᐱᓕᕆᐊᒃᓴᐅᔪᒧᑦ ᐊᐅᓚᑦᑎᔨᐅᔪᑦ 2013−ᒥ ᐅᑯᐊᖑᓚᐅᖅᐳᑦ ᐸᑕᓂ ᔅᑳᑦ, ᓇᕙᕋᓇ ᐸᕗᕆᑦᔅ, ᐊᒻᒪ 
ᓵᓐᑐᕋ ᖃᐅᓐᓇᖅ.

ᓯᕗᓪᓕᐅᓪᓗᑎᒃ ᑎᑎᕋᖅᑎᐅᔪᑦ ᑕᒪᒃᑭᒐᓚᖕᓂ ᐅᓂᒃᑳᓕᐊᖑᔪᓂ ᐅᑯᐊᖑᓚᐅᖅᐳᑦ ᔫᓕ ᕼᐃᐊᕆᔅ, Contentworks Inc. 
ᐊᒻᒪ ᕕᓕᑉ ᐱ. ᒎᓪᑦᕆᖕ, Ph.D. ᑎᑎᕋᕐᓂᕐᒧᑦ ᐊᒻᒪ ᖃᐅᔨᓴᕐᓂᕐᒧᑦ ᐃᑲᔪᖅᓱᐃᓂᐅᔪᒥ ᑐᓂᔭᐅᓚᐅᖅᐳᖅ ᔫᓐ ᐹᑦ ᒥᓗᕐ, ᕗᕌᓐᓯᔅ 
ᓚᕙᒃ, ᕋᐃᔭᓐ ᓵᑯᓪᑎᓐ, ᕗᐹᖕᒃ ᔭ. ᑕᔅᑐᕐ, ᐋᓇ ᒋᐅᓪᒧᕐ, ᐋᓕᔅ ᒐᓚᐃᔅ, ᑎᕇᓴ ᐃᐊᑯᐸᓕ, ᓇᑖᓴ ᒧᐊᕆᓴᓐ, ᓕᓐᑕ ᕌᑦᕗᑦ ᐊᒻᒪ 
ᐳᕋᐃᔭᓐ ᑳᒧᕆᓐ. 

ᐃᓄᒃᑎᑑᕆᔭᐅᓂᖓᓂ ᑲᑎᙵᓂᐅᔪᑦ ᐅᓂᒃᑳᓕᐊᓄᑦ ᑎᑎᕋᖅᑕᐅᔪᓄᑦ 2013−ᒥ ᐃᓚᖃᓚᐅᖅᐳᑦ ᔭᐃ ᐊᕐᓇᒃᑲᖅ, ᒪᓕ ᑰᓕ, 
ᔪᓕᐊ ᑕᒻᓴᓴᓐ, ᕗᕌᓂᑲ ᑑᕗᕐ, ᐃᓕᓴᐱ ᐃᑭᓪᓗᐊᖅ, ᐃᒪᓕ ᐃᕐᓂᖅ, ᑕᐃᕕᑦ ᔪᐊᓇᓯ, ᓕᐅᓂ ᑲᑉᐱ, ᐳᔾᔪᑦ ᑯᓱᒐᖅ, ᓃᓇ ᑑᑑ, 
ᐊᒻᒪ ᐸᓛᓐᑎᓇ ᑐᓗᒑᕐᔪᒃ. 

ᐱᓕᕆᓂᐅᔪᒥ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᓂᑦ ᐊᔪᕐᓇᕋᔭᓚᐅᖅᐳᖅ ᑮᓇᐅᔭᑎᒍᑦ ᐃᑲᔪᖅᓱᐃᓂᖃᓚᐅᙱᒃᑯᓐᓂ 
ᐅᑯᓇᓂ ᑲᑐᔾᔨᖃᑎᒌᖑᔪᓂ: ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ; ᓄᓇᕗᒻᒥ ᑐᙵᕕᒃᑯᑦ; ᒪᑭᕕᒃ ᑎᒥᖁᑕᐅᔪᑦ; ᐅᐊᓪᑐᕐ ᐊᒻᒪ 
ᑕᖕᑲᓐ ᒍᐊᑕᓐ ᑐᙵᕕᐅᔪᒥ; ᕘᖅᑎᐊ; ᐃᓄᐃᑦ ᖃᖓᑕᓲᖓ;  ᐅᓈᓕᒃ ᖃᖓᑕᓲᖅᑏᑦ; ᑭᐊᓐ ᐳᐊᕆᒃ ᖃᖓᑕᓲᖅᑏᑦ ᓕᒥᑎᑦ.



26ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᐊᐅᓱᐃᑦᑐᖅ ᓄᓇᓕᖕᓂ ᐊᑐᖅᑕᐅᓂᑯᓂ

ᐊᒥᓱᓂ ᐊᕐᕌᒎᔪᓂ, ᐃᓄᐃᑦ ᐃᓄᑐᖃᐃᑦ ᕿᑭᖅᑕᓂ (ᕿᑭᖅᑖᓗᖕᒥ) ᐊᕕᒃᑐᖅᓯᒪᓂᐅᔪᒥ ᐸᒡᕕᓵᕆᔭᐅᓂᖏᓐᓂ 
ᐃᓗᑐᔪᒥ ᐃᔨᖅᓯᒪᓂᐅᔪᒥ ᔭᒐᐃᓂᐅᔪᒥ ᐃᖅᑲᐅᒪᓪᓗᑎᒃ ᖃᓄᖅ ᐃᓅᓯᖏᑦ ᐊᓯᔾᔨᓚᐅᕐᓂᖏᓐᓂ ᐊᕐᕌᒍᒐᓴᓂ 
1950 ᑭᖑᓂᐊᓂ. ᐱᔾᔪᑎᖃᖅᑐᓂ ᐅᓂᒃᑳᓕᐊᓂ ᐊᒻᒪ ᐊᓯᐊᒎᖅᑐᓂ ᖃᐅᔨᓴᖅᑕᐅᓂᐅᔪᓂ ᐆᒥᖓ ᑲᑎᙵᓂᐅᔪᒥ 
ᕿᒥᕐᕈᕗᖅ ᐱᔾᔪᑎᖃᖅᑐᓂ ᓴᖅᑭᓚᐅᖅᑐᓂ ᐱᓕᕆᑎᓪᓗᒋᑦ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᓂᑦ. 
ᐱᒋᐊᓚᐅᖅᑐᒥ ᑐᑭᓯᒋᐊᕐᓂᕐᒥ ᖃᐅᔨᒐᓱᖕᓂᐅᔪᒥ ᑐᖁᕋᐃᓂᐅᔪᒥ ᕿᒧᒃᓯᐅᑎᓂ ᕿᒻᒥᓂᑦ ᕿᓚᒻᒥᐅᔪᒥ 
ᐱᕈᓚᐅᖅᐳᖅ ᐃᓚᖃᕐᓂᖓᓂ ᐊᓯᖏᓐᓂ ᐊᑐᖅᑕᐅᓂᑯᓂ ᑲᒪᓇᖅᑐᓂ ᐱᖅᑯᓯᕆᙱᑕᓄᑦ ᐱᐅᓯᖃᓕᖅᑎᑕᐅᓂᕐᒥ 
ᐊᓯᔾᔨᕐᓂᐅᔪᓂ.

ᑲᒥᓴᓇ ᔭᐃᒥᓯ ᐃᒡᓗᓕᐅᕐᑎᐅᑉ ᑭᖑᓪᓕᖅᐹᖑᔪᒥ ᐅᓂᒃᑳᓕᐊᖓ, ᑕᐃᒎᓯᓕᖕᒥ ᑎᑭᐅᑎᓂᖅ ᓴᐃᒻᒪᖃᑎᒌᖕᓂᕐᒥ, 
ᐊᒻᒪ 22−ᖑᔪᓂ ᐃᓚᒋᔭᐅᔪᓂ ᐱᔾᔪᑎᖃᖅᑐᓂ ᐊᒻᒪ ᑕᐃᔅᓱᒪᓂᑐᖃᖅ ᐅᓂᒃᑳᓕᐊᓂ ᑎᑎᕋᖅᑕᐅᔪᓂ ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᖑᔪᓂ ᐃᓄᒃᑎᑐᑦ ᐊᒻᒪ ᖃᓪᓗᓈᑎᑐᑦ ᓄᕕᓯᕗᖅ ᑕᑯᒃᓴᐅᓂᐅᔪᒥ ᓱᓕᔪᒥᒃ ᐅᓂᒃᑲᐅᓯᓂᑦ ᐊᒻᒪ 
ᑎᑎᖅᑲᖁᑕᐅᔪᓂ ᑲᑎᖅᓱᖅᑕᐅᔪᓂ ᑕᐃᑲᓂ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᓂᑦ ᒪᓕᒃᑐᒥ 1950-1975−ᒧᑦ 
ᐱᓕᕆᓂᐅᔪᒥ.

ᐅᓂᒃᑳᓕᐊᓂ ᑲᑎᖅᓱᐃᓯᒪᓂᐅᔪᑦ
ᐃᓗᓯᑦᑎᒍᑦ  
ᖃᓄᐃᓐᖏᓯᐊᕐᓂᖅ 

ᑭᓪᓕᓯᓂᐊᖅᑏᑦ 
ᑭᖑᓪᓕᐹᕐᓯᐅᑎᒋᓪᓗᒋᑦ 
ᐅᓂᒃᑳᖏᑦ: ᑲᔪᓯᑎᑦᑎᓂᖅ 
ᓴᐃᒻᒪᖃᑎᒌᓐᓂᕐᒥ

ᕿᒥᕐᕈᔭᐅᓂᖏᑦ ᐸᓖᓯᒃᑯᑦ ᐊᒻᒪᓗ 
ᐃᓄᐃᑦ ᕿᒻᒦᔭᖅᑕᐅᓂᖏᑕ 
ᒥᒃᓵᓄᑦ ᐅᓂᒃᑳᑦ

ᐃᒃᐱᐊᕐᔪᒃ ᓄᓇᓕᖕᓂ 
ᐊᑐᖅᑕᐅᓂᑯᓂ

ᑲᖏᖅᑐᒑᐱᒃ ᓄᓇᓕᖕᓂ 
ᐊᑐᖅᑕᐅᓂᑯᓂ

ᐊᐅᓱᐃᑦᑐᖅ ᓄᓇᓕᖕᓂ 
ᐊᑐᖅᑕᐅᓂᑯᓂ

ᐃᒡᓗᓕᒃ ᓄᓇᓕᖕᓂ 
ᐊᑐᖅᑕᐅᓂᑯᓂ

ᐃᒡᓗᓕᕆᓂᖅ ᐃᒡᓗᓕᕆᔨᑦ 
ᕿᑭᕐᑖᓗᖕᓂ

ᐃᓕᓐᓂᐊᕐᓂᖅ ᕿᑭᖅᑖᓗᖕᒥ

ᐃᖃᓗᐃᑦ ᓄᓇᓕᖕᓂ 
ᐊᑐᖅᑕᐅᓂᑯᓂ

ᑭᒻᒥᕈᑦ ᓄᓇᓕᖕᓂ ᐊᑐᖅᑕᐅᓂᑯᓂ

ᑭᙵᐃᑦ ᓄᓇᓕᖕᓂ 
ᐊᑐᖅᑕᐅᓂᑯᓂ

ᓅᒋᐊᕐᓂᖏᑦ ᐃᓄᐃᑦ ᐃᓅᓯᖏᑦᑕ

ᐱᐅᓯᐅᓯᒪᔪᖅ ᐸᓖᓯᓄᑦ 
ᕿᑭᖅᑖᓗᒻᒥ

ᐸᖕᓂᖅᑑᖅ ᓄᓇᓕᖕᓂ 
ᐊᑐᖅᑕᐅᓂᑯᓂ

ᐱᕙᓪᓕᐊᔪᓕᕆᓂᖅ 
ᒪᑭᒪᔾᔪᑎᔅᓴᓕᕆᓂᖅ ᕿᑭᖅᑖᓗᒻᒥ

ᒥᑦᑎᒪᑕᓕᒃ ᓄᓇᓕᖕᓂ 
ᐊᑐᖅᑕᐅᓂᑯᓂ

ᕿᑭᖅᑕᕐᔪᐊᖅᓄᓇᓕᖕᓂ 
ᐊᑐᖅᑕᐅᓂᑯᓂ

ᕿᒻᒦᑦ

ᖃᐅᓱᐃᑦᑐᖅ ᓄᓇᓕᖕᓂ 
ᐊᑐᖅᑕᐅᓂᑯᓂ

ᓴᓂᑭᓗᐊᖅ ᓄᓇᓕᖕᓂ 
ᐊᑐᖅᑕᐅᓂᑯᓂ

ᓴᓂᕋᔭᒃ ᓄᓇᓕᖕᓂ 
ᐊᑐᖅᑕᐅᓂᑯᓂ

ᐃᓱᒪᒋᐊᓐᖓᐅᑎᖏᑦ 
ᑲᓇᑕᒥ ᓵᓚᖃᑖᖅᑲᕐᓂᕐᒥᑦ: 
ᒐᕙᒪᒃᑯᑦ ᐊᖏᔪᖅᑲᐅᑎᑦ 
ᐱᔪᓐᓇᐅᑎᖃᖅᑐᑎᒃ ᐊᒻᒪᓗ 
ᕿᑭᖅᑖᓗᒻᒥ


